
Հարգելի՛ բարեկամներ 
 
Ուրախ եմ 2017 թվականից ՀՊՏՀ խորհրդի 

նախագահի պաշտոնը ստանձնելու պատեհու-
թյունն ունենալու և հուսով եմ, որ սա տնտեսագի-
տական կրթության արդիականացման և զար-
գացման կարևոր գործին նպաստ բերելու լավ 
հնարավորություն է: 

Կրթության ոլորտի բարենորոգումը մեր երկ-
րի համար կարևորագույն նշանակության հարց է, 
և այսօր մենք մրցունակ տնտեսությամբ, մրցու-
նակ մասնագետներով աշխարհին ներկայանալու 

կարիք ունենք: Տնտեսագիտական համալսարանը վերջին տարիներին բավական 
ձեռքբերումներ է ունեցել, սակայն մեր առջև դրված խնդիրները ենթադրում են 
նոր անելիքներ, բարձրորակ և ճկուն ծրագրերի իրագործում, համալսարանական 
կրթության որակի բարելավման համալիր քայլեր, զարգացման ռազմավարական 
ծանրակշիռ ծրագրեր, որոնց իրականացումը պետք է լինի բոլորիս համատեղ 
ջանքերով՝ սրտացավ ու պրոֆեսիոնալ աշխատանքի արդյունքում: 

Հուսով եմ, որ 2018 թվականը մեր համալսարանի համար կլինի հաջողու-
թյունների, հռչակված նպատակների և ծրագրերի իրագործման տարի, ինչը հնա-
րավորություն կտա դիմակայելու կրթության ոլորտում առկա մարտահրավերնե-
րին, ինչպես նաև ավելացնելու բուհի հեղինակությունը և արդյունավետ գործելու 
միջազգային կրթական տարածքում: 
 

ՀՀ փոխվարչապետ, միջազգային տնտեսական 
ինտեգրման և բարեփոխումների նախարար,  

ՀՊՏՀ խորհրդի նախագահ ՎԱՉԵ ԳԱԲՐԻԵԼՅԱՆ 

Հարգելի՛ գործընկերներ 
 
Եզրափակում ենք Հայաստանի պետական 

տնտեսագիտական համալսարանի գործունեու-
թյան և մեր համատեղ աշխատանքի ևս մեկ տա-
րին, որը լի էր հաջողություններով, տարբեր 
ոլորտներում արձանագրված ձեռքբերումներով, 
ինչպես նաև դժվարություններով: Մեր համալ-
սարանի համար 2017 թվականը հաջող տարի էր 
այն իմաստով, որ կարողացանք ոչ միայն պահ-
պանել այս տարիներին մեր ունեցած ձեռքբերում-
ները, այլև որոշ ուղղություններով զարգացում 
ապահովել: 

Ուսումնական գործընթացում  քննությունների անցկացման մեր ներդրած նոր 
ընթացակարգը կարելի է բեկումնային համարել, քանի որ  կոտրվեց այն  կարծ-
րատիպը, թե մեր իրականությունում հնարավոր չէ օբյեկտիվ քննություն անցկաց-
նել: Միջազգային նախագծերի, աշխատակիցների և ուսանողների փոխանակման 
ու վերապատրաստման ծրագրերի ավելացումը ևս մեր գործունեության անքակ-
տելի մասն է, և այստեղ էլ ունենք նկատելի արդյունքներ: 

Գիտահետազոտական համալսարան դառնալու մեր տեսլականը իրագործ-
ման փուլում է: Այս ոլորտում  հաջողությունները ևս ակնհայտ են. այսօր մեր հա-
մալսարանի և «Ամբերդ» հետազոտական կենտրոնի գիտնականները մասնակ-
ցում են համապետական տնտեսական բոլոր կարևոր քննարկումներին: Մյուս բո-
լոր բնագավառներում նույնպես ունենք ձեռքբերումներ, որոնք մանրամասն ներ-
կայացված են սույն հաշվետվությունում: Համոզված եմ, որ բոլոր այս նախաձեռ-
նությունները պետք է ծառայեն մի գլխավոր նպատակի՝ կրթության որակի բա-
րելավմանը, որի ուղղությամբ մենք հետևողականորեն աշխատում ենք:  

Այդուհանդերձ, չպետք է գոհանանք եղածով և չդանդաղենք մեր նախանշած 
ծրագրերի իրագործման ճանապարհին, քանի որ կրթության ոլորտում մրցակցու-
թյունը սրվում է օրեցօր, օբյեկտիվ և սուբյեկտիվ պատճառներով ուսանողների 
թիվը նվազում է: Այս իրականությունը պարտադրում է մեզ մանրամասնորեն և 
արհեստավարժ կերպով պլանավորել զարգացման հեռանկարները և այն բոլոր 
քայլերը, որոնց համախմբված արդյունքը մեր համալսարանը կտանի դեպի զար-
գացման և առաջընթացի նոր հանգրվան: 

ՀՊՏՀ ռեկտոր ԿՈՐՅՈՒՆ ԱԹՈՅԱՆ 

ՆԵՐԱԾՈՒԹՅՈՒՆ 
 
2017 թվականին հիմնականում հաջողվեց լուծել Հայաստանի պետական 

տնտեսագիտական համալսարանի՝ 2016-2020 թթ. զարգացման ռազմավարական 
ծրագրի 2016-2017 թթ. գործողությունների պլանով 2017 թվականի համար նա-
խատեսված խնդիրների գերակշիռ մասը:  

Այսպես՝ համալսարանը շոշափելի ձեռքբերումներ ունեցավ գործունեության 
հետևյալ ուղղություններում. 

− մշակվել են ուսումնառության վերջնարդյունքների վրա հիմնված 11 մաս-
նագիտության բակալավրական կրթական ծրագրերի ամբողջական փա-
թեթները, 

− համալսարանի կողմից համակարգվող «Տեմպուսի» «Արարատ» ծրագիրը 
ԵՄ «Կրթության, տեսաձայնային և մշակութային» գործադիր գործակալու-
թյան կողմից ավելի քան մեկ տարի աուդիտի ենթարկվելուց հետո ար-
ժանացել է ՀՀ բուհերի մեջ նախադեպը չունեցող գերազանց գնահատա-
կանի,  

− մեկնարկել է միաժամանակ երեք բուհի (այդ թվում՝ արտասահմանյան) 
դիպլոմ ստանալու հնարավորություն տվող մագիստրոսական կրթական 
ծրագիրը, 

− շարունակվել են ուսումնական գործընթացներում տեղեկատվական տեխ-
նոլոգիաների ներդրման աշխատանքները, 

− իրականացվել են 2016-2017 թթ. գործողությունների պլանով կրթության 
որակի ներքին համակարգի ներդրմանն ուղղված՝ 2017 թ. համար նախա-
տեսված միջոցառումները, 

− գիտահետազոտական գործունեության ինստիտուցիոնալ կարողություննե-
րի զարգացման նպատակով ստեղծվել են 4 գիտաուսումնական լաբորա-
տորիաներ, 

− մեծացել է ուսանողների և դասախոսների շարժունությունը, 
− «Ամբերդ» հետազոտական կենտրոնը դարձել է ՀՀ Ազգային ժողովի 

Տնտեսական հարցերի մշտական հանձնաժողովի պաշտոնական գիտա-
կան խորհրդատուն, ինչն աննախադեպ երևույթ է Հայաստանի հանրային 

քաղաքականության բնագավառում ուղեղային կենտրոնների ներգրավ-
ման առումով, 

− շարունակվել են ուսումնական և գիտական գործունեության համար 
անհրաժեշտ նյութատեխնիկական հենքի բարելավման աշխատանքները, 

− ընդլայնվել են ուսանողներին և դասախոսներին սոցիալական աջակցու-
թյան ծրագրերը, 

− համալսարանի աշխատակիցների հետ բանակցությունների արդյունքում 
կնքվել է համալսարանի կոլեկտիվ աշխատանքային պայմանագիր, որտեղ 
աշխատողների համար առավել նպաստավոր պայմաններ և դրույթներ են 
նախատեսվում, 

− հաշվետու տարում մշակվել են «Հայաստանի պետական տնտեսագիտա-
կան համալսարան» պետական ոչ առևտրային կազմակերպությունը «Հա-
յաստանի պետական տնտեսագիտական համալսարան» հիմնադրամի վե-
րակազմավորելու մասին ՀՀ կառավարության որոշման նախագծի փա-
թեթը և «Հայաստանի պետական տնտեսագիտական համալսարան» հիմ-
նադրամի կանոնադրության նախագիծը, որոնք ուղարկվել են ՀՀ կրթու-
թյան և գիտության նախարարություն՝ ՀՀ կառավարության քննարկմանը 
ներկայացնելու համար: 

Սույն հաշվետվության մեջ արտացոլվել են համալսարանի` 2017 թվականի 
գործունեության հիմնական արդյունքները, 2018 թվականի բյուջեի նախագծի 
հիմնական ցուցանիշները, բացահայտվել են այն հիմնական խնդիրները, որոնք 
նախատեսվում է լուծել 2016-2020 թթ. զարգացման ռազմավարական ծրագրի 
իրագործմամբ:   

1. ՈՒՍՈՒՄՆԱԿԱՆ ԳՈՐԾՈՒՆԵՈՒԹՅՈՒՆ 
 

Հայաստանի պետական տնտեսագիտական համալսարանի առաքելության 
առանցքը ներքին և միջազգային աշխատաշուկաներում մրցունակ մասնագետնե-
րի պատրաստումն է։  Համալսարանի 2017 թ. կրթական քաղաքականությունը որ-
պես ուղենիշ է ունեցել ինչպես Հայաստանի Հանրապետության  կրթության բնա-
գավառին վերաբերող 2014-2025 թթ. հեռանկարային զարգացման ռազմավարա-
կան ծրագրով սահմանված նպատակները, այնպես էլ Հայաստանի պետական 
տնտեսագիտական համալսարանի 2016-2020 թթ. զարգացման ռազմավարական 
ծրագրում ամրագրված գերակայությունները:  

 
1.1. Կրթական գործունեության կազմակերպում                 
Կրթական գործունեությունը համալսարանում իրականացվում է համաձայն 

«Կրթության մասին», «Բարձրագույն և հետբուհական մասնագիտական կրթու-
թյան մասին» ՀՀ օրենքների, ՀՀ կառավարության` բարձրագույն և հետբուհական 
մասնագիտական կրթությանն առնչվող որոշումների, ՀՀ կրթության և գիտության 
նախարարության ու ներհամալսարանական նորմատիվային փաստաթղթերի, 
համալսարանի կանոնադրության և 2016-2020 թթ. զարգացման ռազմավարա-
կան ծրագրի:  

Կրթական գործընթացի կազմակերպամեթոդական հենքը հիմնական կրթա-
կան ծրագրերն են, որոնք ներառում են ուսումնական պլանները, առարկաների, 
փորձառությունների ծրագրերը և այլ ուսումնամեթոդական նյութեր, որոնք ապա-
հովում են մասնագետների պատրաստման բարձր որակը: 

Մասնագետների պատրաստումը կատարվում է եռաստիճան համակարգով: 
Համաձայն արտոնագրի` բարձրագույն կրթության առաջին և երկրորդ մակար-
դակներում մասնագետներ են պատրաստվել 68 ծրագրով, այդ թվում՝ բակալավ-
րական 17 հիմնական՝ 11 մասնագիտացումներով, ինչպես նաև մագիստրոսական 
6 հիմնական` 34 մասնագիտացումներով:    

Կրթական գործընթացը կազմակերպվել է 6 ֆակուլտետների և 23 ամբիոն-
ների միջոցով: Ուսումնական գործընթացում ներգրավված պրոֆեսորադասախո-
սական կազմի թիվը 375 է, որից` 1 ՀՀ ԳԱԱ ակադեմիկոս, 26 գիտության դոկ-
տոր, պրոֆեսոր, 5 գիտության թեկնածու, պրոֆեսոր, 7 գիտության դոկտոր, դո-
ցենտ, 168 գիտության թեկնածու, դոցենտ, 54 գիտության թեկնածու, ասիստենտ, 
14 դոցենտ, պետական կառավարման մարմիններից, ֆինանսական համակար-
գից հրավիրված 75 մասնագետ:  

Ընդհանուր առմամբ՝ համալսարանի բնականոն գործունեությունն ապահով-
վել է 899 աշխատողների ուժերով, որից 743-ը` հիմնական հաստիքային (ներառ-
յալ Եղեգնաձորի մասնաճյուղի և ֆինանսատնտեսագիտական քոլեջի աշխատող-
ները): 

Ներկայում համալսարանում քաղաքացիաիրավական պայմանագրով ծառա-
յություններ է մատուցում 60 քաղաքացի: 

Ուսումնական բեռնվածությունը 2017-2018 ուսումնական տարում կազմել է 
277765 ժամ, իսկ 2016-2017 ուսումնական տարում` 291809 ժամ, այսինքն՝ նվազել 
է 14044 ժամով: 

2016-2017 ուսումնական տարում համալսարանում ներդրվել է կենտրոնաց-
ված քննությունների անցկացման նոր ընթացակարգ, որի նպատակն է քննական 
գործընթացի անաչառության երաշխավորումը, այսինքն՝ սուբյեկտիվ դրսևորում-
ների կանխարգելումը: Նշված քննություններում ներգրավվել են արտաքին հսկիչ-
ներ, որոնք քննասենյակներում պատշաճ մթնոլորտ են ապահովում և հսկողու-
թյուն իրականացնում քննական գործընթացի նկատմամբ:  

Ներդրվել է համակարգչային քննությունների հերթերի կառավարման համա-
կարգ, որն աննախադեպ է հայաստանյան բուհերի պարագայում: Ժամանակակից 
տեխնիկական միջոցների (տերմինալներ) շնորհիվ հնարավոր է դարձել առա-
վելագույնը 5 րոպեում  քննությանը մասնակցող 150 ուսանողների բաշխումը հա-
մակարգչային հինգ սենյակներում` նվազագույնի հասցնելով քննասենյակում նույն 
կուրսի ուսանողների թիվը: Համալրվել են կենտրոնացված քննությունների թես-
տային շտեմարանները: Մեքենայացվել է վերահանձնումների արդյունքների վեր-
լուծության գործընթացը, ինչը թույլ է տալիս զգալիորեն մեծացնել գործընթացի 
կազմակերպման արդյունավետությունը:  

Համեմատական վերլուծության են ենթարկվել համալսարանում կիրառվող 
քննաձևերի արդյունավետությունը, ուսումնասիրվել են բանավոր, լսարանային 
թեստային և կենտրոնացված համակարգչային քննաձևերով ուսանողների քննու-
թյունների արդյունքները: Ուսումնասիրությունների արդյունքները համադրվել են 
ուսանողների շրջանում անցկացված հարցումների արդյունքների հետ և որոշում է 
կայացվել լսարանային թեստային քննաձևը բանավոր կամ կենտրոնացված հա-
մակարգչային քննաձևով փոխարինելու վերաբերյալ` քննաձևի ընտրության իրա-
վունքը վերապահելով ամբիոններին:  

2018-2019 ուսումնական տարվանից նախատեսվում է ներդնել «Ուսուցման 
գործընթացի ավտոմատացված համակարգը», որը կներառի ուսանողների, դա-
սացուցակների, քննությունների ժամանակացույցների, փորձառությունների կազ-
մակերպման, տեղեկագրերի, հաշվետվությունների, տեղեկանքների, ընդունող 

հանձնաժողովի, աշխատակիցների, մարդկային ռեսուրսների կառավարման, 
որակի ապահովման գործընթացների, լրացուցիչ կրթության, դրամաշնորհների և 
համալսարանի գործունեության մյուս ոլորտների վերաբերյալ մոդուլները։  

 
1.2. Կրթական գործունեության ցուցանիշներ 
2017 թ. դեկտեմբերի 1-ի դրությամբ համալսարանի ուսանողների թիվը 7005 

է, այդ թվում.   
−   առկա ուսուցման բակալավրիատում՝ 3787 (2016 թ. համեմատությամբ  

92-ով պակաս), 
−   հեռակա ուսուցման բակալավրիատում` 1745 (2016 թ. համեմատությամբ 

50-ով պակաս), 
−   առկա ուսուցման մագիստրատուրայում՝ 816 (2016 թ. համեմատությամբ 

113-ով ավելի),  
−   հեռակա ուսուցման մագիստրատուրայում` 657 (2016 թ. համեմատու-

թյամբ 159-ով պակաս):  
2017 թվականին, 2016 թվականի համեմատությամբ, ուսանողների թիվը 

կրճատվել է 188-ով կամ 2.6%-ով: 
 

201711,6%

10%

25,6%

54,1%

առկա բակալավրիատի ուսանողների
բաժնեմասը

հեռակա բակալավրիատի ուսանողների
բաժնեմասը

առկա մագիստրատուրայի ուսանողների
բաժնեմասը

հեռակա մագիստրատուրայի
ուսանողների բաժնեմասը

 
 
Գծապատկեր 1.1. Ուսանողների բաշխումն ըստ ուսուցման ձևերի և մակարդակների 

 
Ըստ կրթության առանձին ձևերի` համալսարանի ուսանողների թիվը 2016-

2017 ուստարում ներկայացված է գծապատկեր 1.2-ում. 

 Գծապատկեր 1.2. Ուսանողների թիվը 2016-2017 ուստարում 

 
Հաշվետու ժամանակահատվածում ուսուցման բոլոր ձևերի ու մակարդակ-

ների 1891 ուսանող ամփոփիչ ատեստավորման արդյունքներով ստացել է դիպլոմ: 
Շրջանավարտների բաշխումն ըստ ուսուցման ձևերի ու մակարդակների հե-
տևյալն է. 

−  առկա ուսուցման բակալավրիատ՝ 856, 
−  հեռակա ուսուցման բակալավրիատ` 440, 
−  առկա ուսուցման մագիստրատուրա՝ 261,  
−  հեռակա ուսուցման մագիստրատուրա` 334: 
Համալսարանը գերազանցության դիպլոմով ավարտել են բակալավրիատի 

շրջանավարտների 22.5%-ը և մագիստրատուրայի շրջանավարտների 8.6%-ը: 
Նախորդ տարիներին դիպլոմ չստացած շրջանավարտներից այս տարի 

բուհն ավարտել են 61-ը: 
2016-2017 ուսումնական տարում փոխատեղման արդյունքում առկա ուսուց-

ման բակալավրիատի II կուրսում 34 ուսանող վճարովի համակարգից անցել է ան-
վճար համակարգ: III կուրսում կարգավիճակը փոխել է 14, IV կուրսում` 13 ուսա-
նող: Առկա ուսուցման մագիստրատուրայի II կուրսում 30 ուսանող վճարովի հա-
մակարգից անցել է անվճար համակարգ: 

Հեռակա մագիստրատուրա 196 430 278 287 334

2013 2014 2015 2016 2017

 
 Գծապատկեր 1.3. Շրջանավարտների թիվը 2013-2017 թթ.  
 

 

1.3. Ուսումնամեթոդական աշխատանքներ 
Համալսարանում ուսումնամեթոդական աշխատանքներն ուղղված են կրթա-

կան գործընթացի որակի բարձրացման մեթոդական հենքի կատարելագործմանը 
ինչպես կրթական ծրագրերի, ուսումնական պլանների, առարկայական և փորձա-
ռությունների ծրագրերի պարբերական նորացման և աշխատաշուկայի պահանջ-
ներին դրանց համապատասխանեցման, այնպես էլ դասավանդման և գնահատ-
ման մեթոդների ներդաշնակեցման միջոցով։ 

2017 թվականին իրականացվել են հետևյալ հիմնական ուսումնամեթոդա-
կան աշխատանքները. 

1. Առկա և հեռակա ուսուցման բակալավրիատի ուսանողների համար հրա-
տարակվել է «Ուսանողի ուղեցույցը»: 

2. Իրականացվել է արդեն իսկ գործող 6 մասնագիտությունների կրթական 
ծրագրերի իրագործման վերահսկողություն, ինչպես նաև 2019-2020 
ուսումնական տարվա  ընդունելության համար նախատեսվող և ուսում-
նառության վերջնարդյունքների վրա հիմնված կրթական ևս 3 ծրագրերի 
մշակման ընթացքի վերահսկողություն: 

3. Ստեղծվել է կրթական ծրագրերի մշակմանը գործատուների ներգրավ-
ման և դրա շահամիտման կառուցակարգ:  

4. Հաշվարկվել են տարբեր քոլեջներից համալսարանում ուսումը շարունա-
կելու նպատակով դիմածների համար առարկայական տարբերություննե-
րը, կազմվել է ըստ մասնագիտությունների և քննությունների անցկաց-
ման ժամանակացույցը, պատրաստվել են ամփոփաթերթերը, հաշվառ-
վել են ուղեգրերը, կազմակերպվել և վերահսկվել է տարբերությունների  
հանձնման գործընթացը: 

5. Համալսարանի ֆինանսատնտեսագիտական քոլեջի ուսումնական գործ-
ընթացի վերահսկողություն` 
 ուսումնական պլանների ստուգում, 
 ըստ առարկաների ուսումնական աշխատանքների ծավալների ստու-

գում և հաստատում, 
 քոլեջի ընդհանուր ուսումնական բեռնվածության հաշվարկ, 
 դասավանդողների անհատական բեռնվածության ստուգում և հաս-

տատում,  
 համապատասխան զեկուցագրերի ստուգում և վերահսկում: 

6. Իրականացվել է ուսումնական գործընթացի փաստաթղթային գործավա-
րություն։  

 

1.4. Ուսանողների ընդունելություն 
Համալսարանում ուսման առաջադիմությունը և մասնագետների պատրաստ-

ման որակը մեծ չափով կախված են առաջին կուրս ընդունվողների գիտելիքնե-
րից, այսինքն՝ համալսարանում ուսումը շարունակելու մուտքային պահանջների 
բավարարման աստիճանից։ Այդ տեսանկյունից կարևոր է դիմորդների թիվը և 
նրանցից արժանիներին ընտրելու համալսարանի հնարավորությունները։  

2017 թվականին ուսանողների ընդունելությանն առնչվող խնդիրները լուծելու 
նպատակով կատարվել է անհրաժեշտ կազմակերպական աշխատանք:  

2017 թ. ՀՊՏՀ ընդունվել է 1605 ուսանող: Թեպետ ընդունող հանձնաժողովն 
աշխատել է բարեխղճորեն, այդուհանդերձ, ուսանողների ընդունելության պլանը 
չի կատարվել (չի համալրվել 727 պլանային տեղ): Այսպես`  

−   առկա ուսուցման բակալավրիատին հատկացվել էր 1077 տեղ. ընդունվել 
են 806-ը, որից վճարովի` 729, 

−   հեռակա ուսուցման բակալավրիատին հատկացվել էր 450 տեղ. ընդունվել 
են 179-ը, 



 15

−   առկա ուսուցման մագիստրատուրային հատկացվել էր 475 տեղ. ընդուն-
վել են 415-ը (վճարովի` 248, այդ թվում՝ 10 ուսանող  ընդունվել է  պետու-
թյան կողմից սահմանված արտոնություններով և ստացել  ուսման վարձի 
լրիվ փոխհատուցում), 

−   հեռակա ուսուցման մագիստրատուրային հատկացվել էր 330 տեղ. ըն-
դունվել են 205-ը:  

Ընդունող հանձնաժողովը կատարել է բուհի առկա և հեռակա ուսուցման բա-
կալավրիատի երկրորդ կուրսում ուսումը շարունակելու համար 2017-2018 ուսում-
նական տարվա միջին մասնագիտական ուսումնական հաստատությունների 
(քոլեջների) բարձր առաջադիմություն ցուցաբերած շրջանավարտների փաստա-
թղթերի ընդունում։ Հեռակա ուսուցման բակալավրիատի 2-րդ կուրս տեղափոխ-
վելու նպատակով հատկացված 190 տեղերի համար դիմել է 213 դիմորդ. ընդուն-
վել են 199-ը: 5 դիմորդ կցագրվել է, իսկ 9-ը չեն ներկայացել քննություններին 
կամ ստացել են անբավարար գնահատականներ: Նախկինում կցագրված մեկ դի-
մորդ ընդունվել է այս ուսումնական տարում: 

Ըստ կրթության առանձին ձևերի` ուսանողների ընդունելության տվյալները 
2010-2017 թթ. ժամանակահատվածում ներկայացված են գծապատկեր 1.4-ում. 

 

 
 

Գծապատկեր 1.4. Ուսանողների ընդունելության տվյալները 2010-2017 թթ.  

Թեև հաշվետու ժամանակաշրջանում կնքվել են համագործակցության 7 հու-
շագրեր պետական և ոչ պետական կազմակերպությունների հետ և համագոր-
ծակցության 10 պայմանագրեր համապատասխան ավագ դպրոցների հետ, սա-
կայն դրանք դեռևս բավարար չեն դիմորդների ցանկալի հոսք ապահովելու հա-
մար: 

Հաշվի առնելով կրթական ծառայությունների շուկայում մրցակցության ուժգ-
նացումը և ժողովրդագրական բացասական միտումները` հարկավոր է էապես 
ակտիվացնել մասնագիտական կողմնորոշման աշխատանքները` օգտագործելով 
համալսարանի հնարավորությունները, ներառյալ` բուհի և կրթական ծրագրերի 
գովազդն ու կապերն ավագ դպրոցների, փորձառությունների բազաների և գոր-
ծատուների հետ: Բացի դրանից, արմատական վերանայման կարիք ունեն մա-
գիստրոսական կրթական ծրագրերն ու դասավանդման տեխնոլոգիաները, կրթա-
կան գործընթացի կազմակերպման ուսանողամետ մոտեցումները: 

 

1.5.  Կրթության որակ 
Առաջնորդվելով Հայաստանի պետական տնտեսագիտական համալսարանի 

2016-2020 թթ. զարգացման ռազմավարական ծրագրով՝ 2017 թ. իրականացված 
աշխատանքներն ուղղված են եղել համալսարանում որակի մշտական բարելավ-
մանը։ Մասնավորապես՝ սահմանվել են հետևյալ գերակայությունները. 

1. Մշակվել են 2016-2017 թթ. ՀՊՏՀ գործունեության բարելավման գործո-
ղությունների պլանով նախատեսված որակի ապահովման համակարգին 
առնչվող փաստաթղթերը: 

2. Տրամադրվել են խորհրդատվություն և մեթոդական աջակցություն հա-
մալսարանի կառուցվածքային ստորաբաժանումներին և ամբիոններին՝ 
գործունեության կանոնակարգմանն ուղղված գործողությունների կա-
տարման համար: 

3. Գնահատվել է ՀՊՏՀ գործունեության բարելավման գործողությունների 
պլանի իրականացումը: 

4. Կատարվել են կրթական ծրագրերի կազմման և ուսումնական գործու-
նեության (դասավանդում, ուսումնառություն, գիտելիքի գնահատում) 
գնահատում և վերլուծություն: 

5. Ապահովվել են համալսարանի՝ որակին առնչվող գործունեության ուղղու-
թյունների վերաբերյալ տեղեկատվության հավաքագրումը և ամփոփումը: 

6. Որակի ապահովման ազգային կենտրոն (ՈԱԱԿ) է ներկայացվել ՀՊՏՀ 
գործունեության բարելավման գործողությունների պլանի իրականացման 
միջանկյալ հաշվետվություն: 

7. Խթանվել են կրթության որակի շարունակական բարելավումն ու համալ-
սարանում որակի մշակույթի զարգացումը։ 

Մասնագիտական կրթական ծրագրեր: 2017 թ. համալսարանն իրականաց-
րել է մասնագիտական կրթական ծրագրերի (ՄԿԾ) մշակված փաթեթների 
գնահատում, իսկ մշակման ընթացքում մասնագիտական ամբիոններին հանձնա-
րարված գործողությունների կազմակերպման կամ իրականացված գործողություն-
ների փաստաթղթավորման վերաբերյալ պարբերաբար տրամադրել է խորհրդա-
տվություն: 

Մասնավորապես՝ մասնագիտական կրթական ծրագրերի փաստաթղթավոր-
ման նպատակով 2016 թվականի դեկտեմբերին մշակվել են կրթական ծրագրի և 
դասընթացի ծրագրի ձևաչափեր ու դրանց կազմման մեթոդական ցուցումներ։ 
Նշված ձևաչափերը քննարկվել են համալսարանի գիտական խորհրդին կից 
ուսումնամեթոդական հանձնաժողովի նիստում, լրամշակվել են՝ հաշվի առնելով 
նիստի ընթացքում ներկայացված առաջարկությունները։ Հաստատված ձևաչա-
փերը տրվել են ամբիոններին՝ կրթական ծրագրերը դրանց համապատասխանեց-
նելու նպատակով, և, ըստ անհրաժեշտության, տրամադրվել է խորհրդատվու-
թյուն։  

2016 թ. դեկտեմբերին կրթական ծրագրի մշակված ձևաչափին համապա-
տասխան՝ 11 մասնագիտությունների գծով բակալավրական կրթական ծրագրային 
փաթեթների համար իրականացվել է նախնական աուդիտ: Փորձաքննության 
նպատակը կրթական ծրագրերի փաստաթղթավորումն էր՝ փաստաթղթերի առ-
կայությունն ու հիմնավորվածությունը ստուգելը, մշակող խմբերին բարելավման 
առաջարկություններ ներկայացնելը։  

Նախապես մշակված ձևաչափով կատարվել է կրթական ծրագրերի ուսում-
նասիրություն։ Մասնավորապես՝ դիտարկվել են կրթական ծրագրերի ընդհանուր 
նկարագրական բնութագրիչները, կազմման հաջորդական քայլերը, ինչպես նաև 
հաստատման և իրականացման ընթացակարգի ապահովումը: Աուդիտի ար-
դյունքներն ամփոփվել են հաշվետվության մեջ և քննարկվել համալսարանի գի-
տական խորհրդին կից ուսումնամեթոդական հանձնաժողովի 2017 թվականի 
հունվարի նիստում՝ որպես հիմք ծառայելով մշակված ձևաչափերի լրամշակման 
համար: 

2017 թվականի մարտի կեսերից համալսարանը նախաձեռնել է բակալավ-
րական կրթական ծրագրերի փորձաքննության գործընթաց, որը միտված էր հա-
մալսարանում իրականացվող կրթական ծրագրերի որակի բարելավմանը: Փոր-
ձաքննության համար որպես ուղենշային հենք են ծառայել կրթական և դասըն-
թացի ծրագրերի ձևաչափերն ու դրանց կազմման մեթոդական ցուցումները:  

Կրթական ծրագրերի փորձաքննության համար ընտրվել են փորձագետներ, 
ձևավորվել է երկու փորձագիտական խմբեր, որոնց ներգրավվածությունը կրթա-
կան ծրագրերի ուսումնասիրության գործընթացում որոշվել է շահերի բախման 
բացառման սկզբունքով: Փորձագիտական խմբերը մշակել են կրթական ծրագրե-
րի ամփոփ վերլուծության և գնահատման ձևաչափ, որի համաձայն իրականաց-
վել են ՄԿԾ վերլուծություն ու փորձագիտական գնահատում։  

Փորձաքննության են ներկայացվել կրթական ծրագրերի արտաքին գնա-
հատման սկզբունքների հիման վրա մշակված 11 նոր բակալավրական կրթական 
ծրագրեր: Դրանք են՝ 

1. Կառավարում (ըստ ոլորտի) 
2. Ֆինանսներ (ըստ ոլորտի) 
3. Վիճակագրություն 
4. Տնտեսագիտություն 
5. Շուկայագիտություն՝ մարքեթինգ (ըստ ոլորտի) 
6. Հաշվապահական հաշվառում և հարկում (ըստ ոլորտի) 
7. Ակտուարական և ֆինանսական մաթեմատիկա 
8. Տեղեկատվական համակարգեր 
9. Բնապահպանություն և բնօգտագործում 
10. Զբոսաշրջություն 
11. Սերվիս 
Ծրագրերի փորձաքննությունն իրականացվել է կառուցողական մոտեցմամբ՝ 

փորձագիտական խմբերի և ամբիոնների միջև աշխատանքային քննարկումների 
կազմակերպման ձևաչափով: Գնահատման հաշվետվությունների ներկայացումից 
հետո՝ 2017 թվականի ապրիլի 26-ից մայիսի 3-ը կազմակերպվել են հանդիպում-
ներ որակի ապահովման բաժնի աշխատակիցների, փորձագիտական խմբերի 
անդամների և ամբիոնների ներկայացուցիչների մասնակցությամբ, որոնց ընթաց-
քում ծրագրերի բարելավման նպատակով տրամադրվել է լրացուցիչ խորհրդա-
տվություն, ներկայացվել են  առաջարկություններ:  

Որպես նկարագրված գործընթացի և իրականացված գործողությունների 
արդյունք՝ առկա են ուսումնառության վերջնարդյունքներով մշակված կրթական 11 
ծրագրի փաթեթներ, որոնք մեկնարկել են 2017-2018 ուսումնական տարվանից։  

ՀՊՏՀ գործունեության բարելավման գործողությունների պլանի իրակա-
նացման աշխատանքներ: 2017 թ. մշակվել են որակի ապահովման համակար-
գին առնչվող և համալսարանի գործունեությունը կանոնակարգող մի շարք ներ-
քին փաստաթղթեր. 

 «Որակի ապահովման գործընթացում ներքին և արտաքին շահակից-
ների ներգրավման քաղաքականություն և կարգ»-ով (հաստատվել է գի-
տական խորհրդի 12.05.2017 թ. նիստի որոշմամբ) սահմանվում են այն 
հիմնական սկզբունքները, մոտեցումները և ձևերը, որոնցով համալսա-
րանն առաջնորդվում է շահակիցների ներգրավման և նրանց կարիքների 
բացահայտման գործընթացում: 

  «Կրթության որակի ապահովմանն ուղղված կառուցվածքային և բո-
վանդակային փոփոխությունների արդյունավետության գնահատման 
կարգ»-ով (հաստատվել է գիտական խորհրդի 12.05.2017 թ. նիստի  որոշ-
մամբ) սահմանվում են համալսարանում կրթության որակի ապահովմանն 
ուղղված կառուցվածքային և բովանդակային փոփոխությունների իրակա-
նացման փուլերը, այդ փոփոխությունների արդյունավետության գնահատ-
ման գործընթացի կազմակերպումն ու իրագործումը։ 

 Մշակվել է «ՀՊՏՀ շահակիցներին հաշվետվողականության կարգ»-ի 
նախագիծ, որը սահմանում է համալսարանի գործունեության արդյունք-
ների մասին հաշվետվությունների ներկայացման և տեղեկատվության 
տրամադրման սկզբունքները, պարբերականությունը, ձևերը և ուղիները։  

 Մշակվել է Որակի ապահովման ներքին և արտաքին գնահատումների 
համար անհրաժեշտ տեղեկատվության հավաքագրման քաղաքակա-
նություն և ընթացակարգ փաստաթղթի նախագիծը։ Դրա նպատակը են-
թակառուցվածքային հավատարմագրման շրջանակներում համալսարանի 
կառուցվածքային ստորաբաժանումների, ֆակուլտետների և ամբիոնների 
հաշվետվողականության պարբերականության սահմանման և տեղեկա-
տվության ներկայացման ձևերի հստակեցումն է: Փաստաթղթի մաս է 
կազմում «ՀՊՏՀ ենթակառուցվածքային կարողությունների ինքնավերլու-
ծության համար տեղեկատվության հավաքագրման ձևաչափը», որով 
սահմանվում են տեղեկատվության ներկայացման համար պատասխանա-
տու վարչական միավորները, ձևաչափերը և պարբերականությունը: 

Համաձայն «ՀՊՏՀ գործունեության բարելավման գործողությունների պլա-
նի»՝ ըստ 10 չափանիշների սահմանվել են 35 նպատակներ և մշակման ենթակա 
100-ից ավելի փաստաթղթեր: Իրականացվել է 2017 թվականի ընթացքում համալ-
սարանի ստորաբաժանումների կողմից կատարված աշխատանքների և մշակված 
փաստաթղթերի մշտադիտարկում, գնահատվել ու ըստ առանձին բաժինների 
ներկայացվել են բարելավման նոր առաջարկություններ: Վերահսկվել է համալսա-
րանի գործունեության բարելավման գործողությունների պլանի ընթացքը, ար-
դյունքների հիման վրա կատարվել  են վերլուծություններ, տրամադրվել են համա-

պատասխան խորհրդատվություններ, ցուցաբերվել մեթոդական աջակցություն 
համալսարանի ստորաբաժանումներին՝ ապահովելով «փաստաթղթավորում-իրա-
կանացում-գնահատում-բարելավում» շրջափուլը։  

2017 թվականին համալսարանի ստորաբաժանումներին խորհրդատվություն 
և մեթոդական աջակցություն է տրամադրվել հետևյալ ուղղություններով՝ 

 խորհրդատվություն համալսարանի վարչական ստորաբաժանումներին և 
ամբիոններին «ՀՊՏՀ գործունեության բարելավման գործողությունների 
պլանով» նախատեսված գործողությունների իրականացման ընթացքի և 
մեխանիզմների վերաբերյալ, 

 խորհրդատվություն համալսարանի համապատասխան ստորաբաժանում-
ներին իրենց գործունեության կանոնակարգման նպատակով մշակված մի 
շարք փաստաթղթերի վերաբերյալ, մասնավորապես՝ «ՀՊՏՀ շարունա-
կական և լրացուցիչ կրթության կազմակերպման հայեցակարգ», «ՀՊՏՀ 
մասին տեղեկատվության տարածման կարգ», «ՀՊՏՀ տեղեկատվական 
գործընթացների կառավարման հայեցակարգ», «Տեղեկատվական գործ-
ընթացների արդյունավետության գնահատման և բարելավման կարգ», 
«Աշխատանքային էթիկայի կանոններ», «Նյութական ռեսուրսների հետ 
կապված կարիքների բացահայտման մեխանիզմներ, մեթոդաբանություն 
և ընթացակարգ»  և այլն։ 

Համաձայն հավատարմագրման հանձնաժողովի 2015 թվականի մայիսի 21-ի 
որոշման և «ՀՀ մասնագիտական կրթական ծրագրեր իրականացնող ուսումնա-
կան հաստատությունների և դրանց մասնագիտությունների պետական հավա-
տարմագրման» կարգի 12-րդ կետի պահանջների՝ երկու տարին մեկ անգամ հա-
մալսարանը պետք է Մասնագիտական կրթության որակի ապահովման ազգային 
կենտրոն  ներկայացնի գրավոր զեկույց «ՀՊՏՀ գործունեության բարելավման 
գործողությունների պլանով» նախատեսված և իրականացված գործողությունների 
արդյունքների վերաբերյալ։ Համաձայն բարելավման գործողությունների պլանի՝ 
համալսարանը, ամփոփելով երկու տարվա ընթացքում կատարված աշխատանք-
ներն ու արդյունքները, իրականացված վերլուծություններն ու հաշվետվություն-
ները, մշակված ու հաստատված փաստաթղթերը, «ՀՊՏՀ գործունեության բարե-
լավման գործողությունների պլանով» 01.10.2014 - 30.05.2017 թթ. ժամանակա-
հատվածում իրականացված աշխատանքների վերաբերյալ ՈԱԱԿ է ներկայացրել 
ծավալուն զեկույց։  

1.6. Ուսանողների փորձառության կազմակերպում  
Ուսումնական գործընթացի կարևոր բաղկացուցիչ է ուսանողների փորձառու-

թյունը, որի արդյունավետ կազմակերպումը երաշխավորում է ուսանողների գործ-
նական հմտությունների և կարողությունների ձևավորումը: Փորձառության պատ-
շաճ կազմակերպման նպատակով 2016-2017 ուսումնական տարում շարունակվել 
են կազմակերպությունների հետ համագործակցության ընդլայնման աշխատանք-
ները, ինչի արդյունքում կնքվել են նոր պայմանագրեր համալսարանի հետ համա-
գործակցող պետական մարմինների և մասնավոր կազմակերպությունների հետ:  

2016-2017 ուսումնական տարում կազմակերպվել է ուսումնաարտադրական, 
գիտահետազոտական, գիտամանկավարժական 6 փորձառություն, որտեղ ընդ-
գրկվել է բակալավրիատի և մագիստրատուրայի առկա և հեռակա ուսուցման 
1784 ուսանող. որից միայն 1313-ը` խոշոր կազմակերպություններում` համալսարա-
նի և կազմակերպությունների միջև կնքված պայմանագրերի հիման վրա.  

−   ուսումնաարտադրական` առկա ուսուցման բակալավրիատի չորրորդ կուր-
սերի համար (850 ուսանող), 8 շաբաթ տևողությամբ` փետրվարի 10-ից 
ապրիլի 7-ը, 

−   ուսումնաարտադրական` հեռակա ուսուցման բակալավրիատի հինգերորդ 
կուրսերի համար (468 ուսանող), 8 շաբաթ տևողությամբ` փետրվարի 9-ից 
ապրիլի 5-ը, 

−   գիտահետազոտական` առկա ուսուցման մագիստրատուրայի երկրորդ 
կուրսերի համար (271 ուսանող), 10 շաբաթ տևողությամբ` փետրվարի 10-
ից ապրիլի 21-ը, 

−   գիտահետազոտական` հեռակա ուսուցման մագիստրատուրայի երկրորդ 
կուրսերի համար (195 ուսանող), 10 շաբաթ տևողությամբ` մարտի 27-ից 
հունիսի 2-ը, 

−   գիտամանկավարժական` առկա ուսուցման մագիստրատուրայի երկրորդ 
կուրսերի համար (271 ուսանող), 6 շաբաթ տևողությամբ` նոյեմբերի 11-ից 
դեկտեմբերի 13-ը, 

−   գիտամանկավարժական` հեռակա ուսուցման մագիստրատուրայի երկ-
րորդ կուրսերի համար (193 ուսանող), 6 շաբաթ տևողությամբ` նոյեմբերի 
11-ից դեկտեմբերի 13-ը։ 

Փորձառություններին առնչվող կազմակերպական աշխատանքները կատար-
վել են ամբողջությամբ։ 

Համալսարանը ուսանողների և շրջանավարտների մասնագիտական աճի ու 
կարիերայի զարգացման նպատակով համագործակցել է մի շարք ընկերություն-
ների հետ՝ ուսանողներին մասնակից դարձնելով դրանց կազմակերպած տարա-

տեսակ ծրագրերին: Այդ նպատակով ներքոհիշյալ կազմակերպությունների հետ 
համատեղ անցկացվել են հետևյալ թրեյնինգներն ու սեմինարները. 

1. «Կարիերայի հաջողության ուղին»՝ Բանկային կառավարման դպրոց 
(27.02.2017 թ.): 

2. «Ակտիվ վաճառքների հիմունքներն ու գործիքները»՝ «Ինգո Արմենիա» 
ապահովագրական ընկերություն (20.02.2017 թ.): 

3. «Ապագայի գործակալ»՝ «Ռոսգոսստրախ-Արմենիա» ԱՓԲԸ (06.03.2017 թ.): 
4. «Կերտիր քո ապագան մեզ հետ»՝ «Ինգո Արմենիա» ապահովագրական 

ընկերություն (13.03.2017 թ.): 
5. «Բանկային համակարգի զարգացման համաշխարհային միտումները»՝ 

«Ինեկոբանկ» ՓԲԸ (17.03.2017 թ.): 
6. «Ինչպես կերտել հաջողության սեփական ուղին»՝ Kaizen Mastery 

(29.03.2017 թ.): 
7. «Թվային մարքեթինգը որպես բրենդի առաջխաղացման գործիք»` 

Marketers Community (30.04.2017 թ.): 
8. «Ստաժավորման 3-րդ սերունդ» ծրագրի շնորհանդես՝ Beeline  

(12.05.2017 թ.): 
9. «Ինչպես ներկայանալ գործատուին. հանդիպման երկու կողմեր»՝ Բիզ-

նեսի կառավարման դպրոց (02.10.2017 թ.): 
10. «Բիզնես խնդիրներ» ծրագրի շնորհանդես՝ «Փրայսուոթերհաուս Կու-

պերս Արմենիա» ՍՊԸ (14.11.2017 թ.): 
Ընթացիկ տարում համալսարանը շարունակել է ուսանողների և շրջանա-

վարտների զբաղվածության խթանմանն ուղղված քաղաքականությունը. աջակցել 
է ուսանողների աշխատանքի տեղավորմանը` տարբեր կազմակերպություններից 
թափուր աշխատատեղերի մասին տեղեկատվություն ստանալով և դա հրապա-
րակելով համալսարանի պաշտոնական կայքի (asue.am) «Կարիերայի կենտրոն» 
էջում։ Ազատ աշխատատեղերի և տարատեսակ աշխատաշուկաների, սեմինար-
ների, բուհում առկա մասնագիտություններին առնչվող միջոցառումների մասին 
տեղեկատվությունը տարածվում է նաև սոցիալական ցանցերի միջոցով։ 

Էքսպո ցուցահանդեսներին ներկայանալու և տարբեր միջոցառումներին 
մասնակցելու նպատակով թարմացվել է համալսարանի բրենդբուքը ներկայաց-
նող ցանկը, հրատարակվել է տեղեկատվական գրքույկ (անգլերեն և հայերեն):  

Կարիերայի և ձեռներեցության համաշխարհային շաբաթվա միջոցառումնե-
րի շրջանակում, ԱՄՆ դեսպանատան աջակցությամբ, 2017 թվականի նոյեմբերի 
17-ին «Արմենիա Մարիոթ» հյուրանոցում տեղի է ունեցել կարիերայի և ձեռներե-
ցության տոնավաճառ, որին համալսարանը ներկայացել է որպես մասնագիտա-

կան կողմնորոշում և կրթական շուկայում նշանակալից ձեռքբերումներ ունեցող 
բուհ: 

 

1.7. Շարունակական կրթություն 
Կրթական ծրագրերի բարեփոխումների համատեքստում կարևորվում է շա-

րունակական կրթության ընդլայնումը, որը նպատակաուղղված է բարձրագույն 
մասնագիտական կրթություն ունեցող անձանց կրթության շարունակականության 
ապահովմանը, մասնագիտական գիտելիքների հարստացմանը և գործնական 
կարողությունների կատարելագործմանը: 

2017 թվականին համալսարանը ՀՀ քաղաքացիական ծառայության խորհրդի 
կողմից ՀՀ քաղաքացիական ծառայողների մասնագիտական գիտելիքների և աշ-
խատանքային ունակությունների կատարելագործման նպատակով հայտարար-
ված ՀՀ քաղաքացիական ծառայողների վերապատրաստման ծրագրերի մրցույ-
թում հաղթող է ճանաչվել «ՀՀ արտաքին տնտեսական կապերը և Եվրասիական 
միությունը», «Շրջակա միջավայրի և բնառեսուրսային ներուժի ռացիոնալ օգտա-
գործում և կառավարում», «Վիճակագրական վերլուծության մեթոդներ» ծրագրե-
րով:  

Վերապատրաստման դասընթացների ծրագրերն ու ուսումնական պլանները 
հաստատվել են ըստ ՀՀ քաղաքացիական ծառայության խորհրդի որոշումների: 

2017 թվականի մարտ-նոյեմբեր ամիսներին ՀՀ քաղաքացիական ծառայող-
ների վերապատրաստման և որակավորման բարձրացման դասընթացներին մաս-
նակցել և վերապատրաստվել է 111 ծառայող, որից 95-ը՝ բարձրագույն և գլխա-
վոր, իսկ 16-ը՝ առաջատար և կրտսեր պաշտոններ զբաղեցնող: Այդ նպատակով 
ՀՀ քաղաքացիական ծառայության խորհուրդը փոխանցել է 1.542.456  ՀՀ դրամ:  

Կենտրոնում դասավանդել են համալսարանի դասախոսներ, ինչպես նաև 
համապատասխան նախարարություններից և գերատեսչություններից հրավիր-
ված մասնագետներ: Նրանց վճարվել է 835.200  ՀՀ դրամ:  

Հաշվետու տարում համալսարանի պրոֆեսորադասախոսական կազմի գի-
տամեթոդական մակարդակի բարձրացման, ուսուցման առաջավոր փորձի, նո-
րագույն մեթոդների և տեխնիկական միջոցների ներդրման նպատակով կազմա-
կերպվել են անգլերենի (տարբեր մակարդակներով) և «Համակարգչային հմտու-
թյուններ» (Excel) դասընթացները, որոնց մասնակցել է  շուրջ 30 դասախոս:  

Ելնելով շարունակական կրթության նկատառումներից` 2017 թվականի ապ-
րիլին ուսանողության շրջանում իրականացվել է սոցիոլոգիական հետազոտու-
թյուն, որի արդյունքների վերլուծության հիման վրա կազմակերպվել են մի շարք 
կարճաժամկետ մասնագիտական դասընթացներ` «Հաշվապահական հաշվառում 

(սկսնակների համար)», «Հարկային նոր օրենսգիրք», «Մարդկային ռեսուրսների 
կառավարում», «Տնտեսական ռազմավարություն», «Մարքեթինգ և մենեջմենթ»:  

Հաշվի առնելով գործազրկության բարձր մակարդակը և աշխատաշուկայում 
ինտեգրվելու կարևորության հետ կապված խնդիրները՝ մասնագիտական վերա-
պատրաստումներ իրականացնելու նպատակով համալսարանը գործակցել է ՀՀ 
աշխատանքի և սոցիալական հարցերի նախարարության համապատասխան կա-
ռույցների հետ՝ նախարարության զբաղվածության գործակալությունները դիտար-
կելով իբրև մասնագիտական կողմնորոշման շահագրգիռ և պատասխանատու 
մարմիններ: Գործակցության արդյունքում համալսարանն ընդգրկվել է «Բուհն 
ավարտած գործազուրկներին պետական կամ համայնքային ոչ առևտրային կազ-
մակերպություններում աշխատանքային, իսկ մասնագիտության պահանջի դեպ-
քում՝ մասնագիտական աշխատանքային փորձ ձեռք բերելու համար աջակցու-
թյան տրամադրման» փորձնական ծրագրի աշխատանքային խմբում: 

 

Խնդիրներ 
Հաշվետու ժամանակաշրջանում ուսումնական գործունեության բնագավառում 

արձանագրված ձեռքբերումների հետ միասին առկա են նաև հիմնախնդիրներ: 
Այսպես՝ 

1.   Բավարար չափով չեն կիրառվում կրթական նորագույն տեխնոլոգիանե-
րը, ուսուցման եղանակները, ամբողջ բեռնվածությամբ չեն օգտագործ-
վում պրոյեկտորներով կահավորված լսարանները։ Դեռևս կան դասըն-
թացներ, որոնք ուսանողներին մեթոդական և գործնական հմտություններ 
չեն հաղորդում, չեն նպաստում նրանց մասնագիտական ունակություն-
ների աճին։ 

2.  Սեմինար և գործնական պարապմունքների անցկացման արդյունավետու-
թյան մակարդակի բարձրացման հարցերը տարիներ շարունակ քննարկ-
վում են գիտական խորհրդի և ռեկտորատի նիստերում, սակայն դեռևս 
տեսանելի տեղաշարժ չի արձանագրվել:  

3. Փորձառությունների ծրագրերը նորովի մշակելու անհրաժեշտություն կա։ 
Դրանց կառուցվածքն ու բովանդակությունը հիմնականում մշակվել են 
1960-ականներին և էական փոփոխությունների չեն ենթարկվել։ Դրան-
ցում ներառված հարցերը դեռևս միտված չեն ուսանողների տեսական գի-
տելիքները գործնականում կիրառելու հմտությունների աճին և խմբային 
աշխատանք կատարելու ունակությունների զարգացմանը:  

2.  ԳԻՏԱՀԵՏԱԶՈՏԱԿԱՆ ԳՈՐԾՈՒՆԵՈՒԹՅՈՒՆ ԵՎ 
ԲԱՐՁՐԱԳՈՒՅՆ ԿՐԹՈՒԹՅԱՆ ԵՐՐՈՐԴ ԱՍՏԻՃԱՆ 

  
2.1. Գիտահետազոտական գործունեություն 
Համալսարանի գիտության զարգացման առաքելությունը գիտահետազոտա-

կան գործունեության, մասնավորապես՝ հիմնարար, կիրառական և նպատակային 
գիտական հետազոտությունների հետագա խորացման, գիտաուսումնական 
խմբերի և լաբորատորիաների ստեղծման ու արդյունավետ գործարկման արդյուն-
քում գիտական դպրոցների ձևավորման համար անհրաժեշտ նախադրյալների 
ստեղծումն ու համալսարանական գիտական ներուժի մեծացումն է կրթության, 
գիտության և նորաստեղծական գործունեության արդյունավետ միասնացման 
պայմաններում: 

Հաշվետու ժամանակաշրջանում համալսարանական գիտահետազոտական 
գործունեությունը կազմակերպվել և իրականացվել է «Հայաստանի պետական 
տնտեսագիտական համալսարանի 2012-2017 թթ. գիտահետազոտական և նորա-
ստեղծական գործունեության զարգացման հայեցակարգով» սահմանված խնդիր-
ների ու նպատակների համաձայն:  

2017 թվականին շարունակվել է գիտահետազոտական գործունեության ինս-
տիտուցիոնալ կարողությունների զարգացումը: 

Համալսարանական կրթության ժամանակակից մոդելների վերլուծության 
արդյունքում ակնհայտ է դառնում գիտական և գիտահետազոտական գործունեու-
թյան ինստիտուցիոնալ կարողությունների հետագա զարգացման անհրաժեշտու-
թյունն ու հրատապությունը կրթական ծառայությունների բացառիկ սուր մրցակ-
ցության պայմաններում, ինչը ենթադրում է գիտաուսումնական լաբորատորիա-
ների կայացում կրթական և գիտական գործընթացների միասնացման նպատա-
կով: Հաշվետու ժամանակաշրջանում բուհում մեկնարկել են 4 գիտաուսումնական 
լաբորատորիաներ: 

Համալսարանի գիտաուսումնական լաբորատորիայի հիմնական խնդիրնե-
րից  առավելապես կարևորվում են ազգային տնտեսության զարգացման հիմնա-
խնդիրների հետ կապված հետազոտությունները, ազգային և միջազգային գիտա-
հետազոտական հրապարակումների վերլուծությունը տնտեսամաթեմատիկական 
մոդելավորման և ազգային տնտեսության քանակական գնահատման բնագավա-
ռում, համալսարանի դասախոսների, ուսանողների, ասպիրանտների ներգրավու-
մը լաբորատորիայի աշխատանքներին և գիտական հետազոտությունների ար-
դյունքների օգտագործումը կրթական գործընթացում, նոր կրթական դասընթաց-

ների պատրաստումը բակալավրիատում և մագիստրատուրայում, ինչպես նաև 
արտասահմանյան համալսարանների գիտական կենտրոնների հետ համատեղ 
գիտական հետազոտությունների իրականացումը: 

 
2.1.1. Գիտահետազոտական գործունեության 2017 թ.  

հիմնական ուղղությունները  
Հաշվետու ժամանակաշրջանում համալսարանում շարունակվել է ամբիոնա-

յին 140 թեմայով գիտահետազոտական աշխատանքների, ՀՀ ԿԳՆ գիտության 
պետական կոմիտեի 6 դրամաշնորհային, 4 գիտաուսումնական լաբորատորիա-
ների թեմաների և «Ամբերդ» հետազոտական կենտրոնի 3 գիտական ուղղություն-
ներով ծրագրերի իրականացումը:  

Ամբիոնային հետազոտությունները կատարվել են տնտեսագիտության, կա-
ռավարման, ֆինանսների, մարքեթինգի, բնական գիտությունների, պատմության, 
քաղաքագիտության, փիլիսոփայության, բանասիրության և այլ բնագավառներում։  

Գիտաուսումնական լաբորատորիաներն իրականացրել են հետևյալ ուղղվա-
ծությամբ հետազոտություններ.  

1. Ֆինանսական ներգրավվածություն:  
2. Դրամավարկային քաղաքականություն և տնտեսական աճ:  
3. Ինովացիոն և ինստիտուցիոնալ հետազոտություններ:  
4. Սոցիալական հետազոտություններ: 
2017 թվականին համալսարանում կատարվել են «Գիտական և գիտատեխ-

նիկական գործունեության ենթակառուցվածքի պահպանում և զարգացում» բյու-
ջետային ֆինանսավորմամբ հետևյալ 2 թեմաները. 

1. «Հանրային կառավարման արդյունավետության բարձրացման գերակա-
յությունները Հայաստանի Հանրապետությունում»։ 

2. «ՀՀ մակրոտնտեսական իրավիճակը և հեռանկարները»: 
ՀՀ ԿԳՆ ԳՊԿ երիտասարդ գիտաշխատողների հետազոտությունների ա-

ջակցության ծրագրի շրջանակներում հաշվետու ժամանակաշրջանում ֆինանսա-
վորվել են հետևյալ 2 թեմաները. 

1. «Վարչատարածքային բարեփոխումների ազդեցությունը ՀՀ տեղական 
ինքնակառավարման արդյունավետության վրա»: 

2. «Դրամավարկային քաղաքականության ազդեցության գնահատումը ՀՀ 
տնտեսության մրցունակության վրա»: 

ՀՀ ԿԳՆ ԳՊԿ-ի և Հիմնարար հետազոտությունների բելառուսական հան-
րապետական հիմնադրամի միջև համագործակցության շրջանակներում ֆինան-
սավորվել է մեկ թեմա՝ «Հայաստանի Հանրապետության և Բելառուսի կառուց-

վածքային քաղաքականության համաձայնեցումը տնտեսության իրական հատ-
վածի արդիականացման համատեքստում»: 

ՀՀ ԿԳՆ ԳՊԿ ասպիրանտների աջակցության ծրագրի շրջանակներում ֆի-
նանսավորվել է մեկ թեմա՝ «Աշխատուժի միջազգային միգրացիայի սոցիալ-
տնտեսական հետևանքները»: 

«Ամբերդ» հետազոտական կենտրոնի ծրագրերն իրականացվել են հետևյալ 
3 գիտական ուղղություններով.  

1. «Կրթական գործընթացի և տեխնոլոգիաների հետազոտություններ»:  
2. «Տնտեսագիտական հետազոտություններ»:  
3. «Հանրային քաղաքականության և անվտանգության հետազոտություն-

ներ» (ծրագրի հետազոտողների կողմից մշակվել և հրատարակման է 
ներկայացվել «Ուղեղային կենտրոնները քաղաքական համակարգում» 
թեմայով ձեռնարկը): 

Հաշվետու ժամանակահատվածում «Ամբերդ» հետազոտական կենտրոնի 3 
հետազոտական ծրագրերում ներգրավված 9 հաստիքային աշխատակիցները և 
19 կատարող փորձագետները (5 դասախոս (1-ը՝ հասարակական հիմունքներով), 
3 վարչական աշխատակից, 11 ուսանող և ասպիրանտ) հրատարակել են 32 գի-
տական հոդված (12-ը՝ միջազգային գիտական ամսագրերում), 3 համալիր հետա-
զոտության հաշվետվություն, 31 վերլուծական-վիճակագրական հաշվետվություն, 
15 վերլուծական ակնարկ, 2 մենագրություն (1-ը՝ կոլեկտիվ), 1 դասախոսություն-
ների նյութեր: 

Կենտրոնի աշխատակիցները մասնակցել են 22 գիտաժողովի (3-ը՝ արտերկ-
րում), ՀՀ ԱԺ-ում կազմակերպված 7 աշխատանքային քննարկման, Արցախում 
կազմակերպված 1 աշխատաժողովի, 2 միջազգային աշխատաժողովի, Էրաս-
մուս+-ի 3 փոխանակման ծրագրի: 

2017 թ. կենտրոնը համագործակցության համաձայնագիր է ստորագրել ՀՀ 
ԱԺ տնտեսական հարցերի մշտական հանձնաժողովի հետ՝ դառնալով վերջինիս 
պաշտոնական գիտական խորհրդատուն:  

2017 թ. հունվարին կնքվել է համագործակցության համաձայնագիր Չինաս-
տանի Շենսիի համալսարանի Կենտրոնական Ասիայի ինստիտուտի հետ, որով 
կենտրոնը գործընկերոջ հետ գիտական և հետազոտությունների զարգացման 
ոլորտներում համագործակցություն է հաստատում: Համաձայնագիրը ենթադրում 
է համատեղ հետազոտական նախագծերի իրականացում, հետազոտողների փո-
խանակում, համատեղ հրապարակումներ, միջազգային համաժողովների, գիտա-
ժողովների, աշխատաժողովների կազմակերպում: 

Համագործակցության համաձայնագրի կնքման և գործընկերոջ ֆինանսա-
վորմամբ հետազոտության իրականացման բանակցություններ են վարվել Շվեյ-
ցարիայի ՈՒՄԵՖ համալսարանի հետ: Պայմանագրի նախնական տեքստը շվեյ-
ցարական կողմի ստորագրությամբ էլեկտրոնային փոստով արդեն առաքվել է 
կենտրոնին: Ներկայում քննարկվում են կենտրոնի ներկայացրած հետազոտական 
նախագծի տեխնիկական առաջադրանքի և շվեյցարական կողմի ֆինանսավոր-
ման մանրամասները: 

Ընթացիկ տարում «Ամբերդ» հետազոտական կենտրոնը փորձաքննության է 
ենթարկել և համապատասխան առաջարկությունների փաթեթ մշակել ոլորտային 
նախարարությունների իրականացրած 2 համալիր հետազոտության, 1 միջազգա-
յին պայմանագրի, 1 միջազգային մոդելային օրենքի նախագծի և 7 օրենսդրական 
նախաձեռնության վերաբերյալ: 

ՀՊՏՀ գործունեության բարելավման գործողությունների ծրագրին աջակցու-
թյան նախաձեռնության շրջանակներում կենտրոնը, համալսարանի տարբեր ստո-
րաբաժանումների հետ համագործակցելով, բուհում իրականացրել է 7 հարցում՝ 
շուրջ 3000 ռեսպոնդենտների մասնակցությամբ: 

  
2.1.2. Գիտաժողովներ, սեմինարներ 
2017 թ. նոյեմբերի 22-24-ը անցկացվել է համալսարանի 27-րդ գիտաժողովը՝ 

«Տնտեսության և հասարակության զարգացում. 21-րդ դարի մարտահրավեր-
ներ և հնարավորություններ» խորագրով:  

Գիտաժողովի աշխատանքները համապատասխան բաժանմունքներում կազ-
մակերպվել են «Ինստիտուցիոնալ և կառուցվածքային բարեփոխումներ», «Բնօգ-
տագործման տնտեսագիտություն և շրջակա միջավայր», «Դրամավարկային քա-
ղաքականություն և տնտեսական աճ», «Ֆինանսական ներգրավվածություն», 
«Բանկեր և այլ ֆինանսավարկային հաստատություններ», «Մշակույթը և սոցիա-
լական կապիտալը որպես հասարակության զարգացման գործոններ», «Արտաքին 
տնտեսական քաղաքականություն և միջազգային ինտեգրում», «Տարածքային 
զարգացում և տարածաշրջանային տնտեսագիտություն» խորագրերով. ներկա-
յացվել է ավելի քան 130 զեկուցում:  

Գիտաժողովի շրջանակներում կազմակերպվել են նաև կլոր սեղաններ՝ 
«Պարբերաշրջանային մակրոտնտեսական քաղաքականություն, ֆինանսական 
կարգավորում և տնտեսական աճ», «Հայաստանի նորաստեղծական համակարգի 
ձևավորման հիմնախնդիրները և հեռանկարները», «Փոքր և միջին ձեռնարկատի-
րություն: Գործունեություն: Աջակցություն», «Գնաճը և սոցիալական հետևանքնե-
րը Հայաստանի Հանրապետությունում», «Հայաստանի Հանրապետության սո-

ցիալ-տնտեսական զարգացման արտաքին հնարավորությունները և սահմանա-
փակումները» թեմաներով: 

Հրատարակության փուլում են գիտաժողովի նյութերը` մոտ 50 մամուլ ծա-
վալով: 

2017 թ. գիտական կարևոր իրադարձություն կարելի է համարել ամռանը, Ար-
ցախի Հանրապետության նախագահ Բակո Սահակյանի հովանու ներքո, ՀՀ և 
ԱՀ նախարարների, համալսարանների ռեկտորների և բնագավառի մասնագետ-
ների մասնակցությամբ և ՀՊՏՀ ու ԱրՊՀ նախաձեռնությամբ «Բարձրագույն 
կրթություն. հիմնախնդիրներ և հեռանկարներ» թեմայով աշխատաժողովի անց-
կացումը Ստեփանակերտում: Ողջույնի խոսքով հանդես են եկել Արցախի Հանրա-
պետության նախագահը, ՀՀ և ԱՀ կրթության և գիտության նախարարները: Աշ-
խատաժողովը կազմակերպվել էր 3 բաժանմունքով՝ «Բարձրագույն կրթության 
պետական կարգավորում և բուհերի ինքնավարություն», «Կրթության որակ», «Ար-
ժեհամակարգ»: «Բարձրագույն կրթության հիմնախնդիրները ՀՀ-ում և ԱՀ-ում» 
թեմայի շրջանակներում ներածական ելույթներով հանդես են եկել ՀՀ և ԱՀ հա-
մալսարանների ռեկտորները:  

Հրատարակվել է աշխատաժողովի նյութերի ժողովածուն՝ 8 մամուլ ծավալով:  
Համալսարանի գիտական գործունեության կարևոր բաղադրիչներից են գի-

տական բազմաթիվ սեմինարները, որոնք անդրադարձել են ՀՀ պետական բյու-
ջեից ֆինանսավորվող թեմաներին, «Ամբերդ» հետազոտական կենտրոնի և գի-
տաուսումնական լաբորատորիաների շրջանակներում կատարված հետազոտու-
թյուններին: 

 

 
 

Գծապատկեր 2.1. Գիտական սեմինարների և գիտաժողովների քանակը 2011-2017 թթ. 

2.1.3. ՀՊՏՀ աշխատակիցների հետազոտությունների արդյունքների 
հրապարակումները 

Հաշվետու ժամանակաշրջանում իրականացված հետազոտությունների արդ-
յունքների հիման վրա հրատարակվել են՝ 3 դասագիրք, 10 ուսումնական ձեռ-
նարկ, 5 մենագրություն, 3 գիրք, 1 դասախոսությունների նյութեր, 369 գիտական 
հոդված, 16 ուսումնամեթոդական աշխատանք: Հոդվածներից 96-ը լույս են տեսել 
արտասահմանյան պարբերականներում։  

2017 թվականին, 2016 թվականի համեմատությամբ, մոտ 14%-ով պակասել է 
համալսարանի դասախոսների, ասպիրանտների ու մագիստրանտների հրապա-
րակումների թիվը: 

  

 
 

Գծապատկեր 2.2. Արտասահմանյան հրապարակումների դինամիկան 2009-2017 թթ. 
 
Դրանց շուրջ 47%-ը բաժին է ընկել 7 ամբիոնի (մակրոէկոնոմիկայի` 8.8%, լե-

զուների՝ 8.8%, ՀՊՏՀ Գյումրու մասնաճյուղի՝ 7.9%, կառավարման` 6.1%, ֆինանս-
ների` 5.9%, միջազգային տնտեսական հարաբերությունների՝ 5.2%, միկրոէկոնո-
միկայի և ձեռնարկատիրական գործունեության կազմակերպման՝ 5,2%): 

Գծապատկեր 2.3. Հրատարակված գիտական հոդվածներն ըստ մեծ տեսակարար կշիռ 
ունեցող ամբիոնների 

 
2.1.4. Գիտության բնագավառում կատարված ներդրումները 
2012-2017 թթ. համալսարանի սեփական միջոցների հաշվին, համալսարանի 

խորհրդի որոշմամբ, ոչ բյուջետային եկամուտներից 452.9 մլն դրամ հատկացվել 
է գիտական հետազոտություններին: Ի հավելումն դրա՝ 2017 թ. ՀՀ պետական 
բյուջեից ֆինանսավորումը կազմել է 23.9 մլն դրամ, որից 15.0 մլն դրամը` «Գի-
տական և գիտատեխնիկական գործունեության ենթակառուցվածքի պահպանում 
և զարգացում» հոդվածով, 3.1 մլն դրամը՝ «Միջազգային գիտական համագոր-
ծակցություն» հոդվածով, 1.0 մլն դրամը` «Ասպիրանտների հետազոտությունների 
աջակցության ծրագիր-2012»-ով, ինչպես նաև «Երիտասարդ գիտաշխատողների 
հետազոտությունների աջակցության ծրագիր-2016»-ով՝ 4.8 մլն դրամ: Այսպիսով` 
2012-2017 թթ. գիտական գործունեության համար հատկացումների ընդհանուր գու-
մարը կազմել է 476.8 մլն դրամ, որից 95.0%-ը՝ համալսարանի սեփական միջոց-
ների հաշվին: 

Գծապատկեր 2.4. Գիտության բնագավառում կատարված ներդրումների դինամիկան  
                             2012-2017 թթ. 

 

2.2. Գիտական գործունեության միջազգայնացում 
Համալսարանի գիտական գործունեության միջազգայնացման առումով կա-

րևորվել է հետևյալը. 
 հետազոտություններ արտասահմանյան համալսարաններում, 
 միջազգային հրապարակումներ, 
 մասնակցություն միջազգային գիտաժողովներին, գիտական նստաշրջան-

ներին և միջազգային ամսագրերի խմբագրական խորհրդի նիստերին: 
Համալսարանի աշխատակիցները 2017 թվականին Ավստրալիայում, Իռլան-

դիայում, Մեծ Բրիտանիայում, Բելգիայում, Ավստրիայում, Իսպանիայում, Չինաս-
տանի Ժողովրդական Հանրապետությունում, Լեհաստանում, Խորվաթիայում, 
Արաբական Միացյալ Էմիրություններում, Ռուսաստանի Դաշնությունում, Բելառու-
սում, Ուկրաինայում, Վրաստանում մասնակցել են գիտաժողովների։   

Միջազգային գիտաժողովների են մասնակցել նաև համալսարանի մագիս-
տրանտներն ու ասպիրանտները: 

2.3. Բարձրագույն կրթության երրորդ աստիճան 
(ասպիրանտուրա) 

Բարձրագույն որակավորման կադրերի պատրաստումը պայմանավորված է 
երկրի պահանջմունքների շրջանակում գիտական հետազոտությունների գերակա 
ուղղությունների, բարձրագույն որակավորմամբ տնտեսագետ մասնագետների 
կադրային ապահովման խնդիրներով:  

Համալսարանի հաջողությունները մեծապես պայմանավորված են երիտա-
սարդ հետազոտողների գիտական ներուժի զարգացմամբ, ինչին կոչված է բարձ-
րագույն կրթության երրորդ աստիճանը` ասպիրանտուրան: 

Համալսարանի ասպիրանտուրայում պատրաստվում են 5 գիտական մաս-
նագիտություններով բարձրագույն որակավորմամբ կադրեր: 

2017 թ. դրությամբ համալսարանի ասպիրանտուրայում սովորում են առկա 
ուսուցման 30 (4-ը` արտերկրից, որից 1-ը՝ վճարովի հիմունքներով) և հեռակա ու-
սուցման 60 ասպիրանտ։  

Հաշվետու տարում առկա ուսուցման համակարգում ասպիրանտուրա են ըն-
դունվել 6 (1-ը` արտերկրից), հեռակա ուսուցման համակարգում` 14 դիմորդ: 2017 
թվականին առկա ուսուցման համակարգի 9 ասպիրանտ շրջանավարտներից 8-ը 
պաշտպանել են թեկնածուական ատենախոսություն։ Հեռակա անվճար ուսուցման 
համակարգում սովորող ասպիրանտներից 21-ն ավարտել են. ատենախոսություն 
են պաշտպանել 3-ը: Հեռակա վճարովի ուսուցման համակարգի մեկ ասպիրանտ 
ժամկետից շուտ պաշտպանել է ատենախոսություն: 

Հաշվետու տարում տարբեր ամբիոններում ձևակերպվել է 8 հայցորդ (1-ը՝ 
անվճար հիմունքներով),  հայցորդությունից ազատվել են 10-ը։  

2017 թվականին զգալի աշխատանք է կատարվել նաև ասպիրանտուրայի 
նախկին շրջանավարտների և հայցորդների շրջանում. 8 ասպիրանտ և հայցորդ 
պաշտպանել են թեկնածուական ատենախոսություններ։  

Ասպիրանտուրայի արդյունավետությունը, ըստ առկա ուսուցման համակար-
գի, կազմել է 89.0% (նախորդ տարվա 91.0%-ի դիմաց):  

ՀՀ ԲՈՀ-ի` համալսարանում գործող տնտեսագիտության 014 մասնագիտա-
կան խորհրդում 2017 թվականին կազմակերպվել է 28 թեկնածուական ատենա-
խոսության հրապարակային պաշտպանություն:  

 

Խնդիրներ 
Թեպետ հաշվետու տարում գիտահետազոտական գործունեության բնագա-

վառում արձանագրվել են նշանակալի ձեռքբերումներ, այնուամենայնիվ, դեռևս 
առկա են մի շարք խնդիրներ, որոնցից են. 



 34 

1. Գիտաժողովներին, գիտական սեմինարներին և կլոր սեղաններին ամբիոն-
ների պրոֆեսորադասախոսական կազմի պասիվ մասնակցությունը։ 

2. Հետազոտությունների ֆինանսավորման այլընտրանքային աղբյուրների 
ոչ մեծ թիվը: 

3. Համալսարանի պրոֆեսորադասախոսական կազմի տարեցտարի պակա-
սող գիտական հրապարակումների տեսակարար կշիռը: 

 

2.4. Հրատարակչական գործունեություն 
2017 թվականին համալսարանի «Տնտեսագետ» հրատարակչությունը հրա-

տարակել է գիտաժողովների և ուսումնամեթոդական նյութեր: Հիմնական նպա-
տակն է համալսարանում կրթական, մեթոդական, գիտական, տեղեկագրական և 
այլ գրականության, պարբերականների հրատարակման կազմակերպումը՝ նպաս-
տելով կրթական գործընթացի արդյունավետությանը: Հաշվետու տարում խմբա-
գրվել, էջադրվել, ձևավորվել և «Տնտեսագետ» հրատարակչության ինդեքսավոր-
մամբ հրատարակվել են ուսումնական 4 ձեռնարկ, ուսումնամեթոդական 1 ձեռ-
նարկ, ուսումնաօժանդակ 1 ձեռնարկ, թեստերի և խնդիրների 1 ժողովածու, 2 մե-
նագրություն, դասախոսությունների 1 համառոտագիր, 1 գիտաժողովի նյութեր, 1 
հաշվետվություն, «Բանբեր ՀՊՏՀ» գիտական հանդեսի 4 համար, «Տնտեսագետ» 
ամսագրի 5 համար: Ընդհանուր ծավալը` 3582 էջ:  

«Տնտեսագետ» հրատարակչությունը համագործակցում է համալսարանի 
տարբեր ստորաբաժանումների հետ` կատարելով գունավոր տպագրության, ձևա-
վորման, բազմացման աշխատանքներ (շնորհավորական ուղերձներ, շնորհակա-
լագրեր, պայմանագրեր, պատվոգրեր, հավաստագրեր, գիտաժողովների ծրա-
գրեր և ծալազդեր, բացիկներ և այլն):  

2017 թվականին «Բանբեր Հայաստանի պետական տնտեսագիտական հա-
մալսարանի» հանդեսը, պահպանելով իր պարբերականությունը, լույս է ընծայել 4 
համար` ընդգրկելով մեծաթիվ հեղինակների ոչ միայն հանրապետությունից, այլև 
արտերկրից (Շվեյցարիա, Ռուսաստանի Դաշնություն, Լեհաստան և այլն): 

«Բանբեր ՀՊՏՀ»-ն ներկայում ունի միջազգային խմբագրական խորհուրդ, 
որը ստեղծվել է ամսագրի բարձր գիտական ներուժի ապահովման նպատակով: 
Խորհրդի առջև դրված խնդիրներից առավելապես կարևորվում են՝ 

 ամսագրի ռազմավարական զարգացման հիմնական ուղղությունների և 
հանձնարարականների մշակումը, 

 գերակա թեմատիկ ուղղությունների ձևավորումն ու հատուկ  համարների 
թողարկման գծով առաջարկությունների ներկայացումը, 

 ամսագրի գիտական գործունեության արդյունքների վերլուծությունն ու 
դրանց հետագա կատարելագործման նպատակով հանձնարարական-
ների մշակումը, 

 գիտական հոդվածների գրախոսման և բարձրորակ, միջազգային չափա-
նիշներին համապատասխանող հրապարակումների ապահովումը, 

 ամսագրի ներկայացումը միջազգային բուհերում, պետական մարմիննե-
րում և զանգվածային լրատվամիջոցներում:  

  
2.5. Գրադարանային սպասարկում 
Ուսումնական գործընթացի արդյունավետ կազմակերպման, գիտական հե-

տազոտություններին աջակցության գործում էական դերակատարություն ունի հա-
մալսարանի գրադարանը: 

2017-2018 ուսումնական տարում գրադարանն իրականացրել է հետևյալ գոր-
ծառույթները.  

− ընթերցողների սպասարկում (առկա և առցանց), 
− ընթերցասրահների տեխնիկական վերազինում, 
− գրադարանային ֆոնդի և մամուլի թվայնացում, 
− գրքային ֆոնդի (էլեկտրոնային գրադարանի) համալրում, 
− ուսանողների հետ աշխատանքների իրականացում (միջոցառումների 

մասին իրազեկում, տեղեկատվական թերթիկների հրատարակում, 
շրջայցեր գրադարան), 

− բուհական գրադարանների և այլ կազմակերպությունների հետ համա-
գործակցություն, 

− գործնական և համացանցային պարապմունքներին մասնակցություն, 
− գրքային ֆոնդի աշխատանք (ստուգում, վերադասավորում, կազմարա-

րական աշխատանքներ): 
2017 թվականի դեկտեմբերի 1-ի դրությամբ գրադարանի գրքային ֆոնդը 

188.194 է (հայերեն` 59.873, այլ լեզուներով` 128.321, ատենախոսություններ` 789, 
սեղմագրեր` 1356, ամսագրեր` 3650):  

Գրադարանի գրքային ֆոնդի թվայնացման աշխատանքները կատարվում 
են KOHA-ON-LINE ծրագրով: Էլեկտրոնային քարտարան են մուտքագրվել 27943 
միավոր գիրք, 1990-2017 թթ. ատենախոսություններ (789 միավոր), սեղմագրեր 
(1356 միավոր): Թվայնացվել է 514 գիրք: Էլեկտրոնային գրադարանը համալրվել 
է գրքերի և ատենախոսությունների սեղմագրերի էլեկտրոնային տարբերակնե-
րով, ինչպես նաև ազատ օգտագործման շտեմարաններով: Շարունակվում են գի-
տական հոդվածների էլեկտրոնային գրադարանի համալրման աշխատանքները 

(ընդգրկում է 71 հայերեն և այլալեզու հոդվածներ): Գրքերի և հոդվածների մատչե-
լիությունն ապահովվում է համաձայն «Հեղինակային իրավունքի և հարակից իրա-
վունքների մասին» ՀՀ օրենքի: 

2017 թվականի ընթացքում գրադարանի գրքային ֆոնդը համալրվել է 1602 
միավոր գրականությամբ բաժանորդագրության, գնման, նվիրատվությունների 
(այդ թվում՝ Հայաստանի ամերիկյան դեսպանատան ռեսուրս կենտրոնի, Երևանի 
պետական համալսարանի, Հայաստանի կառավարման ակադեմիայի և այլ կազ-
մակերպությունների կողմից), ինչպես նաև ոչ թղթային` էլեկտրոնային տարբե-
րակների միջոցով: Գրադարանը 2017 թ. բաժանորդագրությամբ ստացել է 18 ա-
նուն թերթ և ամսագիր` հայերեն և ռուսերեն. տարբեր կազմակերպություններից 
ստացվել են նաև անվճար օրինակներ: 

Դասագիրք` 120 Ուս. ձեռնարկ` 510
Ուս. մեթոդական ձեռնարկ` 22 Գիտաժողովի նյութեր` 160
Ատլաս` 25 Մենագրություն` 115
Ժողովածու` 58 Խնդրագիրք` 38
Ամսագիր` 40 Սեղմագիր` 1356

 
 

Գծապատկեր 2.5. Գրադարանի գրքային ֆոնդն ըստ տեսակների 
 

Լուրջ աշխատանքներ են իրականացվում վերահրատարակման ենթակա, 
քայքայված գրքերի հրատարակման խնդիրները լուծելու, ստորաբաժանումներից 
գրքերը վերադարձնելու և, համաձայն համալսարանի կանոնադրության, կորած 
գրքերը համարժեք կամ կրկնակի օրինակներով փոխարինելու ուղղությամբ: 

Գրադարանի ընթերցողներն են համալսարանի ուսանողները, դասախոսնե-
րը, կառուցվածքային ստորաբաժանումների աշխատակիցները, ինչպես նաև այլ 
բուհերի այն ուսանողները, ովքեր ունեն միայն ընթերցասրահներից օգտվելու հա-
մապատասխան թույլտվություն:  

Հաշվետու տարում գրադարանի ընթերցող է դարձել 1139 ուսանող, շարու-
նակվում է դասախոսների և հեռակա ուսուցման համակարգի ուսանողների 
գրանցումը: Ընթերցողների ընդհանուր թիվը 9389 է: Գրքային և այլ աղբյուրների 
շարժը կազմում է 502707 միավոր: 

Գծապատկեր 2.6. Ընթերցողների թիվն ըստ տարիների 
 

Ընթերցողների սպասարկումը կատարվել է թղթային տարբերակի և էլեկտ-
րոնային պատվերի եղանակով: Այս ուսումնական տարում դա իրականացվել է  ID 
քարտերի միջոցով: Առցանց պատվերի հնարավորությունից օգտվել են գրադա-
րանի ընթերցող համարվող բոլոր ուսանողները, պրոֆեսորադասախոսական 
կազմի ներկայացուցիչները, վարչական աշխատողները: Սպասարկումը կատար-
վել է գրքային ֆոնդի միջոցով, օգտագործվել են նաև բուհին  հասանելի բաց 
էլեկտրոնային «Springer», «Ebsco» անգլալեզու շտեմարանները, այլ գրադարան-
ների էլեկտրոնային հավաքածուները, հասանելի էլեկտրոնային գիտական այլա-
լեզու ամսագրերը: 2017-2018 ուստարում էլեկտրոնային պատվերի քանակը կազ-
մել է 1600 միավոր: Ընթերցողի պահանջով իրականացվում է նաև գրադարանում 
առկա գրքերի թվայնացում և առցանց առաքում: Սպասարկման որակի բարձրաց-
ման նպատակով պարբերաբար իրականացվում է ընթերցողական պահանջների 
վիճակագրություն, որի արդյունքում գրադարանը համալրվում է բացակայող 
գրքերի թղթային և թվային տարբերակներով: 

Էլեկտրոնային գրադարանի բազաների հարստացման նպատակով համա-
ցանցի և այլ աղբյուրների օգնությամբ աշխատանքներ են տարվում նոր մաս-
նագիտական գրականության ցանկերի կազմման և ճշգրտման ուղղությամբ: 

Գրադարանի գրքային ֆոնդի հաշվառմանը զուգահեռ  կատարվում է գրքամատ-
յանների ստուգում: Իրականացվում են նյութերի հավաքագրման աշխատանքներ 
էլեկտրոնային գրադարանի «Հոդվածներ» բաժնի համալրման նպատակով:  

Համաձայն «Գրադարանների մասին» ՀՀ օրենքի և համալսարանի կանոնա-
դրության` կատարվել է հիմնական ֆոնդի հաշվառում: Շարունակվում են նաև 
գրքային ֆոնդի տեղաշարժի աշխատանքները: 

Գրադարանի նախաձեռնությամբ առաջին կուրսի ուսանողների համար հրա-
տարակվել է տեղեկատվական թերթիկ (բուկլետ)՝ գրադարանային սպասարկմա-
նը մատչելի ձևով ծանոթանալու համար: Նրանք ճանաչողական այցեր են կատա-
րել գրադարան` համապատասխան դասախոսության և շրջայցի ձևով: 

Գծապատկեր 2.7. Գրադարանի ֆոնդն ըստ մասնագիտությունների 
 

Գրադարանն ակտիվ համագործակցում է ՄԱԿ-ի հայաստանյան գրասենյա-
կի հանրային կապերի վարչության, Հայաստանի էլեկտրոնային գրադարանների 
միասնախմբի (կոնսորցիում), ԱՄՆ-ի դեսպանատան տեղեկատվական ռեսուրս 
կենտրոնի հետ: Մասնակցել է «Erasmus+ Library Network Support Service» ծրա-
գրով գրադարանավարների վերապատրաստման դասընթացին, մայիսի 16-17-ը 
Հայաստանի ամերիկյան hամալսարանում կազմակերպված «Promoting 
Educational Organization Through People» դասընթացին: Մայիսի 22-29-ը գրադա-

րանի աշխատակիցը «Erasmus+ EU Programm Staff Mobility for Training» ծրագրով 
անցել է վերապատրաստման հնգօրյա կուրս Ռումինիայի Գալաց քաղաքի Դանու-
բիուս համալսարանում: Գրադարանը մասնակցել է նաև էլեկտրոնային գրադա-
րանների միասնախմբի կազմակերպած համացանցային պարապմունքներին՝  
«EIFL» կազմակերպություն, «Scopus» միջազգային հարթակ, «Юрайт» hրատա-
րակչություն, ԱՄՆ դեսպանատան ռեսուրս կենտրոնի կազմակերպած «Նորարար 
գրադարանների» երկօրյա աշխատաժողովին, «Հեղինակային իրավունքի վե-
րաբերյալ» Հայաստանի ամերիկյան համալսարանում կազմակերպված սեմինա-
րին: Գրադարանն իրականացնում է նաև այլ գրադարաններին նվիրատվության 
շարունակական միջոցառումներ: 

 

 

3. ՄԻՋԱԶԳԱՅԻՆ ԳՈՐԾՈՒՆԵՈՒԹՅՈՒՆ 
 

Միջազգայնացումը համալսարանի ռազմավարական գերակայություններից 
է: Միջազգայնացմանն ուղղված հիմնական գործողություններն իրականացվում 
են բուհի 2016-2020 թթ. զարգացման ռազմավարական ծրագրի գերակայություն-
ներին համապատասխան: 
 

3.1. Ակադեմիական շարժունություն 
Համալսարանը որդեգրած քաղաքականությանը համահունչ շարունակում է 

ընդլայնել շարժունության ծրագրերի աշխարհագրությունն ու ընդգրկված մասնա-
կիցների քանակը: 2017-2018 ուսումնական տարվա ընթացքում համալսարանը  
«Էրասմուս+» ծրագրի շրջանակներում համագործակցել է մոտ երկու տասնյակ 
բուհերի հետ:  

Ծրագրի վերաբերյալ տեղեկատվության տարածման նպատակով համալսա-
րանում ուսանողների, դասախոսների և վարչական աշխատակիցների հետ կազ-
մակերպվել են հանդիպումներ: Մասնագիտական ամբիոնների մեծ մասում անց-
կացվել են հանդիպումներ, որտեղ ներկայացվել են բուհի միջազգայնացման մի-
տումները, հնարավոր փոխանակման և դրամաշնորհային ծրագրերը:  

2016-2017 ուստարվա երկրորդ կիսամյակում համալսարանում հյուրընկալվել 
է Խորվաթիայի Պուլայի համալսարանի 2 ուսանող:  

Նույն ժամանակահատվածում համալսարանից գործընկեր բուհեր են գոր-
ծուղվել 17 ուսանող (բակալավր, մագիստրանտ և ասպիրանտ), իսկ 2017-2018 
ուստարվա առաջին կիսամյակի ընթացքում՝ 3 ուսանող (բակալավր, մագիստ-
րանտ և ասպիրանտ), 1-ը՝ Գյումրու մասնաճյուղից:  

2016-2017 ուստարվա երկրորդ կիսամյակում գործընկեր բուհերից համալսա-
րանում հյուրընկալվել են 10 դասախոս և վարչական աշխատակից, իսկ 2017-2018 
ուստարվա առաջին կիսամյակում՝ 4 դասախոս և վարչական աշխատակից:  

2016-2017 ուստարվա երկրորդ կիսամյակի ընթացքում համալսարանից 
գործընկեր բուհեր են գործուղվել 23 դասախոս և վարչական աշխատակից, իսկ 
2017-2018 ուստարվա առաջին կիսամյակում՝ 5 դասախոս և վարչական աշխա-
տակից:  

2017-2018 ուստարվա երկրորդ կիսամյակի ընթացքում նախատեսվում է հա-
մալսարանից գործընկեր բուհեր գործուղել 33 ուսանող (բակալավր, մագիստ-
րանտ և ասպիրանտ), 24 դասախոս և վարչական աշխատակից: Նույն ժամանա-
կահատվածում նախատեսվում է գործընկեր բուհերից համալսարանում հյուրըն-
կալել 5 ուսանողի,  9 դասախոսի և վարչական աշխատակցի: 

2017-2018 ուստարվա ընթացքում գործընկեր բուհերում ուսումնառության 
թեկնածուների ընտրության նպատակով կազմակերպված անգլերենի քննությանը 
մասնակցել է 148 ուսանող:   

2017 թվականին  իրականացված աշխատանքների արդյունքում համալսա-
րանը գերմանական Ցվիկաուի կիրառական գիտությունների համալսարանի հետ 
համատեղ դիմել է Գերմանական ակադեմիական փոխանակման ծրագրին՝ փաս-
տահավաք առաքելություն, իսկ հետագայում՝ համագործակցության հուշագրի 
ստորագրման նպատակով փոխադարձ այցեր կատարելու համար: Ծրագրի ֆի-
նանսավորման արդյունքում բուհում հյուրընկալվել է 3 պատվիրակ, իսկ համալ-
սարանից Ցվիկաուի կիրառական գիտությունների համալսարան է մեկնել 4 
պատվիրակ:   

 

3.2. Կարողությունների զարգացմանը միտված ծրագրեր 
Միջազգային գործունեություն և համագործակցություն: 2017 թվականին 

որակի ապահովման բաժինը շարունակել է մասնակցել համալսարանի միջազ-
գայնացման գործընթացներին՝ ուղղված միջազգային լավագույն փորձի ներդրմա-
նը, կրթության որակի բարելավմանը, համալսարանում կառուցվածքային փոփո-
խությունների իրականացմանը, համադրելիության և մրցունակության ապահով-
մանը, ինչպես նաև միջազգային կառույցների և արտասահմանյան համալսարան-
ների հետ ՀՊՏՀ համագործակցության խթանմանը։  

2017 թ. նոյեմբերի վերջին ԵՄ Կրթության, տեսաձայնային և մշակութային 
գործադիր գործակալությունից ստացվել է «Արարատ» ծրագրի բովանդակային և 
ֆինանսական հաշվետվությունների եզրափակիչ գերազանց գնահատականը, 
որն  ամփոփում է ծրագրի հիմնական վերջնարդյունքները: Շնորհավորելով «Տեմ-

պուս» ծրագրում արդյունավետ մասնակցության արդյունքում ստեղծարարության 
և ձեռքբերումների համար՝ շեշտվում է, որ դրանք ամբողջությամբ համապատաս-
խանում են ի սկզբանե սահմանված նպատակներին, հետևապես՝  «Արարատ» 
ծրագրի իրականացումը համարվում է արդյունավետ և հաջող օրինակ: Նշվում է 
նաև ծրագրի կառավարման և աշխատանքային թիմերի ներդրման ու կատարած 
աշխատանքների արդյունքների մասին՝ այդպիսով նպաստելով բուհական կրթու-
թյան առջև ծառացած հիմնական մարտահրավերներից շրջանավարտների ծա-
ռայողունակության աստիճանի բարձրացմանը: Իսկ «Արարատ» և «Հեն-Գիր» 
ծրագրերի միջև ստեղծված սիներգիան հատկապես կարևոր էր միասնախմբերի 
անդամների ու կրթության ոլորտի շահակիցների ակտիվ երկխոսության հաս-
տատման տեսանկյունից: Գործակալությունը նամակում հույս է հայտնում, որ կա-
պահովվի «Արարատ» ծրագրի շրջանակներում ստեղծված գործընկերության, 
ձեռք բերված արդյունքների շարունակականությունը և կայունությունը՝ ներգրա-
վելով հայաստանյան այլ համալսարաններ ևս ու մասնակցելով ԵՄ նոր ծրա-
գրերի: 

Հայաստանի պետական տնտեսագիտական համալսարանը հայաստանյան 
բուհերից առաջինն էր, որ համակարգել է Եվրոպական միության «Տեմպուս» ծրա-
գիրը: 

 «Համալսարան-գործատու» hայկական համակարգող գործակալություն 
(ԱՐԱՐԱՏ), Armenian Coordination Agency «University - Employer» (ARARAT), № 
530321-TEMPUS-1-2012-1-AM-TEMPUS-SMHES ծրագրի նպատակն էր բարձրագույն 
կրթության արդիականության ու փոփոխվող աշխատաշուկայի կարիքներին և 
պահանջներին համապատասխանության ապահովումը՝ Հայաստանում համալ-
սարան-աշխատաշուկա համագործակցության ցանցի ստեղծման ու գործարկման 
միջոցով։  

Վերոնշյալ նպատակի ապահովումը բխում էր հետևյալ խնդիրների լուծումից. 
  գործընկեր համալսարանների և տարածաշրջանային գործատուների մի-

ջև համագործակցության խթանման նպատակով համալսարան-աշխա-
տաշուկա ազգային ցանցի (ՀԱԱՑ) ստեղծում, 

 առաջարկվող որակավորումների շրջանակներում համալսարանների և 
աշխատաշուկայի միջև ակտիվ երկխոսության հաստատում, 

 որակավորումների ազգային շրջանակի (ՈԱՇ) գործարկում և կրթական 
ծրագրերի՝ ուսումնառության ընդհանրական վերջնարդյունքների ժամա-
նակին արդիականացում, 

 կարիերայի կենտրոնները, շրջանավարտների միությունները և համալսա-
րան-աշխատաշուկա համագործակցության միավորներն արդյունավետո-

րեն կառավարելու նպատակով համալսարանների կարողությունների 
ձևավորում և զարգացում։ 

«Արարատ» ծրագրի աշխատանքային առաջին՝ «Կարողությունների զար-
գացում» փաթեթի շրջանակում տեղի ունեցած վերապատրաստման արդյունքում 
մշակվել և հայերենով ու անգլերենով հրատարակվել է համալսարան-աշխատա-
շուկա կապի ապահովման ներհամալսարանական միավորների աշխատակից-
ների համար նախատեսված վերապատրաստման մոդուլի փաթեթ։ Ծրագրի 
հայաստանյան գործընկեր բարձրագույն ուսումնական հաստատություններում (8 
բուհերում) տեղի են ունեցել ներհամալսարանական աշխատաժողովներ, որոնց 
արդյունքում վերապատրաստված անձնակազմը համալրել է ծրագրի շրջանակնե-
րում ստեղծված համալսարան-աշխատաշուկա կապի ապահովման ներհամալսա-
րանական միավորների աշխատակիցների շարքերը։ ՀՀ բարձրագույն կրթության 
արդիականացման նպատակով ստեղծվել և գործարկվել է համալսարան-աշխա-
տաշուկա ՀՀ ազգային ցանցը՝ աշխատաշուկայի պահանջներին համապատաս-
խան: ՀԱԱՑ-ը տվյալների հավաքագրման, ներդրման, մշակման և պահպանման 
համակարգ է, որը զբաղվում է բուհերից ու աշխատաշուկայից մարդկային ռե-
սուրսների պատրաստման և վերջիններիս իմացության օգտագործման մասին 
պարբերաբար տեղեկատվության ստացմանն ու ուսումնական գործընթացի շա-
րունակական բարելավմանը միտված վերլուծությունների իրականացմամբ: Մշակ-
վել և հրատարակվել են ՀԱԱՑ-ի գործունեությունն ապահովող համապատաս-
խան ներքին փաստաթղթերը՝ ընդհանուր բնութագիր, կանոնակարգ և ռազմա-
վարական պլան։ Ծրագրի շարունակականության ու ձեռք բերված արդյունքների 
կայունության ապահովման համար ստորագրվել է հետազոտական նախագծերի 
իրականացման համագործակցության հուշագիր «Մասնագիտական կրթության 
որակի ապահովման ազգային կենտրոն» հիմնադրամի  և ծրագրի հայաստանյան 
գործընկեր բուհերի միջև՝ նպատակ ունենալով ապահովելու երկկողմանի համա-
գործակցություն ու հաշվետվողականություն, բարելավելու, զարգացնելու  և խո-
րացնելու համալսարան-աշխատաշուկա կապը: Աշխատանքային երկրորդ փա-
թեթի («ՀԱԱՑ-ի ստեղծում») շրջանակներում  մշակվել և երկու լեզուներով հրա-
տարակվել է «Ուսանողների մասնակցության ուղեցույցը»։ Համալսարան-աշ-
խատաշուկա կապի ապահովման ու ամրապնդման նպատակով (աշխատանքա-
յին երրորդ փաթեթ) մշակվել են աշխատաշուկայի պահանջներին համապատաս-
խան որակավորումների և իրավասությունների (կոմպետենցիա) սահմանման 
գործիքակազմ ու համապատասխան մեթոդաբանություն։ Հավաքագրված և 
մշակված գործիքակազմով վերլուծության ենթարկված տվյալների հիման վրա 
ձևավորվել է ՀԱԱՑ-ի աշխատանքներին աջակցող տվյալների էլեկտրոնային 

բազա, ինչպես նաև հայերենով ու անգլերենով հրատարակվել է «ՀԱԱՑ-ի տվյալ-
ների հավաքագրման համակարգի կառավարման ուղեցույց»: Իսկ «Հետազո-
տողի ուղեցույցի» նպատակը ՀԱԱՑ-ի շրջանակներում իրականացվող հետազո-
տությունների համար մշակված SurveyApp գործիքի միջոցով հարցաթերթերի 
ձևավորման, տվյալների հավաքագրման և պահպանման գործընթացներին 
աջակցումն է: «Որակավորումների ազգային շրջանակի (ՈԱՇ) կիրարկում և 
գործարկում» աշխատանքային չորրորդ փաթեթի սահմաններում մշակվել է ոլոր-
տային որակավորումների շրջանակի կազմման մեթոդաբանություն հայերենով և 
անգլերենով, որը լույս է տեսել «Ոլորտային որակավորումների շրջանակի կի-
րառման ձեռնարկում»։ Վերոնշյալ մեթոդաբանությանը համապատասխան 
մշակվել և հրատարակվել են՝ 

 «Կառավարում» ոլորտի որակավորումների շրջանակ, 
 «Ծրագրային համակարգերի ճարտարագիտություն» ոլորտի որակավո-

րումների շրջանակ, 
 «Կրթություն/մանկավարժություն» ոլորտի որակավորումների շրջանակ։ 
2017 թ. միջազգայնացման գործառույթի սահմաններում համալսարանն իրա-

կանացրել է Եվրոպական միության «Տեմպուս»-ի և Էրասմուս+-ի ևս 3 ծրագիր. 
1. «Հայաստանի բուհերի որակի ապահովման գործընթացներում ուսա-

նողների մասնակցության ընդլայնում»՝ «Enhancing Students 
Participation in Quality Assurance in Armenian HE» (ESPAQ), № 544261-
TEMPUS-1-2013-1-BE-TEMPUS-SMGR, 2013-2017 թթ.: 

Ծրագիրը միտված էր Հայաստանի բարձրագույն կրթության ոլորտում առկա 
հիմնական մարտահրավերներից մեկին՝ կրթության մատուցման որակի և վերջ-
նարդյունքների ապահովմանը, որի շրջանակներում փորձ էր արվում ուսանող-
ներին ներգրավելու որակի ապահովման գործընթացներում և հարստացնելու 
նրանց ուսումնական կարողությունները: Ծրագրի միասնախմբի անդամների կող-
մից ուսումնասիրվել են տարբեր մակարդակներում որակի ապահովմանը ուսա-
նողների մասնակցության համար առկա դրդապատճառները և խոչընդոտները: 
Ծրագրի նպատակը ներգրավվածության ներկա պայմանների բարելավումն էր 
ակադեմիական միջավայրում ուսանողների մասնակցության կարևորության վե-
րաբերյալ իրազեկվածության մակարդակի բարձրացմամբ, նրանց կարողություն-
ների ձևավորման ապահովմամբ և օրենսդրության՝ բուհի գործունեության կար-
գավորման մեջ համապատասխան փոփոխությունների համար առաջարկություն-
ների ներկայացմամբ: 

2017 թ. ծրագրի շրջանակներում ամփոփվել են չորրորդ փաթեթի աշխա-
տանքները. ներկայացվել է հաշվետվություն, կատարվել է ծրագրի արդյունքների 

մշտադիտարկում, ձեռք է բերվել համակարգչային տեխնիկա: Բացի այդ, բուհի 
որակի ապահովման համակարգին, իրականացվող հետազոտական աշխա-
տանքներին ծանոթանալու և փորձի փոխանակման նպատակով համալսարանում 
հյուրընկալվել են ծրագրի գործընկեր համալսարանների որակի ապահովման հա-
մար պատասխանատու մասնագետները: Ծրագրի ամփոփիչ համաժողովը տեղի 
է ունեցել 2017 թ. նոյեմբերի 14-ին, որի ընթացքում ստեղծվել է Հայաստանի ուսա-
նողական ազգային ասոցիացիային (ՀՈՒԱԱ) կից գործող Ազգային ուսանող-
փորձագետների (ԱՈՒՓ) անկախ մարմին, որում կներգրավվեն տարբեր համալ-
սարանների ուսանողներ:  

2. «Մարդկային գործոնի միջոցով կրթական հաստատությունների առաջ-
խաղացում»՝ «Promoting Educational Organisation through People» 
(PEOPLE), №543657-TEMPUS-1-2013-1-KZ-TEMPUS-JPGR, 2013-2017 թթ.: 

Ծրագրի նպատակն էր բուհերի բարձր և միջին օղակի կառավարիչների 
իրավասությունների զարգացումը մարդկային ռեսուրսների կառավարման ու 
անձնակազմի զարգացման ռազմավարության մշակման միջոցով՝ հաշվի առնելով 
գործընկեր պետություններում տնտեսական անցումային գործընթացի և համընդ-
հանրացման մարտահրավերները, որոնք ազդում են բուհերի կառավարման վրա։ 
2017 թվականի մայիսի 16-17-ը Հայաստանի ամերիկյան համալսարանում (ՀԱՀ) 
տեղի է ունեցել ծրագրի ամփոփիչ համաժողովը, որին մասնակցել են համալսա-
րանի անձնակազմի կառավարման, որակի ապահովման բաժինների և այլ ստո-
րաբաժանումների աշխատակիցներ: Ծրագիրն ավարտվել է 2017 թվականի հու-
նիսի 30-ին։ 

3. Էրասմուս+-ի «Բարձրագույն կրթության միջառարկայական բարե-
փոխումներ զբոսաշրջության կառավարման և կիրառական երկրատե-
ղեկատվական (գեոինֆորմացիայի) մասնագիտական ոլորտների  
ուսումնական ծրագրերում» (HERITAG), 2015-2018 թթ.: 

Ծրագիրը մեկնարկել է 2015 թ. նոյեմբերին։ Նպատակը Հայաստանում և 
Վրաստանում մշակութային զբոսաշրջության կայուն զարգացման նպատակով 
միջառարկայական կրթական ծրագրի և վերապատրաստումների փաթեթի մշա-
կումն ու իրականացումն է: 2017 թ. ծրագրի շրջանակներում իրականացվել են մի 
շարք աշխատաժողովներ և վերապատրաստումներ։  

Վերոնշյալ ծրագրերի սահմաններում 2017 թ. համալսարանում տեղի ունե-
ցած աշխատանքային հանդիպումներին մասնակցել են միջազգային գործընկեր 
համալսարանների և հաստատությունների 17 ներկայացուցիչներ, Հայաստանի 
գործընկեր հաստատությունների, բուհերի ներկայացուցիչներ, ուսանողներ և այլ 
շահակիցներ։ Կազմակերպված միջոցառումների ընթացքում համալսարանում 

հյուրընկալվել են գործընկերներ և միջազգային մասնագետներ Իսպանիայից, 
Իտալիայից, Գերմանիայից, Ռումինիայից, Ղազախստանից։ 

2017 թ.  իրականացվել է շարժունություն, որին մասնակցել են համալսարա-
նի տարբեր ստորաբաժանումների աշխատակիցներ և ամբիոնների դասախոս-
ներ։ Վերապատրաստումներ և աշխատանքային հանդիպումներ են տեղի ունեցել 
Վալենսիայի պոլիտեխնիկական համալսարանում (Իսպանիա), Բոլոնիայի համալ-
սարանում (Իտալիա), Մաչերատայի համալսարանում (Իտալիա), Շոտլանդիա-
յում որակի ապահովման ուսանողական համագործակցություն գործակալությու-
նում (Շոտլանդիա), Ալմաթիի ժողովրդական տնտեսության համալսարանում (Ղա-
զախստան), Բաթումի Շոթա Ռուսթավելի համալսարանում (Վրաստան), Եվրո-
պական ուսանողական միությունում (Բելգիա)։  

Բացի այդ, իրականացվել են որակի ներքին ու արտաքին համակարգի ձևա-
վորմանը, գործարկմանը և այս գործընթացում ուսանողների մասնակցությանն 
առնչվող աշխատաժողովներ ու իրազեկման այցեր Հայաստանի մարզային բուհե-
րում, այդ թվում՝ ՀՊՏՀ Գյումրու և Եղեգնաձորի մասնաճյուղերում, Վանաձորի 
Հ.Թումանյանի անվան պետական համալսարանում, Գավառի պետական համալ-
սարանում, Արցախի պետական համալսարանում (քննարկվել են ինստիտուցիո-
նալ հավատարմագրման նախապատրաստական աշխատանքները)։  

2017 թ. համալսարանն իրականացրել է աշխատանքներ՝ ուղղված միջազգա-
յին ծրագրերի շրջանակներում գործընկեր համալսարանների հետ համագործակ-
ցության խորացմանը, մասնավորապես՝ 

1. 2017 թվականի ապրիլին միջհամալսարանական համագործակցության 
եռակողմ համաձայնագիր է կնքվել Եվրոպական միության «Էրասմուս+»-ի 
«Բարձրագույն կրթության միջառարկայական բարեփոխումներ զբոսաշրջության 
կառավարման և կիրառական գեոինֆորմացիայի մասնագիտական ոլորտների 
ուսումնական ծրագրերում» (HERITAG) փաթեթի շրջանակներում ծրագրի գործըն-
կերներ Ճարտարապետության և շինարարության Հայաստանի ազգային համալ-
սարանի (ՃՇՀԱՀ) և Վալենսիայի պոլիտեխնիկական համալսարանի (ՎՊՀ) հետ  
ակադեմիական ու գիտական ներգրավվածությունը դասավանդման, հետազո-
տական և տեխնոլոգիայի փոխանակման, համագործակցության ու մշակույթի 
ոլորտներում համապատասխան գործիքներ ստեղծելու միջոցով ընդլայնելու նպա-
տակով:  

Այնուհետև՝ հունիսին ՀՊՏՀ-ն և ՃՇՀԱՀ-ն ստորագրել են համագործակցու-
թյան երկկողմ պայմանագիր, որի հիմնական նպատակը գործընկերային հարա-
բերությունների հաստատումն է՝ նպաստելով երկու համալսարանների միջև 
կրթական, գիտահետազոտական, միջազգային և մշակութային հարաբերություն-

ների զարգացմանը: Կողմերի միջև համագործակցությունն իրականացվում է հե-
տևյալ հիմնական ուղղություններով՝ 

 կրթական, 
 գիտահետազոտական, 
 փոխանակումների, 
 տեղեկատվական, 
 փորձագիտական և խորհրդատվական, 
  նյութատեխնիկական, 
 միջազգային, 
 փոխադարձ հետաքրքրություն ներկայացնող այլ ոլորտներում: 
Հիմք ընդունելով համագործակցության վերոնշյալ պայմանագրի դրույթները՝ 

ՀՊՏՀ-ն ու ՃՇՀԱՀ-ն 2017 թ. սեպտեմբերին կնքել են hամաձայնագիր «Նախա-
գծերի կառավարում» մագիստրոսական համատեղ կրթական ծրագրի մշակումը, 
իրականացումը, գնահատումը, նյութական, ֆինանսական, տեխնիկական ու մարդ-
կային ներուժով ապահովվածությունը կարգավորելու նպատակով։ «Նախագծերի 
կառավարում» մասնագիտացմամբ մագիստրոսական համատեղ երկամյա կրթա-
կան ծրագրով առաջին տարում ուսումնառությունն իրականացվում է հայաստան-
յան երկու բուհերում՝ ՀՊՏՀ-ում և ՃՇՀԱՀ-ում, իսկ երկրորդ ուսումնական տա-
րում՝ ՎՊՀ-ում: Բացի այդ, ուսանողները կստանան Բոլոնիայի համալսարանի Ռի-
մինիի մասնաճյուղում  փորձառություն անցնելու և ավարտական թեզը կատարելու 
հնարավորություն: Ուսումնառության ավարտին ուսանողներին կշնորհվի երեք 
դիպլոմ՝ ՀՊՏՀ-ի, ՃՇՀԱՀ-ի և ՎՊՀ-ի կողմից: Հաշվի առնելով, որ կրթական ծրա-
գիրն իրականացվում է ՎՊՀ-ի հետ համագործակցությամբ և, հիմք ընդունելով 
համատեղ ծրագրի միջազգային, միջոլորտային ու միջհամալսարանական բնույ-
թը, ՀՊՏՀ և ՃՇՀԱՀ որակի ապահովման ստորաբաժանումները լիազորվել են 
իրականացնելու համատեղ ծրագրի ուսումնական և վարչական ընթացիկ կառա-
վարումն ու որակի հավաստումը։ «Նախագծերի կառավարում» մագիստրոսական 
համատեղ կրթական ծրագրի 1-ին կուրսում 2017-2018 ուսումնական տարում ու-
սումնառում է 15 ուսանող, որոնցից 10-ի ընդունելությունը կատարվել է ՀՊՏՀ-ում, 
իսկ 5-ինը՝ ՃՇՀԱՀ-ում։ Ծրագիրն իրականացվում է երկու համալսարաններում՝ 
ըստ համատեղ կրթական ծրագրի և ուսումնական պլանի։  

2. 2017 թ. մայիսի 25-ին ՀՊՏՀ-ի և Շվեյցարիայի ՈՒՄԵՖ համալսարանի մի-
ջև կնքվել է կրկնակի աստիճանաշնորհման կրթական ծրագրի իրականացման 
համաձայնագիր, ըստ որի ձևավորվել են գործարար կառավարման (MBA) և գոր-
ծադիր կառավարման (EMBA) մագիստրոսական խմբեր: Բոլոր դասընթացներն 

անցկացվում են անգլերենով՝ եվրոպական երկրներից, ԱՄՆ-ից, Կանադայից և 
այլ երկրներից ժամանած պրոֆեսորադասախոսական կազմի կողմից: 

Միևնույն ժամանակ, 2 համալսարանների միջև կնքվել է համագործակցու-
թյան պայմանագիր գիտական ու հետազոտական ներուժի զարգացման նպա-
տակով՝ համատեղ հետազոտական ծրագրերի իրականացում, հետազոտողների 
փոխանակում, հետազոտական արդյունքների համատեղ հրապարակում, միջազ-
գային աշխատաժողովների և գիտաժողովների համատեղ կազմակերպում և այլն: 
Ներկայում նախապատրաստական աշխատանքներ են տարվում շվեյցարական 
համալսարանի և ՀՊՏՀ 2 գիտաուսումնական լաբորատորիաների (Սոցիալական 
հետազոտություններ. ղեկավար՝ տնտեսագիտության թեկնածու, դոցենտ Ե.Մա-
նուկյան, Ինովացիոն և ինստիտուցիոնալ հետազոտություններ. ղեկավար՝ 
տնտեսագիտության թեկնածու, դոցենտ Ա.Մարգարյան) միջև համատեղ գիտա-
հետազոտական գործունեության պայմանագրի ստորագրման կապակցությամբ: 

3. Կրթական և հետազոտական ոլորտներում միջազգային համագործակցու-
թյունը խթանելու նպատակով մայիսին փոխըմբռնման հուշագիր է ստորագրվել 
ՀՊՏՀ-ի և Գերմանիայի Կոբլենց-Լանդաու համալսարանի (ԿԼՀ) միջև։ Հուշա-
գրով  համագործակցության հիմնական ոլորտներ են սահմանվել՝ 

 մասնագիտական զարգացումը, 
 հետազոտական համատեղ ծրագրերը, 
 պրոֆեսորադասախոսական կազմի փոխանակումը, 
 ուսանողների փոխանակումը, 
 այլ ոլորտներ։ 
Այս հուշագիրը որպես հիմք է ծառայելու երկու համալսարանների միջև 

ապագայում կնքվող համաձայնագրերի համար։  
4. Փոխշահավետ հարաբերություններ հաստատելու նպատակով հուլիսին 

փոխըմբռնման հուշագիր է ստորագրվել ՀՊՏՀ-ի և Ռումինիայի Սպիրու Հարեթ  
համալսարանի (ՍՀՀ) միջև: Հուշագիրը ներառում է՝ 

 փոխադարձ աջակցություն գիտահետազոտական գործունեության, հետա-
զոտական ծրագրերի մշակման ընթացքում, հետազոտական համատեղ 
ծրագրերի պլանավորում և իրականացում,  

 ակադեմիական համատեղ միջոցառումների կազմակերպում և իրականա-
ցում, 

 ուսանողների և պրոֆեսորադասախոսական կազմի փոխանակում, 
 հետազոտական գործունեությանն ուղղված ակադեմիական միջավայրի ու 

մշակույթի ձևավորում, 

 փոխադարձ աջակցություն գիտական հետազոտությունների արդյունքնե-
րի առևտրայնացման նպատակով, 

 այլ ոլորտներ։ 
Նախորդ տարվա ընթացքում համալսարանի ներկայացրած ծրագրային հայ-

տերից երկուսը ֆինանսավորվել են:  
Առաջին ծրագիրն իրականացվելու է ֆինանսների ամբիոնի մասնակցու-

թյամբ: Ծրագիրն ուղղված է ֆինանսների կրթական ծրագրերի, մասնավորապես՝ 
բովանդակության, դասավանդման մեթոդաբանության, մանկավարժական մոտե-
ցումների բարելավմանը: Ավելին,  հաշվի է առնվելու կրթական ծրագրերը աշխա-
տաշուկայի պահանջներին համապատասխանեցնելու անհրաժեշտությունը՝ Հա-
յաստանի և Մոլդովայի տնտեսությունները բարձրորակ շրջանավարտներով 
ապահովելու համար: Այսպիսով՝ ծրագրի գլխավոր նպատակն է բարելավել Հա-
յաստանում և Մոլդովայում ֆինանսների մագիստրոսական ծրագրերի որակը՝ 
ապահովելով համապատասխանությունը թիրախավորված բարեփոխումների մի-
ջոցով: Ծրագրի ընդհանուր բյուջեն կազմում է 615.507.00 եվրո, իսկ համալսա-
րանի բյուջեն ծրագրում՝ 65.743.00 եվրո: Ծրագրի տևողությունը երեք տարի է:  

Երկրորդ ծրագիրն իրականացնելու է միջազգային տնտեսական հարաբե-
րությունների ամբիոնը: Ծրագրի հիմքում երիտասարդների ձեռներեցության ին-
տենսիվացումն է Արևելյան գործընկերության երկրներում և այդ երկրների ու 
Եվրոպական միության միջև՝ կիրառելով Արևելյան գործընկերության երկրներում 
հաջողված բիզնես մոդելների մշակման փորձը: Ծրագրի ընդհանուր բյուջեն կազ-
մում է 49.188.00 եվրո, իսկ համալսարանի բյուջեն ծրագրում՝ 7.995.00 եվրո: 
Ծրագրի տևողությունը երկու տարի է:  

Ընթացքի մեջ է նաև նախորդ տարի ֆինանսավորված EDrone ծրագիրը, որի 
ընդհանուր բյուջեն կազմում է 995.412.00 եվրո, իսկ համալսարանի բյուջեն ծրագ-
րում՝ 37.391.00 եվրո:  

  
3.3. Արտասահմանցի ուսանողներ 
Համալսարանը շարունակական քայլեր է ձեռնարկում բուհում օտարերկրյա 

քաղաքացիների ուսուցումը կազմակերպելու  նպատակով: 2017 թվականի հուլիսի 
17-ից 21-ն ընկած ժամանակահատվածում համալսարանում հյուրընկալվել է 
հնդկական «Bilimoria&Associate» կազմակերպության հիմնադիր տնօրեն Նուվելի 
Բիլիմորիան: Հանդիպման ընթացքում  կողմերը կնքել են համագործակցության 
հուշագիր, որի համաձայն նշված կազմակերպությունը Հնդկաստանում կզբաղվի 
ՀՊՏՀ ուսանողների հավաքագրմամբ: Այս պահին  իրականացվում է գովազդա-
յին արշավ 2018-2019 ուստարվա ուսանողների հավաքագրման  նպատակով:   

2016-2017 ուստարում բուհն ավարտել է օտարերկրյա 7 մագիստրոս. 6-ը  
Հնդկաստանի Հանրապետության, իսկ 1-ը Սիրիայի Արաբական Հանրապետու-
թյան քաղաքացիներ են:  

 

Խնդիրներ 
Համալսարանի միջազգային գործունեության բնագավառում առկա խնդիր-

ներից են. 
1. Արտասահմանցի ուսանողների փոքր տեսակարար կշիռը։ 
2. Միջազգային գիտաժողովներին պասիվ մասնակցությունը։  
3. Օտար լեզվով առաջարկվող մասնագիտությունների սահմանափակ քա-

նակը: 
4. Օտար լեզուների, մասնավորապես` անգլերենի իմացությամբ դասախոս-

ների և վարչական կազմի փոքր տեսակարար կշիռը: 
Համալսարանի միջազգային գործունեության զարգացմանը խոչընդոտող 

նշված և բազմաթիվ այլ խնդիրների լուծման համար պահանջվում են մեծ ջան-
քեր: Այս առումով նախատեսվում են մի շարք միջոցառումներ: 

 
 

4. ՈՒՍԱՆՈՂԱԿԱՆ ԽՈՐՀՐԴԻ ԳՈՐԾՈՒՆԵՈՒԹՅՈՒՆԸ 
 
Ժամանակակից ուսանողությունը գործուն, նպատակասլաց ստեղծագործա-

կան ուժ է: Ուսանողական ինքնակառավարումը կրթության և հանգստի կազմա-
կերպման համակարգի տարր է, որն ուսանողներին հնարավորություն է ընձեռում 
մասնակցելու համալսարանի կառավարմանը, ինչպես և սեփական կենսագործու-
նեության կազմակերպմանը՝ տարբեր մակարդակների ինքնակառավարման հա-
մատեղ գործող մարմինների միջոցով: 

Համալսարանի ուսանողական ինքնակառավարման հիմնական օղակն 
ուսանողական խորհուրդն է, որի աշխատանքը հաշվետու տարում արժանացել է 
բարձր գնահատականի: 

2017 թվականին ուսանողական խորհուրդը շարունակել է ակտիվ գործու-
նեությունը գիտակրթական, սոցիալական, ռազմահայրենասիրական, մարզական 
և մշակութային տարբեր ոլորտներում՝ որպես գերակա խնդիր ունենալով ուսա-
նողների շահերի և իրավունքների պաշտպանությունը:  

Հաշվետու տարում իրականացվել են մի շարք խոշոր ծրագրեր և միջոցա-
ռումներ: Կարելի է շեշտել հատկապես ուսանողական խորհրդի ծավալած սոցիա-

լական գործունեությունը, որի շրջանակներում, ավանդույթի համաձայն, հունվա-
րին կազմակերպվել է այցելություն Վանաձորի մանկատուն: Այստեղ բուհի տա-
ղանդաշատ ուսանողները կազմակերպել են տոնական երաժշտական միջոցա-
ռում, իսկ մանկատան սաները  ստացել են ամանորյա նվերներ: 

Համալրելով գրանցված հաջողությունների շարքը՝ ուսանողական խորհրդի 
նախագահ Սերգեյ Խառատյանը հաղթող է ճանաչվել «Հայկյան 2016» մրցանա-
կաբաշխության «Ուսանողական ինքնակառավարման մարմնի լավագույն ղեկա-
վար» անվանակարգում: 

Հունիսի 1-ին ուսանողական խորհրդի կառավարման բարձրագույն մարմին 
համարվող  Ընդհանուր ժողովի հերթական նիստում տեղի են ունեցել ուսանողա-
կան խորհրդի նախագահի ընտրություններ: Ընդհանուր ժողովի պատվիրակներն 
իրենց վստահության քվեն միաձայն տվել են Հովհաննես Հարությունյանին: 

Ուսանողական խորհրդի գործունեության դաշտից դուրս չեն մնացել նաև գի-
տակրթական տարաբնույթ ծրագրերը: Դրանցից հատկապես կարևորվում է 
ուսանողական խորհրդի կազմում ձևավորված կրթական բարեփոխումների 
հանձնախմբի կատարած աշխատանքը, որի արդյունքներով մշակվել և բուհի ղե-
կավարությանն է ներկայացվել կրթական բարեփոխումների փաթեթ: Դա վեր է 
հանում բուհում և կրթական ծրագրերում առկա հիմնախնդիրները, ինչպես նաև 
առաջարկում լուծման հնարավոր տարբերակներ: 

Ուսանողների գիտահետազոտական աշխատանքը նրանց ուսումնառության  
հիմնական բաղկացուցիչներից է, որն իրականացվում է ֆակուլտետներում, ամ-
բիոններում, գիտաուսումնական լաբորատորիաներում, հետազոտական կենտրո-
նում անհատական և ավարտական աշխատանք գրելիս, արտադրական փորձա-
ռություն անցնելիս, ուսանողական գիտական ընկերության նստաշրջաններին և 
դրամաշնորհների շրջանակներում հետազոտությունների մասնակցելիս: 

Հաշվետու ժամանակահատվածում տեղի է ունեցել ուսանողական գիտական 
ընկերության (ՈՒԳԸ) 37-րդ նստաշրջանի առաջին փուլը, աշխատանքներ են կա-
տարվել ուսանողների շրջանում, ինչպես նաև ապահովվել է համագործակցու-
թյուն այլ բուհերի հետ:  

Հաշվետու տարում շարունակվել են ուսանողներին և մագիստրանտներին 
գիտական աշխատանքների մեջ ներգրավելու ուղղությամբ կատարվող քայլերը: 
Այս նախաձեռնությունները հաջողված ու հեռանկար ունեցող օրինակներ և հիմք 
են այդ գործընթացի ակտիվացման, նոր ձևաչափերի մշակման ու կիրառման հա-
մար: 

Այսպես՝  մարտի 22-26-ը բուհում կայացել է «Success» միջբուհական ուսանո-
ղական աշխատաժողովը: «Ձեր հաջողությունը մեր նպատակն է» կարգախոսը 

կրող աշխատաժողովին մասնակցել են հայաստանյան 7 բուհերի շուրջ 100 ուսա-
նողներ: 

2017 թվականի մայիսի 26-28-ը Ծաղկաձորում անցկացվել է «Level up» միջ-
ազգային երկրորդ  տնտեսագիտական գիտաժողովը, որին մասնակցել են աշ-
խարհի 14 համալսարանների շուրջ 100 ուսանողներ և երիտասարդ գիտնական-
ներ: Գիտաժողովը կրում էր «Տնտեսագիտությունը ավելի լավ տնտեսության հա-
մար» խորագիրը, որի 3 բաժանմունքներում մասնակիցները մրցութային կարգով 
հանդես են եկել զեկուցումներով, իսկ լավագույնները պարգևատրվել են 
անակնկալ մրցանակներով:  

Ուսանողական խորհրդի նվաճումների շարքում կարելի է նշել նաև «Բազե- 
2017» համահայկական երիտասարդական հավաքում Նարնջագույն ճակատի 
գրանցած փայլուն հաղթանակը, որի տնօրենը ՀՊՏՀ ուսանողական խորհրդի 
նախագահ Հովհաննես Հարությունյանն էր, իսկ ուսանողական խորհուրդը ողջ 
կազմով ներգրավված էր կազմակերպական աշխատանքներում: «Բազե» հավաքի 
ընթացքում ուսանողական խորհրդի նախագահ Հովհաննես Հարությունյանը ՀՀ 
ԱԺ նախագահ Արա Բաբլոյանի կողմից երիտասարդության շրջանում իրակա-
նացրած ակտիվ գործունեության համար պարգևատրվել է ՀՀ Ազգային ժողովի 
նախագահի հուշամեդալով: 

Առանձնակի ուշադրության է արժանի ուսանողական խորհրդի կողմից իրա-
կանացվող լրատվական և տեղեկատվական գործունեությունը: Հայաստանյան 
իրականության մեջ նախադեպը չունեցող Առաջին ուսանողական ալիքը, նվաճե-
լով բավական մեծ լսարան, այսօր արդեն մի շարք հետաքրքիր ու բազմաբովան-
դակ նախագծերի հեղինակ է, ինչպիսիք են «Բաց երկխոսություն», «Economix», 
«Ընթերցասեր», «Մենթոր» հաղորդաշարերը, յուրաքանչյուր ամսվա իրադարձու-
թյուններն ամփոփող լուրերի թողարկումները, տարբեր առիթներով նկարահան-
վող բազմաթիվ հոլովակները, ինչպես նաև ինտերնետային ուղիղ հեռարձակումը: 

 Ուսանողական խորհրդի գործունեության մեջ իրենց ուրույն տեղն ու դերն 
ունեն  ռազմահայրենասիրական բազմաբնույթ միջոցառումները: Անցնող տարվա 
ընթացքում ուսանողական խորհուրդը երկու անգամ եղել է Արցախի Հանրապե-
տությունում «Ուսանողներն առաջնագծում» և «Անկախությունը սկսվում է սահմա-
նագծից» ծրագրերով: Այցելությունների ընթացքում ուսանողական խորհրդի ներ-
կայացուցիչները հանդիպում են ունեցել ԱՀ նախագահ Բակո Սահակյանի և պե-
տական նախարար Արայիկ Հարությունյանի հետ, քննարկել համագործակցու-
թյան հեռանկարները, ինչպես և Արցախի Հանրապետության համար առաջնային 
նշանակություն ունեցող ռազմավարական բազմաթիվ խնդիրներ: Բոլոր այցելու-
թյունների ժամանակ ուսանողները եղել են նաև զորամասերում, սահմանամերձ 

շրջանների դպրոցներում՝ անակնկալ նվերներով և տոնական երաժշտական մի-
ջոցառումներով:  

Ապրիլի 10-ին ուսանողական խորհրդի և Հայաստանի երիտասարդական 
հիմնադրամի նախաձեռնությամբ կազմակերպվել է քառօրյա պատերազմի տա-
րելիցին նվիրված հիշատակի միջոցառում, որի հյուրերի շարքում իրենց առանձ-
նահատուկ տեղն են զբաղեցրել քառօրյա պատերազմի մասնակից մերօրյա հե-
րոսները՝ ՀՀ «Մարտական խաչ» 2-րդ աստիճանի ասպետներ Հարություն Բա-
դալյանը և Շուլի Հակոբյանը, ՀՀ «Արիության» և ԼՂՀ «Մարտական խաչ» 2-րդ 
աստիճանի շքանշանակիր Գևորգ Մանուկյանը, ԼՂՀ «Մարտական խաչ» 2-րդ 
աստիճանի շքանշանի ասպետ Ռաֆայել Հովհաննիսյանը: Միջոցառումը մեկնար-
կել է Թաթուլ Կրպեյանի անվան զբոսայգում՝ քառօրյա պատերազմի զոհերի հի-
շատակին նվիրված  հուշաքարի մոտ, այնուհետև շարունակվել համալսարանի 
հանդիսասրահում: 

Հայրենասիրական միջոցառումների շրջանակներում հանդիսավորությամբ 
նշվել է ՀՀ անկախության 26-րդ տարեդարձը. սեպտեմբերի 20-ին բուհում հյուր-
ընկալվել է ՀՀ պաշտպանության նախարարի առաջին տեղակալը: Ավանդույթի 
համաձայն՝  հանդիսավոր միջոցառման ավարտից հետո ուսանողական խորհրդի 
նախաձեռնությամբ բուհի շուրջ 200 ուսանողներ անկախության տոնի օրամուտը 
դիմավորել են  «Եռաբլուր» փառքի պանթեոնում:  

Երիտասարդության համաշխարհային և ուսանողության միջազգային տոնե-
րի շրջանակներում նոյեմբերի 16-ին համալսարանի հանդիսասրահում տեղի է 
ունեցել «ՀՊՏՀ լավագույն ուսանող - 2017» մրցանակաբաշխությունը: «ՀՊՏՀ լա-
վագույն ուսանող» անվանակարգում հաղթողի կոչմանն է արժանացել մարքեթին-
գի և բիզնեսի կազմակերպման ֆակուլտետի «Մարքեթինգային հաղորդակցու-
թյուններ» մասնագիտության մագիստրանտ Մարիետա Բաղդասարյանը: Նա 
պարգևատրվել է պատվոգրով և հաղթական գավաթով, ինչպես նաև արժանացել 
անակնկալ նվերների. պլանշետ և բուհի ղեկավարության կողմից ընձեռված բա-
ցառիկ հնարավորություն՝ 6 ամիս ուսումը շարունակելու եվրոպական առաջա-
տար բուհերից մեկում:  

Հաշվետու ժամանակաշրջանում կազմակերպվել են նաև «Ուսանողական 
գարուն», «Ուսանողական ամառ», «Ուսանողական աշուն» մարզամշակութային 
փառատոները, որոնք  ընդգրկել են հարյուրավոր ուսանողների՝ համատեղելով 
սպորտը և մշակույթը, ակտիվ հանգիստն ու առողջ ապրելակերպը: Հանդիսավո-
րությամբ նշվել են ավարտական երեկոներն ու առաջին կուրսեցիների դիմավո-
րումը:  

Համալսարանում ակտիվացել են նաև մարզական աշխատանքները և հա-
մալսարանի թիմերի մասնակցությունը ինչպես հանրապետական, այնպես էլ միջ-
ազգային  մի շարք մարզական մրցույթների և միջոցառումների: 

Համալսարանն ակտիվորեն համագործակցում է ՀՀ սպորտի և երիտասար-
դության հարցերի,  ՀՀ արտակարգ իրավիճակների նախարարությունների,  ՀՀ 
ուսանողական մարզական ֆեդերացիայի, Հայաստանի ազգային օլիմպիական 
կոմիտեի (ՀԱՕԿ) և այլ շահագրգիռ կազմակերպությունների հետ:  

Համալսարանի մարզիկները մասնակցել են տարբեր մակարդակի մրցաշա-
րերի` ներհամալսարանականից մինչև միջազգային: Նրանք բազմիցս արժանա-
ցել են ՀՀ ԿԳ նախարարության և ՀԱՕԿ-ի խրախուսանքներին և պատվոգրերին։  

Համալսարանի առանձին մարզաձևերի հավաքական թիմերը հաջող են 
հանդես եկել 2017 թ. ուսանողական մարզական խաղերում և ՀՀ բարձրագույն 
խմբի առաջնություններում: Հատկապես աչքի է ընկել համալսարանի ֆուտզալի 
հավաքա-կանը, որը, մասնակցելով ՀՀ սպորտի և երիտասարդության հարցերի 
նախարարության և ՀՀ ուսանողական մարզական ֆեդերացիայի նախաձեռնու-
թյամբ կազմակերպված ուսանողական խաղերին, դարձել է մրցանակակիր: Թիմը 
մասնակցել է նաև Հայաստանում իր կարևորությամբ 2-րդը համարվող «Բիզնես 
լիգայի» Ա խմբի մրցաշարին:   

Հաջող են հանդես եկել նաև համալսարանի շախմատիստները, հրաձիգնե-
րը, ձյուդոիստները, ուժային եռամարտիկները, վոլեյբոլիստները, լողորդները։ 

Այս տարի ևս կազմակերպվել են համալսարանի ներֆակուլտետային մար-
զական միջոցառումներ, որոնք անցկացվել են ուսանողական խորհրդի հետ սերտ 
համագործակցությամբ: 

Հաշվետու տարում կազմակերպվել և անցկացվել է արդեն ավանդույթ դար-
ձած  միջբուհական դասախոսական առաջնությունը (վոլեյբոլ, շախմատ, հրա-
ձգություն և սեղանի թենիս), որը մեծ արձագանք է ստացել հանրապետության 
բուհական համակարգում։ 

Մարզական կյանքը բուռն է եղել նաև Դիլիջանի «Տնտեսագետ» մարզա-
առողջարանում, որտեղ, բացի զբոսաշրջային արշավներից և էքսկուրսիաներից, 
յուրաքանչյուր հերթափոխում կազմակերպվել և անցկացվել են սպարտակիադա-
ներ, մարզական և մշակութային միջոցառումներ, որոնց ներկա են եղել ՀՀ փոխ-
վարչապետը և բարձրաստիճան այլ անձինք։ 

5. ՀԱՍԱՐԱԿԱՅՆՈՒԹՅԱՆ ՀԵՏ ԿԱՊԵՐ 
 
Հայաստանյան իրականությունում կազմակերպությունների համար օրեցօր 

առավել հրատապ է դառնում գործունեության, կառավարման թափանցիկության 
և հաշվետվողականության ապահովումը: Սա ժամանակի պահանջ է և մարտա-
հրավեր, որին կարելի է դիմակայել գրագետ և ճիշտ աշխատանքով: 

Համալսարանում հանրային կապերի ստեղծումն ու զարգացումը  ընդամենը 
մի քանի տարվա պատմություն ունեն: Եվ այս տարիներին համալսարանը իրա-
գործում է որդեգրած քաղաքականությունը՝ աշխատել թափանցիկ և հաշվետու: 
Համալսարանը ակտիվորեն զարգացնում է հանրային կապերը՝ ապահովելով բու-
հի մասին տեղեկատվության մատչելիությունը, հասանելիությունը ոչ միայն իր 
պաշտոնական մամուլի միջոցներով, այլև ընդգրկելով ոլորտը ներկայացնող հե-
ղինակավոր ռեսուրսները, ներառելով նաև զանգվածային լրատվամիջոցների 
հետ համագործակցությունը: Բուհական կյանքի հանրայնացման, հետադարձ կա-
պի ապահովման և հանրության տեղեկացվածության իրավունքի ապահովման 
նպատակներն իրականացվում են մի քանի միջոցներով՝ համալսարանի պաշտո-
նական կայքի (asue.am) և Facebook սոցիալական ցանցում բուհի պաշտոնական 
էջի սպասարկմամբ, «Տնտեսագետ» պաշտոնաթերթի հրապարակմամբ, զանգ-
վածային լրատվամիջոցների հետ համագործակցությամբ: 

2011 թվականի դեկտեմբերին գործարկված բուհի պաշտոնական կայքը 2016 
թ. վերջին վերակառուցվել է, թարմացվել և արդեն 2017 թվականի փետրվարի 14-
ին  հասանելի է դարձել լայն հանրությանը: Վերակառուցված կայքը գործարկվել է 
նոր ձևավորմամբ, հնարավորություններով և տեխնիկական մի քանի նորամուծու-
թյամբ: Հիմնովին թարմացվել են կայքի բոլոր էջերն ու խորագրերը, բոլոր վարչա-
կան և ուսումնական ստորաբաժանումների վերաբերյալ նյութերը, դրանցում առ-
կա տեղեկատվությունը, դասախոսական կազմի կենսագրականները, վերանայվել 
ու լրացվել է անհրաժեշտ տեղեկատվությունը, թարմացվել փաստաթղթերի բաժի-
նը՝ ներկայացվել են ուսումնական գործընթացին անհրաժեշտ կանոնակարգերը: 
Վերակառուցվել են կայքի ամենագործուն և ամենաշատ այցելուներ ապահովող 
բաժինները՝ «Նորություններն» ու «Հայտարարությունները», նորամուծություն է 
կայքում նորությունների արխիվի և էլեկտրոնային հեռախոսագրքի ստեղծումը: 
Փոխվել ու թարմացվել են բոլոր խորագրերի լուսանկարները: Վերակառուցված 
տարբերակի ներդրումն անհրաժեշտ էր գործող կայքի կենսունակության մակար-
դակը բարձրացնելու համար: 

Միևնույն ժամանակ ապահովվել է համալսարանի եռալեզու (հայերեն, ռուսե-
րեն, անգլերեն) կայքի (asue.am) բնականոն աշխատանքն  ամբողջ տարվա ըն-
թացքում՝ սպասարկելով ոչ միայն համալսարանի անցուդարձի ամենօրյա լուսա-
բանումն ու ներկայացումը, այլև մշակելով ու հրապարակելով տարբեր ստորաբա-
ժանումներից ստացված հայտարարությունները, թարմացնելով ու լրացնելով հա-
մալսարանի գործունեության տարբեր ուղղություններին վերաբերող էջերը՝ փաս-
տաթղթերից մինչև ուսումնական գործընթացն արտացոլող նյութեր: Այս առումով, 
նախորդ տարվա աշխատանքի ծավալը պահպանվել է, և 2017 թ. կայքում հրա-
պարակվել են շուրջ 600 նորություն և 450 հայտարարություն: Կայքի այցելություն-
ների պատկերում ևս փոփոխություններ չկան. ըստ «Գուգլ անալիտիկս» վար-
կանշային համակարգի՝ կայքի տարեկան այցելությունները 450-470 հազարի 
սահմաններում են, իսկ օրական այցելուների միջին թիվը 1900 է: 

Ժամանակի զարգացումներին համահունչ լինելու, ուսանողների և հանրու-
թյան մյուս շահառուների պահանջմունքներին նորովի արձագանքելու համար 
պատվիրվել է բուհի նոր կայք, որն այժմ ձևավորման, տեխնիկական ու ծրագրա-
յին վերազինման գործընթացում է: Դա 2018 թվականին հանրությանը կներկա-
յացվի նոր լուծումներով, հնարավորություններով և տեղեկատվական հագեցվա-
ծությամբ: 

2017 թ. համալսարանը,  պաշտոնական կայքին զուգահեռ, շարունակել է 
Facebook սոցիալական ցանցում բուհի պաշտոնական էջի միաժամանակյա սպա-
սարկումը՝ թարմացնելով այն ոչ միայն կայքում հրապարակված նորություններով 
ու հայտարարություններով, այլև լրացնելով տոնական անդրադարձներով, լուսա-
նկարային շարքերով: Սոցիալական ցանցում բուհի պաշտոնական էջն ունի ավելի 
քան 17.000 «հավանող» և «հետևորդ», ինչը խոսում է լսարանի կայունության մա-
սին: Սա հետադարձ կապի ամենագործուն հարթակն է, որտեղ համալսարանը 
շարունակել է վարել նաև հաղորդակցությունների հատվածը: Մեկ տարվա ըն-
թացքում այս հասցեով ստացվել է շուրջ 200 հարց, որոնց տրվել են պարզաբա-
նումներ, պատասխաններ՝ անհրաժեշտության դեպքում ուղղորդվելով պատաս-
խանատու ստորաբաժանումներ:      

2017 թվականին հրատարակվել է «Տնտեսագետ» ամսագրի 5 համար՝ յուրա-
քանչյուրը 6 տպագրական ծավալ, 48 էջ ծավալով, 500 տպաքանակով: Նշենք, որ 
2017 թվականի սեպտեմբերի 20-ին լրացել է ամսագրի 40-ամյակը, և նրա չորս 
տասնամյակն ամփոփվել է 696 թողարկմամբ:  

Որպես գիտահանրամատչելի, տեղեկատվական, ժամանցային պարբերա-
կան՝ «Տնտեսագետը» հետևողականորեն լուսաբանել է համալսարանական կա-
րևոր իրադարձությունները, գիտական ու կրթական արդի, հրատապ հիմնա-

խնդիրները, արծարծել է երիտասարդությանը հուզող հարցեր: Հիմնական խորա-
գրերը՝ «Տնտեսական խճանկար», «Անվանի տնտեսագետներ», «Մեր շնորհալինե-
րը», «Վերծանելով արվեստի գաղտնագրերը», «Համաշխարհային բրենդ», «Ամե-
նակարևորի մասին», «Վարքուբարք», շարունակել են զետեղել հետաքրքրական 
հոդվածներ: Դրանցից մի քանիսը հեղինակային են, վարում են բուհի դասախոս-
ները, մյուսներում հանդես են գալիս թե՛ լրատվության և հասարակայնության հետ 
կապերի բաժնի լրագրողներն ու աշխատակիցները, թե՛ դասախոսներն ու ուսա-
նողները: «Լրահոս» խորագիրը հակիրճ լրաշարով, լուսանկարներով վավերագրել 
է անցած ժամանակաշրջանի նորությունները:   

Ծառայելով իր կոչմանը՝ ամսագիրը կատարում է կրթադաստիարակչական  
գործառույթ՝ աշխատելով լինել գրագետ, արժեքներ քարոզող, ժամանակի շունչը 
զգացող: Բոլոր համարները համալրված են բարձրորակ լուսանկարներով, որոնք 
առավել գեղագիտական տեսք են հաղորդում համապատասխան ձևավորմամբ: 

Հանրության տեղեկատվական ապահովվածությունը բուհի գլխավոր առա-
քելություններից է, որն իրագործվել է նաև զանգվածային լրատվամիջոցների հետ 
համագործակցությամբ: Թերթերից, ամսագրերից, էլեկտրոնային կայքերից ու 
տարբեր ռեսուրսներից, հեռուստաընկերություններից ստացված առաջարկները, 
հարցերը ստացել են պատշաճ արձագանք. պատրաստվել ու հրապարակվել են 
պարզաբանումներ, հայտարարություններ, մեկնաբանություններ: Համալսարանը 
հետևողական է եղել հարցադրումներին պատասխանելու, տեղեկատվական, 
անհրաժեշտության դեպքում նաև լուսանկարային ապահովվածության գործում, 
կազմակերպել հարցազրույցներ և նկարահանումներ: 

Բուհի կայքի՝ «ԶԼՄ-ները ՀՊՏՀ-ի մասին» «ՀՊՏՀ պաշտոնական ալիքը 
Youtube-ում», ինչպես նաև «Ռեկտորի հարցազրույցները» խորագրերի ներքո 
ներկայացված են համալսարանի մասին զանգվածային լրատվամիջոցների 100-
ից ավելի անդրադարձների հղումները, տեսանյութերն ու լուրերը: Արխիվացվում 
են նաև տպագիր լրատվամիջոցների հրատարակությունների օրինակները: 

 
 

6. ՍՈՑԻԱԼԱԿԱՆ ՔԱՂԱՔԱԿԱՆՈՒԹՅՈՒՆ  
 

Համալսարանում աշխատակիցներին և ուսանողներին հասցեագրված սո-
ցիալական ծրագրերը շարունակական են: Աշխատակիցներին, ինչպես նաև ուսա-
նողներին ուղղված սոցիալական աջակցության ձևերի զարգացումը ուշադրության 
կենտրոնում է եղել նաև 2017 թվականին. համալսարանում սոցիալական ծրագրե-
րին հատկացումները բավական նշանակալի են եղել: 

Աշխատակիցներին վերաբերող խոշորագույն ծրագրերից է բժշկական ապա-
հովագրությունը, որից օգտվողների թիվը հետզհետե մեծանում է. այս տարի 
նրանց թիվը 379 էր: Ապահովագրավճարների գերակշիռ մասը փոխհատուցում է 
համալսարանը: Ընթացիկ ժամանակահատվածում համալսարանի բյուջեի հաշ-
վին բժշկական ապահովագրության ծախսերը կազմել են 43,1 մլն ՀՀ դրամ: 

«Հայաստանի պետական տնտեսագիտական համալսարանի նորաստեղծ 
ընտանիքների աջակցման և երիտասարդ ծնողների խրախուսման կարգը», որը 
նախատեսում է համալսարանի աշխատակիցներին 100-250 հազար դրամ միա-
նվագ նյութական խրախուսում ամուսնության կամ երեխա ունենալու դեպքում, 
2017 թվականի ընթացքում ևս գործել է: Նորաստեղծ ընտանիքների նյութական 
աջակցման համար միանվագ խրախուսվել են՝ 5 աշխատակից 100.000-ական 
(առանց հարկերի) և 2 աշխատակից 250.000-ական (առանց հարկերի, նորա-
պսակներն աշխատում են համալսարանում) ՀՀ դրամով, իսկ երեխայի ծննդյան 
կապակցությամբ միանվագ նյութական խրախուսում է ստացել 12 հիմնական 
աշխատող` 2.464.716 ՀՀ դրամի չափով: Անցնող տարում նորաստեղծ ընտանիքի, 
երեխայի ծննդյան խրախուսական հատկացումները համալսարանի հաշվին 
կազմել են շուրջ 4 մլն ՀՀ դրամ:   

Աշխատակիցներին վերաբերող ծրագրերից է ֆինանսական տարվա յուրա-
քանչյուր կիսամյակում տնտեսված միջոցների հաշվին հիմնական աշխատակից-
ներին գործող հաստիքային աշխատավարձի 100 տոկոսի չափով լրավարձի հատ-
կացումը: Այս տարվա 2 կիսամյակում հատկացումները կազմել են 291.526.053 
մլն դրամ:  

2016-2017 ուսումնական տարվա երկրորդ կիսամյակի և 2017-2018 ուսումնա-
կան տարվա առաջին կիսամյակի ուսման վարձի զեղչից, ըստ գործող կանոնա-
կարգի, օգտվել է 1362 ուսանող. զեղչերի գումարը կազմել է շուրջ 146 մլն ՀՀ 
դրամ: Զգալի թիվ են կազմել նաև այլ կազմակերպություններից տրված կրթաթո-
շակները: Տարբեր կազմակերպությունների հետ համագործակցության արդյուն-
քում ավելի քան 566 ուսանողի ուսման վարձ է փոխհատուցվել՝ 111.350.500  ՀՀ 
դրամի չափով:  

Համալսարանում ռազմահայրենասիրական դաստիարակությունը հատուկ 
ուշադրության առարկա է, և այս համատեքստում բավական ամուր են բուհի կա-
պերը զորամասերի հետ: Տարվա ընթացքում հեռավոր սահմանամերձ զորամա-
սեր այցերն ու նվիրատվությունները հաճախադեպ են եղել: Այս տարի այդ նպա-
տակին  հատկացվել է 2.139.050 ՀՀ դրամ՝  սնունդ, համակարգչային տեխնիկա, 
անհրաժեշտ հիգիենայի պարագաներ նվիրելու համար: 

Ուսանողներին ուղղված սոցիալական ծրագրերի շարքում է անվանական 
կրթաթոշակների հատկացումը, որի համար այս տարի հատկացվել է  1.380.000 
ՀՀ դրամ: 

Դիլիջանյան հանգստի կազմակերպումը նույնպես համալսարանի գործու-
նեության առանցքում է: Յուրաքանչյուր տարի համալսարանը նաև ուղեգրեր է 
նվիրում ուսանողներին: Այս տարի նման հնարավորություն է տրվել ՀՊՏՀ 50 և 
Արցախի պետական համալսարանի 20 ուսանողների՝ 1.750.000 և 700.000 ՀՀ 
դրամի չափով: 

Քիչ չեն նաև սոցիալական այլ ծրագրերին առնչվող հատկացումները: Տար-
վա ընթացքում համալսարանը բազմաթիվ այցեր է կազմակերպում մանկատներ, 
աջակցություն ցույց տալիս տարբեր սոցիալական խմբերի, ամենամյա հեռուստա-
մարաթոնի շրջանակներում ավանդույթ դարձած փոխանցումներ կատարում «Հա-
յաստան» համահայկական հիմնադրամին և այլն:  

 

 

7. ՏՆՏԵՍԱԿԱՆ ԳՈՐԾՈՒՆԵՈՒԹՅՈՒՆ  
 
Համալսարանի զարգացման ռազմավարական ծրագրի համաձայն` զգալի 

աշխատանք է կատարվել գիտակրթական գործունեության նյութատեխնիկական 
հենքի նորացման և կատարելագործման նպատակով: 

Բոլոր մասնաշենքերում կատարվել են հիմնական և ընթացիկ նորոգման աշ-
խատանքներ, ինչի շնորհիվ համալսարանը ներկայանում է բարեկարգ, նորաոճ 
լսարաններով, տեխնիկապես վերազինված ուսումնական սրահներով:  

Վերանորոգվել են լսարաններ ու աշխատասենյակներ, որոշ մասնաշենքերի 
տանիքներ, միջանցքներ ու աստիճանավանդակներ: Գրանիտապատվել ու լամի-
նատապատվել են որոշ մասնաշենքերի աստիճանները, աշխատասենյակների և 
լսարանների հատակները: Կառավարման ֆակուլտետում վերանորոգվել է 3-րդ 
հարկի դահլիճը՝ տեղադրվել են նոր ուսանողական նստարաններ, գորգապատվել 
է հատակը, մասնակի վերանորոգվել է ջեռուցման համակարգը, տեղադրվել են 
ժամանակակից ջեռուցման մարտկոցներ. արդիականացվել է լուսավորությունը: 
2-րդ մասնաշենքում վերանորոգվել են մուտքային վնասված ջրագիծը և նկուղ 
իջնող աստիճանները: 3-րդ մասնաշենքում կառուցվել են դեկանատի արխիվային 
սենյակ և սանհանգույց: Ձեռք են բերվել ուսանողական սեղաններ իրենց աթոռ-
ներով (1080 լրակազմ), որոնք տեղադրվել են լսարաններում:  

Համալսարանի հիմնական մասնաշենքերից բացի, վերանորոգման աշխա-
տանքներ են իրականացվել նաև «Տնտեսագետ» ուսանողի տանը, ֆինանսա-

տնտեսագիտական քոլեջի և Դիլիջանի «Տնտեսագետ» մարզաառողջարանի մաս-
նաշենքերում:  

«Տնտեսագետ» ուսանողի տան ամբողջ մասնաշենքում կատարվել են ըն-
թացիկ վերանորոգման աշխատանքներ: Մասնակի վերանորոգվել է մասնաշենքի 
տանիքը:             

Ֆինանսատնտեսագիտական քոլեջի բոլոր մասնաշենքերում վերանորոգվել 
են միջանցքի և լսարանների պատերն ու առաստաղը (գաջապատում և հարդա-
րում), արդիականացվել է միջանցքների և լսարանների լուսավորությունը: Վերա-
նորոգվել են աշխատասենյակներն ու լսարանները, ֆիզիկայի լաբորատորիան, 
տանիքները, սանհանգույցները: Միջանցքներում, աշխատասենյակներում և լսա-
րաններում տեղադրվել են ժամանակակից ջեռուցման մարտկոցներ: Կենտրոնա-
կան մասնաշենքի միջանցքի պատուհանները և մուտքի դռները փոխարինվել են 
մետաղապլաստե պատուհաններով և այլումինե դռներով: Կառուցվել են նոր կաթ-
սայատուն և ջեռուցման համակարգ: Գրանիտապատվել ու լամինատապատվել են 
միջանցքների և լսարանների հատակները: Բոլոր լսարանների և սանհանգույց-
ների դռներն ու պատուհանները փոխարինվել են մետաղապլաստե դռներով ու 
պատուհաններով:  

Դիլիջանի «Տնտեսագետ» մարզաառողջարանի մասնաշենքերում վերանո-
րոգվել են ջրամատակարարման ու ջրահեռացման համակարգը և տարածքից 
մասնաշենքեր մտնող լուսավորության համակարգը: Վերանորոգվել են նաև 
տնակները, քոթեջները, սանհանգույցները, բաղնիքները: Վերականգնվել են փո-
ղոցի լույսերը, մաքրվել են ջրագծերն ու կոյուղագծերը, տեղադրվել են նոր ֆիլտ-
րեր, վերանորոգվել և ներկվել են դրսի աթոռները: Նշագծվել են սպորտ հրա-
պարակի դաշտերը: 

2017 թվականին իրականացվել է 65 գնման ընթացակարգ գնանշման հարց-
ման եղանակով՝ 261.813.996 ՀՀ դրամի ընդհանուր նախահաշվային գնով:  
Կնքվել է 125 պայմանագիր՝ 190.206.946 ՀՀ դրամի.  տնտեսվել է 71.607.050 ՀՀ 
դրամ: Իրականացվել է 15 գնման ընթացակարգ, մեկ անձից գնման եղանակով 
ձեռք է բերվել 5.503.205 ՀՀ դրամի ապրանք, ծառայություն և աշխատանք: 

Շարունակվել են նաև կրթական գործընթացում նորագույն տեխնոլոգիաների 
ներդրումները: Կահավորվել և գործարկվել է ինտերակտիվ պրոյեկտորներով 5 
նոր լսարան: Հանդիսասրահում տեղադրվել է Հայաստանում եզակի Panasonic 
PT-RZ970LBE բարձրորակ պրոֆեսիոնալ լազերային պրոյեկտոր, ինչի շնորհիվ 
համալսարանը դարձել է հանրապետության` հզոր թվային տեղեկատվության հա-
մակարգ ունեցող առաջին ուսումնական հաստատությունը: Մարքեթինգի և բիզ-
նեսի կազմակերպման ֆակուլտետում Չինաստանի Ժողովրդական Հանրապե-

տության դեսպանատան աջակցությամբ նորոգվել և կահավորվել է «Չինաստանի 
լսարանը»։ 

Հաշվետու տարում կառուցվել է IP տեսախցիկների համակցված համակարգ. 
տեղադրվել է 32 տեսախցիկ: Ներդրվել է ծրագիր տեսախցիկների միջոցով ձայ-
նագրում և տվյալ ժամանակում դիտում ապահովելու համար:  

Լաբորատորիաները, գրադարանը և աշխատասենյակները տեխնիկապես 
վերազինելու համար նոր ուսումնական տարում համալսարանը ձեռք է բերել 45 
նոր համակարգիչ, 15 տպիչ, ռոութեր: Ներկայում ուսումնական գործընթացի, գի-
տական հետազոտությունների և կազմակերպական աշխատանքների համար 
բուհում օգտագործվում է շուրջ 850 միավոր համակարգչային տեխնիկա: 2016 
թվականին իրականացված համակարգչային պաշարների գույքագրման ար-
դյունքներով, ըստ տեխնիկական վիճակի և աշխատունակության դասակարգման, 
գնահատվել են առկա կարիքները,  կազմվել է անհրաժեշտ գնումների պլան: Այս 
ամենի հիման վրա նորացվել են համալսարանի տեխնիկական հնարավորություն-
ները:  

Ընթացիկ ժամանակաշրջանում ստեղծվել է ծրագրային փաթեթ, որը լուծում 
է տվել քննական համակարգում հոսանքի տատանման ժամանակ առաջացած 
խնդիրներին. ուսանողը հոսանքի վերականգնման ժամանակ հնարավորություն 
կունենա շարունակելու իր համակարգչում գեներացված թեստը։ Ամբողջովին 
փոխվել է քննական գործընթացի կազմակերպման և վերահսկման ավտոմատաց-
ված համակարգը. այժմ ապահովվում է բուհում թեստային եղանակով անցկաց-
վող քննությունների և ստուգարքների  նախապատրաստումը, իրականացումը, 
վերահսկումը, պատմության դիտարկումը և առաջադիմության վերաբերյալ հաշ-
վետվությունների ստացումը։ Համակարգն ունի հետևյալ բաժինները՝ նախնական 
տվյալների մուտքագրում և խմբագրում, քննությունների նախապատրաստում, 
քննությունների իրականացում, փնտրման ենթահամակարգ և պատմության դի-
տարկում, հաշվետվությունների ստացում:  

RFID տեխնոլոգիան օգտակար է հիմնական միջոցների գույքագրման գործ-
ընթացի համար, որն անհամեմատ կրճատում է ժամանակը և միաժամանակ մե-
ծացնում ստուգման ճշտությունը։ Ներդրված գույքագրման համակարգում հաշ-
վառման յուրաքանչյուր նմուշ նկարագրվում է RFID պիտակի 24-անիշ կոդով, որը 
ծրագրային փաթեթի միջոցով կապված է հաշվապահության տվյալների շտեմա-
րանում գրանցված՝ հիմնական միջոց համարվող գույքի տվյալների հետ։ Պար-
տադիր չէ, որ RFID պիտակը գտնվի գրող/կարդացող սարքի անմիջական տեսա-
դաշտում. տվյալները գրանցվում են ոչ կոնտակտային եղանակով, և կարդացող 
սարքի կողմից յուրաքանչյուր պիտակ ճանաչվում է միջինը 5 մետր հեռավորու-

թյունից, որը թույլ է տալիս հիմնական միջոցներ պարունակող տարածքի պիտա-
կավորված գույքը գրանցել կարճ ժամանակահատվածում։ 

Ներդրված համակարգը ինտեգրվել է գործող հաշվապահական ծրագրային 
փաթեթին: Տվյալ համակարգի ներդրումից հետո հիմնական միջոցների գույքա-
գրումը հնարավոր է ցանկացած պահի և ցանկացած ստորաբաժանումում։ 

Ձեռնարկվել են քայլեր համալսարանի արխիվի գործունեության բարելավ-
ման համար. նախագծվել է տվյալների բազա, սկսվել են ծրագրային լուծում տալու 
աշխատանքները: Գործընթացի հաջող ավարտից հետո կունենանք սկանավոր-
ված փաստաթղթեր՝ տեղակայված տվյալների հուսալի բազայում, որոնք հասա-
նելի կլինեն առցանց՝ շուրջօրյա: Դա նշանակում է, որ բուհի աշխատակազմը կա-
րող է գտնել, համատեղ օգտագործել և կոճակի մեկ սեղմումով աշխատել ֆայլերի 
հետ: Էլեկտրոնային արխիվի օգնությամբ այս գործողությունները կդառնան իրա-
կանություն, որի շնորհիվ կունենանք անթուղթ գրասենյակ։ Առավելություններն 
են՝ առավելագույնս արագ ու ճշգրիտ փաստաթղթերի որոնումներ, աշխատանքի 
արտադրողականության բարձրացում փաստաթղթերի որոնման ժամանակի 
կրճատման հաշվին, անթուղթ ազատ գրասենյակային տարածքի ստեղծում։ 

Փաստաթղթերի և հանձնարարությունների էլեկտրոնային կառավարման 
համակարգը (Mulberry) նախատեսված է համալսարանի բոլոր փաստաթղթերի 
ստեղծումը, շարժը, պահպանումը և վերահսկումը մեքենայացված և էլեկտրոնա-
յին եղանակով կազմակերպելու, ինչպես նաև աշխատակիցներին նույն եղանա-
կով հանձնարարություններ տալու, ժամկետներ սահմանելու, հանձնարարություն-
ների ընթացքին հետևելու, կատարված կամ ուշացված հանձնարարությունների,  
լավ կամ վատ աշխատողների մասին տեղեկանալու, հանձնարարությանը լրա-
ցուցիչ նյութեր կցելու, կատարման ժամանակ խնդիրներ հայտնաբերելու  և կա-
ռավարման ընթացքում անհրաժեշտ այլ մանրամասների տեղեկանալու  համար: 

2018-2019 ուսումնական տարվանից նախատեսվում է ներդնել «Ուսուցման 
գործընթացի ավտոմատացված համակարգը», որը կներառի ուսանողների, դա-
սացուցակների, քննությունների ժամանակացույցների, փորձառությունների կազ-
մակերպման,  տեղեկագրերի, հաշվետվությունների, տեղեկանքների, ընդունող 
հանձնաժողովի, աշխատակիցների, մարդկային ռեսուրսների կառավարման, 
որակի ապահովման գործընթացների, լրացուցիչ կրթության, դրամաշնորհների և 
համալսարանի գործունեության մյուս ոլորտների վերաբերյալ մոդուլները։  

8. ՀԱՄԱԼՍԱՐԱՆԻ ՄԱՍՆԱՃՅՈՒՂԵՐԻ 
ԳՈՐԾՈՒՆԵՈՒԹՅԱՆ ՀԻՄՆԱԿԱՆ 
ԱՐԴՅՈՒՆՔՆԵՐԸ 

 
8.1. Գյումրու մասնաճյուղ 
Առկա ուսուցման բակալավրիատը կազմակերպվում է 4 մասնագիտությամբ` 

«Ֆինանսներ», «Հաշվապահական հաշվառում և հարկում (ըստ ոլորտի)», «Կառա-
վարում», «Միջազգային տնտեսական հարաբերություններ»: 

Հեռակա ուսուցման բակալավրիատը կազմակերպվում է 1 մասնագիտու-
թյամբ` «Ֆինանսներ»: 

Առկա ուսուցման մագիստրատուրան կազմակերպվում է 3 մասնագիտու-
թյամբ` «Ֆինանսներ (մասնագիտացումը` «Բանկային գործունեության կազմա-
կերպում»)», «Հաշվապահական հաշվառում (ըստ ճյուղերի)», «Կառավարում 
(մասնագիտացումը` «Գործարար կառավարում»)»: 

Հեռակա ուսուցման մագիստրատուրան կազմակերպվում է 1 մասնագիտու-
թյամբ` «Ֆինանսներ (մասնագիտացումը՝ «Հանրային ֆինանսներ»): 

2016-2017 ուսումնական տարվա երկրորդ կիսամյակում մասնաճյուղում սո-
վորել է 630 ուսանող, այդ թվում՝ 

− առկա ուսուցման բակալավրիատում՝ 389,  
− առկա ուսուցման մագիստրատուրայում՝ 82, 
− հեռակա ուսուցման բակալավրիատում՝ 106, 
− հեռակա ուսուցման մագիստրատուրայում՝ 53: 
2017-2018 ուսումնական տարվա առաջին կիսամյակում մասնաճյուղում 

սովորում է 612 ուսանող, այդ թվում՝ 
− առկա ուսուցման բակալավրիատում՝ 349,  
− առկա ուսուցման մագիստրատուրայում՝ 100, 
− հեռակա ուսուցման բակալավրիատում՝ 118, 
− հեռակա ուսուցման մագիստրատուրայում՝ 45։ 
2017 թվականին առկա ուսուցման բակալավրիատը թողարկել է 105 շրջա-

նավարտ, որոնցից 7-ը ստացել են գերազանցության դիպլոմ, առկա ուսուցման 
մագիստրատուրան` 15 շրջանավարտ, հեռակա ուսուցման բակալավրիատը՝ 17 
շրջանավարտ:  

Հաշվետու տարում առկա ուսուցման բակալավրիատ են ընդունվել 58, հեռա-
կա ուսուցման բակալավրիատ՝ 21, առկա ուսուցման մագիստրատուրա՝ 50 (13-ը՝ 

անվճար), հեռակա ուսուցման մագիստրատուրա՝ 11 դիմորդներ: Բոլոր կրթա-
ձևերում ընդունվել են 140 դիմորդներ: 

2016-2017 ուստարվա երկրորդ կիսամյակի առաջադիմությունը քննաշրջա-
նից հետո առկա ուսուցման բակալավրիատում 84.0% է, հեռակա ուսուցման բա-
կալավրիատում` 61.0%, առկա ուսուցման մագիստրատուրայում` 89.0%, հեռակա 
ուսուցման մագիստրատուրայում` 69.0%: 16 ուսանող հեռացվել է ուսման ցածր 
առաջադիմության պատճառով: 

Մասնաճյուղում գործում են ընդհանուր տնտեսագիտության և բնագիտական 
առարկաների ամբիոնները, դասավանդում է 58 դասախոս, որոնցից 4-ը գիտու-
թյան դոկտոր, պրոֆեսոր են, 13-ը՝ գիտության թեկնածու, դոցենտ, 11-ը՝ գիտու-
թյան թեկնածու:  

Մասնաճյուղի գիտական խորհրդի նիստերում պարբերաբար քննարկվում են 
մայր բուհի գիտական խորհրդի նիստերի որոշումները: 

Մշտապես վերահսկվում են ուսումնական և արտալսարանային պարապ-
մունքները։ Բոլոր դասախոսներն ապահովված են ուսումնական ծրագրերով և 
օրացուցային պլաններով։ 

Մոտ տասը առարկաներից դասախոսություններն անցկացվում են ժամանա-
կակից տեխնիկական միջոցներով։  

Նորացվել և արդիականացվել է ավարտական աշխատանքների և մագիստ-
րոսական թեզերի թեմատիկան, իսկ պաշտպանությունները հիմնականում կազ-
մակերպվում են  էլեկտրոնային հավելվածների ներկայացմամբ։ 

Ամբիոնների վարիչները և փորձառու դասախոսները պարբերաբար կատա-
րում են  դասալսումներ, կազմակերպվում են բաց դասեր։    

Հաստատվել են 2017-2018 ուսումնական տարվա բակալավրիատի ավար-
տական աշխատանքների և մագիստրոսական թեզերի թեմաները: 

«Էրասմուս+» ծրագրի շրջանակներում մասնաճյուղը համագործակցել է 
Իտալիայի Պադովայի համալսարանի հետ, որի շրջանակներում 4 մագիստրանտ 
վեց ամիս ժամանակով և 2 դասախոս 17 օրով մասնակցել  են  փոխանակման 
ծրագրին: 2017-2018 թթ. ընթացքում Պադովայից 2 դասախոս 17 օրով դասավան-
դելու է մասնաճյուղում:  

«Գործարար միջավայրի բարելավման և միջազգային տնտեսական համա-
գործակցության ընդլայնման արդի հիմնախնդիրները ՀՀ-ում» խորագրով ՀՊՏՀ 
26-րդ գիտաժողովի նյութերում հրատարակության է ներկայացվել 20 գիտական 
հոդված: 

Ավարտին է հասցվել «Սահմանադրական տնտեսագիտության հիմնախնդիր-
ները» խորագրով դրամաշնորհային աշխատանքը: 

Գյումրու մասնաճյուղի խորհրդի 2013 թվականի նոյեմբերի 26-ի N 9 նիստի 
որոշմամբ 2017 թ. հունվարի 9-ից գործողության մեջ է դրվել մասնաճյուղային գի-
տական դրամաշնորհների տրամադրման կարգը, որի շրջանակներում հայտա-
րարվել է դրամաշնորհի մրցույթ և իրականացվում են գիտական աշխատանքներ 
«Բազմաբնույթ համաթվերի ձևավորման մեթոդաբանության կատարելագործման 
հայեցակարգերը»  թեմայով: 

Հրատարակվել են պրոֆեսոր Ս.Դավոյանի «Բիզնեսի կառավարում» ուսում-
նական ձեռնարկը և «Երկրների բազմաբնույթ վերափոխումների համեմատական 
արդյունավետության վերլուծությունը. ժամանակի մարտահրավերները և հաղթա-
հարման ուղիները» մենագրությունը: 

 ՀՀ կենտրոնական բանկում  ԿԲ առաջին նախագահ Իսահակ Իսահակյանի 
անվան կրթաթոշակի հերթական մրցույթի արդյունքների ամփոփման շրջանակ-
ներում մասնաճյուղի «Ֆինանսներ» մասնագիտության 4-րդ կուրսի ուսանողուհի 
Լեռնուհի Սահակյանն ու «Միջազգային տնտեսական հարաբերություններ» մաս-
նագիտության 4-րդ կուրսի ուսանողուհի Անժելա Պապիկյանը արժանացել են 
արծաթե հուշամեդալների, վերջինս՝  նաև կրթաթոշակի: 

Բնագիտամաթեմատիկական առարկաների ամբիոնի դասախոսները հրա-
տարակել են 9 գիտական հոդված, որոնցից 2-ը՝ միջազգային ամսագրերում: 
Հաշվետու տարում մասնաճյուղի ավելի քան 32 դասախոս մասնակցել է հանրա-
պետական և միջազգային տարբեր գիտաժողովների և սեմինարների, որոնց 
շրջանակներում հրատարակվել են 21 գիտական հոդված և 2 մեթոդական ձեռ-
նարկ:  

Պարբերաբար կազմակերպվել են սեմինարներ և քննարկումներ արտասահ-
մանցի և տեղի ճանաչված մասնագետների մասնակցությամբ: 

Մասնագիտական առարկաների դասախոսությունները հիմնականում անց-
կացվում են ժամանակակից պահանջներին համապատասխանող տեղեկատվա-
կան տեխնոլոգիաների տարբեր միջոցներով` նախապես ուսանողին տրամադրե-
լով դասախոսության նյութը (բուհի կայքում տեղադրելով), իսկ գործնական պա-
րապմունքներն անցկացվում են իրավիճակային վերլուծությունների (case-study), 
գործարար խաղերի և քննարկումների միջոցով: 

Մասնաճյուղը նաև ակտիվ գործընկեր է համացանցում. ֆեյսբուքյան էջերը և 
համալսարանի կայքը հնարավորություն են տալիս ակտիվորեն շփվելու ուսանող-
ների հետ, ինչպես նաև հասանելի դարձնելու քննությունների արդյունքները:  

8.2. Եղեգնաձորի  մասնաճյուղ 
2016-2017 ուստարում Եղեգնաձորի մասնաճյուղում ուսումնական, գիտական 

և կազմակերպական աշխատանքներն իրականացվել են ՀՊՏՀ չափանիշներին, 
չափորոշիչներին և ընթացակարգերին համապատասխան, երկաստիճան կրթա-
կան համակարգի բակալավրական և մագիստրոսական ծրագրերով, գիտելիքնե-
րի գնահատման բազմագործոնային համակարգով։ Մասնաճյուղում առկա կրթա-
կան և ուսումնական ծրագրերը, ուսումնական աշխատանքների ծավալների 
բաշխման գործընթացները, դասավանդման, ինչպես նաև քննաշրջանի կազ-
մակերպման աշխատանքներն իրականացվել են մայր բուհում կիրառվող ծրագրե-
րի և կանոնակարգերի համաձայն։ Ըստ նախօրոք սահմանված ժամանակացույ-
ցի՝ կազմակերպվել է 2016-2017 ուստարվա երկրորդ կիսամյակի քննաշրջանը: 
Ամփոփվել են նաև 2017-2018 ուստարվա առաջին կիսամյակի առաջին միջանկյալ 
քննություններն ու ստուգարքները բակալավրական կրթական ծրագրի առկա 
ուսուցման համակարգի ուսանողների համար։ Քննություններն ու ստուգարքներն 
անցկացվել են գրավոր թեստային և բանավոր եղանակներով: Տեխնիկական 
խնդիրների պատճառով չի կիրառվում քննությունների և ստուգարքների կազ-
մակերպման համակարգչային եղանակը։ Ուսանողների գնահատման և հաճա-
խումների վերաբերյալ տեղեկատվությունը սահմանված ժամկետում ներառվել է 
համապատասխան ամփոփաթերթերում, որոնք հաստատվել են նախօրոք։ 

Մասնաճյուղում 2016-2017 ուստարվա երկրորդ կիսամյակի քննաշրջանի ար-
դյունքներով ուսման առաջադիմությունը առկա ուսուցման բակալավրիատում 
90.8% է (տարբեր կուրսերում ամենացածրը՝ 88.4%, ամենաբարձրը՝ 96.6%): 
Հաճախումներն առկա բակալավրիատում կազմել են 92.8% (տարբեր կուրսերում 
դրանք տատանվել են 90.7-96.3%-ի շրջանակներում): Առկա ուսուցման մագիստ-
րատուրայի «Հանրային ֆինանսներ» մասնագիտության I կուրսում առաջադիմու-
թյունը կազմել է 77.2%, իսկ «Գործարար կառավարում» մասնագիտացման I կուր-
սում` 96.6%: Այդ ցուցանիշը հեռակա ուսուցման բակալավրիատի «Ֆինանսներ» 
մասնագիտության I կուրսում եղել է 62.6%, «Կառավարում» I կուրսում՝ 60.4%, 
«Ֆինանսներ» II կուրսում` 58.7%, «Կառավարում» III  կուրսում՝ 70.0% և «Կառա-
վարում» IV կուրսում՝ 76.8%։  

2016-2017 թթ.  մասնաճյուղի գիտական գործունեությունն ունեցել է հետևյալ 
զարգացումները. մասնավորապես՝ 2016 թ. հրատարակվել են 2015 թվականի գի-
տաժողովի նյութերը «ՀՀ մարզերի տնտեսության զարգացման հիմնախնդիրնե-
րը» խորագրով, իսկ 2017 թ. հոկտեմբերի 6-ին, ՀՊՏՀ Եղեգնաձորի մասնաճյուղի 
հիմնադրման 10-ամյակի առթիվ, կազմակերպվել է «Նորարարական կրթական 
տեխնոլոգիաները և տարածքային զարգացումը ՀՀ-ում» խորագրով գիտաժողով։ 

Միջոցառման շրջանակներում մասնաճյուղի այգում բացվել է «Հայկական զար-
դանախշերի պուրակը», որտեղ կանաչապատ տարածքում տեղադրվել են 12 
զարդանախշեր և նստարաններ:  

2017 թ. փետրվար-մայիս ժամանակահատվածում մասնաճյուղի և մայր բուհի 
դասախոսների մասնակցությամբ պատրաստված 2 նախագծեր հաղթող են ճա-
նաչվել միջազգային մրցույթներում, և, արդյունքում, ընթացքի մեջ են «Վայոց 
ձորի մարզի տարածքային վերլուծություն և օպտիմալ որոշումների կայացում 
տեխնոլոգիաների վրա հիմնված ռազմավարության միջոցով» (իրականացվում է 
IBM-ի աջակցությամբ) և «Միջհամայնքային որոշումների կայացման կատարե-
լագործում խոշորացված համայնքներում՝ քաղաքացիական նորարարությունների 
միջոցով» (իրականացվում է ԵՄ-ի աջակցությամբ) ծրագրերը: Դրանց շրջանակ-
ներում մշակվում է «Տեխնոլոգիաների վրա հիմնված որոշումների կայացում» 
դասընթացը՝ մագիստրատուրայի կրթական ծրագրում ներառելու նպատակով: 

Մասնաճյուղի ուսանողների և Peace Corps կազմակերպության կամավորնե-
րի մասնակցությամբ երկրաաշխարհագրական տեղեկատվական համակարգի 
(GIS) ծրագրային փաթեթի կիրառմամբ իրականացվել է Վայոց ձորի մարզի զբո-
սաշրջային ենթակառուցվածքների քարտեզագրում՝ SPSS գործիքակազմի կիրառ-
մամբ շեշտադրելով սոցիալ-տնտեսական առանձնահատկությունները:  

Գիտահետազոտական ծրագրերի շրջանակներում մասնաճյուղը համագոր-
ծակցություն է հաստատել ESRI (Environmental Studies Research Institute) կազ-
մակերպության հետ, որը մասնաճյուղին նվիրել է Arc GIS for Desktop ծրագրային 
փաթեթի 31 լիցենզիա՝ կրթական և գիտական նպատակներով օգտագործելու 
համար: 

Միջազգային ծրագրերով մայր բուհում գտնվող երկու պատվիրակություն-
ներ՝ Գերմանիայի Ցվիկաու համալսարանից (DAAD ակադեմիական փոխանակ-
ման ծրագիր, University of Applied Science Zwickau) և Հունգարիայի Միշկոլցի 
համալսարանից («Էրասմուս+» ծրագիր, University of Miskolc), այցելել են մասնա-
ճյուղ, հանդիպումներ ունեցել դասախոսական կազմի և ուսանողների հետ: Մաս-
նաճյուղի 1 դասախոս միջազգային դասընթացին մասնակցելու նպատակով մեկ-
նել է Մոսկվայի Տնտեսագիտության բարձրագույն դպրոցի Սանկտ Պետերբուրգի 
մասնաճյուղ (Saint Petersbourg Branch of the High School of Economics of Moscow):  

Հաշվետու տարում մասնաճյուղի 1 ուսանող «Էրասմուս+» ծրագրի փոխա-
նակման ծրագրով մեկ կիսամյակ ուսումնառությունը շարունակելու նպատակով 
մեկնել է Հունգարիայի Միշկոլցի համալսարան:  

2017 թ. նոյեմբերին, ուսանողների միջազգային օրվա կապակցությամբ, 
կազմակերպվել են բազմաթիվ մարզամշակութային միջոցառումներ, որոնց մաս-

նակցել են նաև համայնքների ու հասարակական կազմակերպությունների երի-
տասարդներ:  

2017-2018 ուստարվա սկզբի դրությամբ մասնաճյուղն ունի վարչական և 
սպասարկող կազմի 8 աշխատակից։ Դասավանդման գործընթացում ներգրավ-
ված է 32 դասախոս: 

Մասնաճյուղում միջազգային և տեղական կազմակերպությունների  նախա-
ձեռնությամբ մշտապես կազմակերպվել են սեմինար-քննարկումներ, հանրային 
միջոցառումներ և համայնքային հանդիպումներ։ Մասնաճյուղի ուսանողների  
գործուն խմբերը պարբերաբար մասնակցում  են համայնքներում կազմակերպվող 
բյուջետային քննարկումներին և տեղական որոշումների կայացման գործընթաց-
ներին:    

2017-2018 ուստարում մասնաճյուղում ընդունելության մրցույթ է հայտարար-
վել առկա ուսուցման համակարգի բակալավրի կրթական ծրագրի 3 մասնագի-
տությունների գծով` «Կառավարում (ըստ ոլորտի)», «Ֆինանսներ (ըստ ոլորտի)» և 
«Հաշվապահական հաշվառում և հարկում (ըստ ոլորտի)»։ Ընդունելության պլա-
նով հատկացվել է 63 տեղ, որից 60-ը` վճարովի ուսուցման համակարգում, 3-ը` 
ուսման վարձի լրիվ փոխհատուցմամբ: Դիմել է 42 դիմորդ.  մրցույթով ընդունվել 
են 23-ը (3-ը` ուսման վճարի լրիվ փոխհատուցմամբ)` ձևավորելով «Կառավարում 
(ըստ ոլորտի)» մասնագիտության 1 խումբ։ Տարեկան ուսման վարձը առկա բակա-
լավրիատի բոլոր մասնագիտությունների պարագայում մնացել է անփոփոխ՝ 
350.000 ՀՀ դրամ։   

Առկա ուսուցման մագիստրատուրային հատկացվել է 30 տեղ. դիմել է 15 դի-
մորդ, մրցույթով ընդունվել և հրամանագրվել են 13-ը՝ ձևավորելով «Գործարար 
վարչարարություն» մասնագիտության 1 խումբ: Ուսման տարեկան վարձը 
370.000 ՀՀ դրամ է։ 

Հեռակա ուսուցման բակալավրիատ է դիմել 50 դիմորդ. մրցույթով ընդունվել 
են 43-ը: Ձևավորվել է երկու խումբ՝ «Ֆինանսներ» և «Կառավարում» մասնագի-
տություններով: Ուսման վարձն անփոփոխ է՝ 300.000 ՀՀ դրամ։   

Հաշվետու տարում, ընդհանուր հաշվով, բոլոր կրթաձևերում ընդունվել է 79 
դիմորդ: 2017 թ. հոկտեմբերի 1-ի դրությամբ մասնաճյուղում սովորում է 284 ուսա-
նող, որից. առկա ուսուցման բակալավրիատում` 114, հեռակա ուսուցման բակա-
լավրիատում` 129, առկա ուսուցման մագիստրատուրայում` 41: 

2017 թվականին մասնաճյուղը թողարկել է 79 շրջանավարտ (առկա ուսուց-
ման բակալավրիատ` 36, հեռակա ուսուցման բակալավրիատ՝ 15, առկա ուսուց-
ման մագիստրատուրա` 28):  

Հաշվետու ժամանակաշրջանում մասնաճյուղում իրականացվել են ընթացիկ 
շինարարական և վերանորոգման աշխատանքներ, որոնց արդյունքում բարե-
կարգվել են շենքի հարակից տարածքը, ջեռուցման համակարգը, տանիքը։  

2016-2017 ուստարվա երկրորդ կիսամյակում մասնաճյուղի 43 ուսանողի, իսկ 
2017-2018 ուստարվա առաջին կիսամյակում 27 ուսանողի տրամադրվել է ուսման 
վարձի` ուսանողական նպաստի ձևով մասնակի փոխհատուցում: 

Մասնաճյուղի մոտ 30 ուսանողներ տարբեր հիմնադրամներից ու կազմա-
կերպություններից ստացել են կրթաթոշակներ և շահել դրամական պարգևներ: 
Ինչպես նախորդ տարիներին, մասնաճյուղն այս տարի ևս մասնակցել է Արենիի 
գինու փառատոնին, ունեցել է առանձին տաղավար և ներկայացրել  իր հրապա-
րակումներն ու ընդհանուր տեղեկություններ մասնաճյուղի վերաբերյալ։  

2016-2017 թթ. մասնաճյուղն էական ներդրում է ունեցել մարզային և հա-
մայնքային տարբեր միջոցառումներում, որպես հարթակ է ծառայել քաղաքացիա-
կան և համայնքային ծառայողների, ինչպես նաև դպրոցների ուսուցիչների վերա-
պատրաստումների համար:   

 

Խնդիրներ 
Եղեգնաձորի մասնաճյուղի հիմնական խնդիրներից են քննությունների և 

ստուգարքների կազմակերպման տեխնիկական հնարավորությունների բացակա-
յությունը, կրթական նոր տեխնոլոգիաների ներդրման թույլ կարողությունները, 
միջազգային գործընկերության հաստատման համար անհրաժեշտ  ռեսուրսների 
պակասը, հետազոտական աշխատանքների իրականացման ցածր մակարդակը։ 

 

8.3. Ֆինանսատնտեսագիտական քոլեջ 
Հաշվետու ժամանակաշրջանում ֆինանսատնտեսագիտական քոլեջում ու-

սումնական գործընթացը կազմակերպվել է «ՄԿՈՒԶԱԿ»–ի կողմից տրված մաս-
նագիտացման օրինակելի ուսուցման պլանի և ՀՊՏՀ-ում կիրառվող մոդուլների 
չափորոշիչներին համապատասխան, միջին մասնագիտական և նախնական 
մասնագիտական (արհեստագործական) կրթական համակարգի ծրագրերով, գի-
տելիքների գնահատման 10-միավորային համակարգով։ Մասնագիտական ու-
սումնական ծրագրերը, ուսումնական աշխատանքների ծավալների բաշխման 
սկզբունքները, ինչպես նաև քննաշրջանի կազմակերպման ընթացակարգերն ամ-
բողջությամբ համապատասխանեցվել են բուհում կիրառվող ծրագրերին և կանո-
նակարգերին։ Սահմանված ժամկետներում կազմակերպվել է 2017-2018 ուստար-
վա ընդունելությունը։ Ընդունելության հանձնաժողովը ամփոփել է մրցույթի ար-
դյունքներն առկա ուսուցման համակարգի «Հաշվապահական հաշվառում», «Ֆի-

նանսներ», «Բանկային գործ», «Մենեջմենթ» և «Ապահովագրական գործ» միջին 
մասնագիտական, «Խոհարարական գործ», «Տրանսպորտային միջոցների շահա-
գործում և նորոգում», «Եռակցման աշխատանքների տեխնոլոգիա» նախնական 
մասնագիտական (արհեստագործական) կրթական ծրագրերով։ 

Ընդունելության պլանով միջին մասնագիտական կրթական ծրագրով հատ-
կացվել է 219 տեղ անվճար և 6 տեղ՝ վճարովի ուսուցման համակարգում։ Դիմել է 
266 դիմորդ.  մրցույթով ընդունվել են 218-ը՝ ձևավորելով 10 խումբ։ Տարեկան 
ուսման վարձը մնացել է անփոփոխ՝ 170.000 ՀՀ դրամ։ 

Նախնական մասնագիտական (արհեստագործական) կրթական ծրագրով 
ընդունելության պլանով հատկացվել է 70 տեղ: Դիմել է 71 դիմորդ. 4-ի անձնա-
կան գործերը հետ են վերադարձվել, հրամանագրվել են 67-ը՝ անվճար ուսուց-
մամբ։ 

Այժմ ֆինանսատնտեսագիտական քոլեջում միջին մասնագիտական կրթա-
կան ծրագրով սովորում է 444 ուսանող.  328-ը՝ անվճար, 116-ը՝ վճարովի համա-
կարգում։ 

Նախնական մասնագիտական (արհեստագործական) կրթական ծրագրով 
սովորում է 151 ուսանող.  149-ը՝ անվճար,  2-ը՝ վճարովի համակարգում։ Տարեկան 
ուսման վարձը 60.000 ՀՀ դրամ է։ 

2017 թ. քոլեջը միջին մասնագիտական կրթական ծրագրով թողարկել է 93 
շրջանավարտ. 6-ը ստացել են գերազանցության դիպլոմ, նախնական  մասնագի-
տական (արհեստագործական) ծրագրով ավարտել է 76 ուսանող։ 

Համալսարանի գիտական խորհրդի 2017 թվականի հոկտեմբերի 13-ի նիս-
տի որոշմամբ հաստատվել է Հայաստանի պետական տնտեսագիտական հա-
մալսարանի ֆինանսատնտեսագիտական քոլեջում ուսանողական նպաստ և պե-
տական կրթաթոշակ տրամադրելու կարգը:   

Քոլեջում գործող առարկայական ամբիոններում դասավանդում են 12 ուսու-
ցիչ և 29 դասախոս, որոնցից 3-ը գիտությունների թեկնածուներ են։ Ուսումնական 
պարապմունքները մշտապես վերահսկվում են ուսումնական աշխատանքների 
գծով փոխտնօրենի և համակարգողների կողմից. պարբերաբար կատարվում են 
դասալսումներ, կազմակերպվում են բաց դասեր։ Բոլոր դասախոսները ապա-
հովված են ուսումնական ծրագրերով և օրացուցային պլաններով։  

5 առարկաներից դասախոսություններն անցկացվում են ժամանակակից 
տեխնիկական միջոցներով։  

2017-2018 ուստարվա սկզբից քոլեջն ունի 23 վարչական աշխատող, 15 սպա-
սարկող և 9 արտադրական ուսուցման վարպետ։ 

Հաշվետու տարում ակտիվ է եղել քոլեջի ուսանողական խորհուրդը։ Կազմա-
կերպվել են բազմաթիվ մշակութային, կրթական և ճանաչողական միջոցառում-
ներ,  միջքոլեջային մրցույթներ,  գրանցվել են մեծ հաջողություններ։ 

2017 թ. սեպտեմբերի 20-ին տեղի է ունեցել ՀՀ անկախության 26-ամյակին 
նվիրված միջոցառում, որին մասնակցել են Վ.Սարգսյանի անվան ռազմական 
ինստիտուտի սպայական անձնակազմի ղեկավարները: Նրանք ուսանողների 
հետ ռազմահայրենասիրական դաստիարակության թեմաներով անհատական 
պարապմունքներ են անցկացրել: 

Սեպտեմբերի 20-ից քոլեջում կազմակերպվել են մարզական տարբեր ձևերի 
միջկուրսային մրցույթներ: Դիլիջանի «Տնտեսագետ» մարզաառողջարանում կազ-
մակերպված Ուսանողական ամառ - 2017 մարզամշակութային փառատոնին 
մասնակցել են նաև քոլեջի ուսանողները: Այժմ մեծ խանդավառությամբ նրանք 
նախապատրաստվում են ՀՀ ԿԳՆ-ի կողմից կազմակերպվող «Կորյուն» ռազմա-
մարզական խաղերի մրցույթին:   

Քոլեջը նաև ակտիվ գործընկեր է համացանցում։ Ֆեյսբուքյան էջը և կայքը 
հնարավորություն են տալիս ակտիվորեն շփվելու ուսանողների հետ, ինչպես նաև 
հասանելի են դարձնում քոլեջում կատարվող իրադարձությունները։ 

2016 թվականից քոլեջում կատարվում են շինվերանորոգման աշխատանք-
ներ. բարելավվում են լսարանային պայմանները, տեղադրվում են ժամանակակից 
դռներ, անցկացվում է տեղային ջեռուցման համակարգ: 

 
 

9. ՀԱՄԱԼՍԱՐԱՆԻ ՖԱԿՈՒԼՏԵՏՆԵՐԸ 
 

9.1.  Կառավարման ֆակուլտետ 
Ֆակուլտետում սովորում է 1472 ուսանող, այդ թվում`  
− առկա ուսուցման բակալավրիատում` 831, 
− հեռակա ուսուցման բակալավրիատում` 353,  
− առկա ուսուցման մագիստրատուրայում` 194, 
− հեռակա ուսուցման մագիստրատուրայում` 94։  
2016-2017 ուստարվա երկրորդ կիսամյակի արդյունքներով I-III կուրսերում 

ուսման առաջադիմությունը 80.62% է։ 2016-2017 ուստարում ֆակուլտետը թողար-
կել է 159 առկա և 98 հեռակա ուսուցմամբ բակալավր, 54 առկա և 37 հեռակա 
ուսուցմամբ մագիստրոս շրջանավարտներ։  

Կառավարման ամբիոն 
Մասնագիտություն`  «Կառավարում»  
  (բակալավրիատ, մագիստրատուրա) 

Մասնագիտացումներ`  «Պետական և մունիցիպալ կառավարում» 
 (բակալավրիատ, մագիստրատուրա) 

  «Գործարար վարչարարություն»  
  (մագիստրատուրա) 
  «Նախագծերի կառավարում» 

                  (մագիստրատուրա) 
Ամբիոնն ունի 25 հիմնական աշխատող։ 2017 թվականին պրոֆեսորադասա-

խոսական կազմը հրատարակել է 2 դասագիրք, 3 գիրք, 20 գիտական  հոդված 
(3-ը` միջազգային ամսագրերում): 

 

Հակաճգնաժամային և զբոսաշրջության կառավարման ամբիոն 
Մասնագիտացումներ` «Հակաճգնաժամային կառավարում» 
  (բակալավրիատ, մագիստրատուրա) 
  «Զբոսաշրջության կառավարում 
  (բակալավրիատ, մագիստրատուրա) 
Ամբիոնն ունի 6 հիմնական աշխատող։ 2017 թվականին պրոֆեսորադասա-

խոսական կազմը հրատարակել է 6 գիտական հոդված (1-ը` միջազգային ամսա-
գրում): 

 

Աշխատանքի տնտեսագիտության ամբիոն 
Մասնագիտություն`  «Աշխատանքի տնտեսագիտություն»  
   (բակալավրիատ, մագիստրատուրա) 
Մասնագիտացումներ`  «Աշխատանքի և աշխատավարձի կազմակերպումը 

 ծառայությունների ոլորտում»  
   (մագիստրատուրա) 
   «Աշխատանքային իրավունք»  
   (դուալ, մագիստրատուրա) 
Ամբիոնն ունի 11 հիմնական աշխատող։ 2017 թվականին ամբիոնի պրոֆեսո-

րադասախոսական կազմը հրատարակել է 1 դասագիրք, 1 ուսումնական ձեռ-
նարկ, 1 մենագրություն, 17 գիտական հոդված (8-ը` միջազգային ամսագրերում): 

 

Միկրոէկոնոմիկայի և ձեռնարկատիրական գործունեության 
կազմակերպման ամբիոն 
Մասնագիտություն`  «Ձեռնարկությունների տնտեսագիտություն և 

կառավարում (ըստ ճյուղերի)»   
   (բակալավրիատ, մագիստրատուրա) 
Մասնագիտացումներ`  «Ձեռնարկատիրական գործունեության 

կազմակերպում և կառավարում»  
     (մագիստրատուրա) 

     «Տրանսպորտային ձեռնարկությունների 
տնտեսագիտություն և կառավարում» 

     (մագիստրատուրա) 
     «Արտադրական ձեռնարկությունների 

տնտեսագիտություն և կառավարում» 
     (մագիստրատուրա) 
Ամբիոնն ունի 13 հիմնական աշխատող։ 2017 թվականին ամբիոնի դասա-

խոսները հրատարակել են 1 ուսումնական ձեռնարկ, 20 գիտական հոդված (2-ը` 
միջազգային ամսագրերում)։  

 

ՅՈՒՆԵՍԿՕ-ի կրթության կառավարման ամբիոն  
Մասնագիտացում`   «Կրթության կառավարում»  
   (մագիստրատուրա) 
Ամբիոնն ունի 2 հիմնական աշխատող։ 2017 թվականին ամբիոնի դասա-

խոսները հրատարակել են 1 գիտական հոդված, 2 ուսումնամեթոդական աշխա-
տանք, 8 առարկայական ծրագիր: 

 

Բարձրագույն մաթեմատիկայի ամբիոն 
Ամբիոնն ունի 10 հիմնական աշխատող։ Ընթացիկ ժամանակաշրջանում ամ-

բիոնի դասախոսները հրատարակել են 1 գիտական հոդված միջազգային ամսա-
գրում, 2 ուսումնամեթոդական աշխատանք։  

 

Լեզուների ամբիոն 
Ամբիոնն ունի 37 հիմնական աշխատող` հայերենի 6, ռուսերենի 10, անգլե-

րենի 19, գերմաներենի 1, ֆրանսերենի 1 մասնագետ։ 2017 թվականին ամբիոնի 
դասախոսները հրատարակել են 1 ուսումնական ձեռնարկ, 35 գիտական հոդված 
(9-ը` միջազգային ամսագրերում):  

 
9.2.  Տնտեսության կարգավորման և միջազգային 

տնտեսական հարաբերությունների ֆակուլտետ 
Ֆակուլտետում սովորում է 1078 ուսանող, այդ թվում` 
− առկա ուսուցման բակալավրիատում` 624, 
− հեռակա ուսուցման բակալավրիատում` 216,  
− առկա ուսուցման մագիստրատուրայում` 195, 
− հեռակա ուսուցման մագիստրատուրայում` 43։  
2016–2017 ուստարվա երկրորդ կիսամյակի արդյունքներով I–III կուրսերում 

ուսման առաջադիմությունը 73.7% է։ 2016–2017 ուստարում ֆակուլտետը թողար-

կել է 155 առկա և 86 հեռակա բակալավր, 75 առկա և 34 հեռակա մագիստրոս 
շրջանավարտներ։ 

 

Տնտեսագիտության տեսության ամբիոն 
Մասնագիտություն` «Տնտեսագիտության տեսություն»  

 (բակալավրիատ, մագիստրատուրա) 
Ամբիոնն ունի 19 հիմնական աշխատող։ 2017 թվականին ամբիոնի պրոֆե-

սորադասախոսական կազմը հրատարակել է 20 գիտական հոդված (5-ը` միջազ-
գային ամսագրերում և գիտաժողովներում)։ 

 

Մակրոէկոնոմիկայի ամբիոն 
Մասնագիտություն`      «Մակրոտնտեսական քաղաքականություն և     

կանխատեսում» 
 (բակալավրիատ, մագիստրատուրա) 
Մասնագիտացումներ`  «Մակրոտնտեսական վերլուծություն»    

 (մագիստրատուրա) 
  «Տնտեսության պետական կարգավորում» 
  (մագիստրատուրա) 
Ամբիոնն ունի 13 հիմնական աշխատող։ Հաշվետու տարում ամբիոնի դասա-

խոսները հրատարակել են 1 մենագրություն, 35 գիտական հոդված (12-ը` միջազ-
գային ամսագրերում և գիտաժողովներում)։ 

 

Բնօգտագործման տնտեսագիտության ամբիոն 
Մասնագիտություններ` «Բնօգտագործման տնտեսագիտություն»    

(բակալավրիատ, մագիստրատուրա) 
  «Հողագույքային հարաբերություններ»  

(բակալավրիատ, մագիստրատուրա) 
Մասնագիտացումներ` «Անշարժ գույքի գնահատում»  
   (մագիստրատուրա) 

«Պետական գույքի կառավարում» 
(մագիստրատուրա) 

  «Տնտեսական գործունեության բնապահպանական 
փորձաքննություն» 

  (մագիստրատուրա) 
Ամբիոնն ունի 15 հիմնական աշխատող։ 2017 թվականին ամբիոնի պրոֆեսո-

րադասախոսական կազմը հրատարակել է 15 գիտական հոդված (4-ը` միջազ-
գային ամսագրերում): 

Միջազգային տնտեսական հարաբերությունների ամբիոն 
Մասնագիտություն` «Միջազգային տնտեսական հարաբերություններ» 
   (բակալավրիատ, մագիստրատուրա) 
Մասնագիտացումներ` «Արտաքին առևտրային քաղաքականություն»  
  (մագիստրատուրա) 

  «Միջազգային արժութաֆինանսական 
հարաբերություններ»  

  (մագիստրատուրա) 
Ամբիոնն ունի 13 հիմնական աշխատող։ 2017 թվականին ամբիոնի դասա-

խոսները հրատարակել են 1 ուսումնական ձեռնարկ, 20 գիտական հոդված (6-ը` 
միջազգային ամսագրերում և գիտաժողովներում): 

 

Փիլիսոփայության և հայոց պատմության ամբիոն 
Ամբիոնն ունի 13 հիմնական աշխատող։ Հաշվետու տարում ամբիոնի դասա-

խոսները հրատարակել են 1 դասախոսությունների համառոտագրություն, 17 գի-
տական հոդված (1-ը՝ միջազգային ամսագրում): 

 

9.3.  Ֆինանսական ֆակուլտետ  
Ֆակուլտետում սովորում է 1982 ուսանող, այդ թվում` 
− առկա ուսուցման բակալավրիատ` 923, 
− հեռակա ուսուցման բակալավրիատ` 633,  
− առկա ուսուցման մագիստրատուրա` 211, 
− հեռակա ուսուցման մագիստրատուրա` 215։  
2016–2017 ուստարվա երկրորդ կիսամյակի արդյունքներով I–III կուրսերում 

ուսման առաջադիմությունը 88% է: 2016–2017 ուստարում ֆակուլտետը թողարկել 
է 216 առկա և 121 հեռակա բակալավր, 69 առկա և 135 հեռակա մագիստրոս 
շրջանավարտներ։ 

 

Ֆինանսների ամբիոն 
Մասնագիտություն` «Ֆինանսներ» 
  (բակալավրիատ, մագիստրատուրա) 
Մասնագիտացումներ`  «Արժեթղթերի շուկայի վերլուծություն և 

կառավարում» 
(բակալավրիատ, մագիստրատուրա) 

 «Մաքսային գործ»  
 (բակալավրիատ) 
 «Հանրային ֆինանսներ»  
 (մագիստրատուրա) 

 «Կորպորատիվ ֆինանսներ»  
  (մագիստրատուրա) 
 «Մաքսային վարչարարություն»  
  (մագիստրատուրա) 

Ամբիոնն ունի 29 հիմնական աշխատող։ 2017 թվականին ամբիոնի պրոֆե-
սորադասախոսական կազմը հրատարակել է 1 ուսումնական ձեռնարկ, 19 գիտա-
կան հոդված (4-ը` միջազգային ամսագրերում), 4 ուսումնամեթոդական աշխա-
տանք: 

 

Բանկային գործի և ապահովագրության ամբիոն 
Մասնագիտություն`   «Ապահովագրական գործ»  
  (բակալավրիատ, մագիստրատուրա) 
Մասնագիտացումներ` «Բանկային գործ» 
  (բակալավրիատ, մագիստրատուրա) 

 «Բանկային գործունեության կազմակերպում» 
   (մագիստրատուրա) 
Ամբիոնն ունի 14 հիմնական աշխատող։ 2017 թվականին ամբիոնի պրոֆե-

սորադասախոսական կազմը հրատարակել է 17 գիտական հոդված (3-ը` միջազ-
գային ամսագրերում):  

 

Իրավագիտության և քաղաքագիտության ամբիոն     
Ամբիոնն ունի 8 հիմնական աշխատող։ 2017 թվականին ամբիոնի 

դասախոսները հրատարակել են 1 մենագրություն, 9 գիտական հոդված (4-ը` 
միջազգային ամսագրերում): 
 

9.4. Հաշվապահական հաշվառման և աուդիտի ֆակուլտետ   
Ֆակուլտետում սովորում է 1252 ուսանող, այդ թվում` 
− առկա ուսուցման բակալավրիատում` 699, 
− հեռակա ուսուցման բակալավրիատում` 319,  
− առկա ուսուցման մագիստրատուրայում` 90, 
− հեռակա ուսուցման մագիստրատուրայում` 144։  
2016–2017 ուստարվա երկրորդ կիսամյակի արդյունքներով I–III կուրսերում 

ուսման առաջադիմությունը 81.3% է: 2016–2017 ուստարում ֆակուլտետը թողար-
կել է 139 առկա և 49 հեռակա  բակալավր, 24 առկա և 60 հեռակա մագիստրոս 
շրջանավարտներ։ 

Կառավարչական հաշվառման և աուդիտի ամբիոն 
Մասնագիտացումներ` «Աուդիտ»  
   (բակալավրիատ, մագիստրատուրա) 

«Տնտեսագիտական վերլուծություն»  
(բակալավրիատ) 

Ամբիոնն ունի 12 հիմնական աշխատող։ 2017 թվականին ամբիոնի դասա-
խոսները հրատարակել են 1 մենագրություն, 5 գիտական հոդված (1-ը՝ միջազգա-
յին ամսագրում): 

 

Ֆինանսական հաշվառման ամբիոն 
Մասնագիտություն`  «Հաշվապահական հաշվառում (ըստ ճյուղերի)»  
  (բակալավրիատ, մագիստրատուրա) 
Ամբիոնն ունի 16 հիմնական աշխատող։ Հաշվետու տարում ամբիոնի դասա-

խոսները հրատարակել են 13 գիտական հոդված (1-ը` միջազգային ամսագրում), 
4 ուսումնամեթոդական աշխատանք: 

 

9.5.  Մարքեթինգի և բիզնեսի կազմակերպման ֆակուլտետ 
Ֆակուլտետում սովորում է 984 ուսանող, այդ թվում` 
− առկա ուսուցման բակալավրիատում` 497, 
− հեռակա ուսուցման բակալավրիատում` 224,  
− առկա ուսուցման մագիստրատուրայում` 102, 
− հեռակա ուսուցման մագիստրատուրայում` 161։  
2016–2017 ուստարվա երկրորդ կիսամյակի արդյունքներով I–III կուրսերում 

ուսման առաջադիմությունը 84.8% է։ 2016–2017 ուստարում ֆակուլտետը թողար-
կել է 123 առկա և 73 հեռակա ուսուցմամբ բակալավր, 25 առկա և 60 հեռակա 
ուսուցմամբ մագիստրոս շրջանավարտներ: 

 

Մարքեթինգի ամբիոն 
Մասնագիտություն`   «Շուկայաբանություն (մարքեթինգ)»  
    (բակալավրիատ, մագիստրատուրա) 
Մասնագիտացումներ` «Մարքեթինգային հետազոտություններ» 
   (մագիստրատուրա) 
   «Մարքեթինգային հաղորդակցություններ»  
   (մագիստրատուրա) 
Ամբիոնն ունի 17 հիմնական աշխատող։ 2017 թվականին ամբիոնի պրոֆե-

սորադասախոսական կազմը հրատարակել է 1 ուսումնական ձեռնարկ, 17 գիտա-
կան հոդված (1-ը՝ միջազգային ամսագրում)։ 

Կոմերցիայի և բիզնեսի կազմակերպման ամբիոն 
Մասնագիտություններ` «Կոմերցիա»  
   (բակալավրիատ, մագիստրատուրա) 
   «Ապրանքագիտություն և ապրանքների որակի 

 փորձաքննություն»  
   (բակալավրիատ, մագիստրատուրա) 
Մասնագիտացումներ`  «Բիզնեսի կազմակերպում»  
                                    (բակալավրիատ, մագիստրատուրա) 
                                    «Բիզնեսի գնահատում»  
  (մագիստրատուրա) 

  «Պարենային ապրանքների ապրանքագիտություն և 
ապրանքների որակի փորձաքննություն» 

  (բակալավրիատ) 
 «Ոչ պարենային ապրանքների 

ապրանքագիտություն և ապրանքների որակի 
փորձաքննություն»  

 (բակալավրիատ) 
Ամբիոնն ունի 20 հիմնական աշխատող։ 2017 թվականին ամբիոնի պրոֆե-

սորադասախոսական կազմը հրատարակել է 1 ուսումնական ձեռնարկ, 4 գիտա-
կան հոդված (2-ը` միջազգային ամսագրերում)։ 

 

Ֆիզդաստիարակության, արտակարգ իրավիճակների և  
քաղպաշտպանության ամբիոն 
Ամբիոնն ունի 14 հիմնական աշխատող։ 2017 թվականին ամբիոնի դասա-

խոսները հրատարակել են 12 գիտական հոդված (2-ը` միջազգային ամսագրե-
րում), 2 ուսումնամեթոդական աշխատանք: 

 

9.6.  Ինֆորմատիկայի և վիճակագրության ֆակուլտետ 
Ֆակուլտետում սովորում է 237 ուսանող, այդ թվում` 
− առկա ուսուցման բակալավրիատ` 213, 
− առկա ուսուցման մագիստրատուրա` 24: 
 2016–2017 ուստարվա երկրորդ կիսամյակի արդյունքներով I–III կուրսերում 

ուսման առաջադիմությունը 79.7% է։ 2016–2017 ուստարում ֆակուլտետը թողար-
կել է 64 առկա և 13 հեռակա ուսուցմամբ բակալավր, 14 առկա և 8 հեռակա 
ուսուցմամբ  մագիստրոս շրջանավարտներ։  

Տնտեսական ինֆորմատիկայի և տեղեկատվական 
համակարգերի ամբիոն  
Մասնագիտություն`   «Կառավարման տեղեկատվական համակարգեր» 

(բակալավրիատ, մագիստրատուրա) 
Մասնագիտացում`   «Էլեկտրոնային բիզնես»   
   (մագիստրատուրա) 
   «Էլեկտրոնային կառավարում» 
   (մագիստրատուրա) 
Ամբիոնն ունի 15 հիմնական աշխատող։ 2017 թվականին ամբիոնի դասա-

խոսները հրատարակել են 1 մենագրություն, 7 գիտական հոդված (1-ը` միջազգա-
յին ամսագրում), 2 ուսումնամեթոդական աշխատանք: 

 

Տնտեսամաթեմատիկական մեթոդների ամբիոն  
Մասնագիտություն`  «Մաթեմատիկական մեթոդներ և մոդելները 

տնտեսագիտության մեջ»  
  (բակալավրիատ, մագիստրատուրա) 
Ամբիոնն ունի 10 հիմնական աշխատող։ 2017 թվականին ամբիոնի պրոֆե-

սորադասախոսական կազմը հրատարակել է 2 ուսումնական ձեռնարկ, 17 գիտա-
կան հոդված (8-ը` միջազգային ամսագրերում), 1 ուսումնամեթոդական աշխա-
տանք: 

 

Վիճակագրության ամբիոն  
Մասնագիտություն`   «Վիճակագրություն»  
   (բակալավրիատ, մագիստրատուրա) 
Մասնագիտացում`   «Տնտեսության վիճակագրական վերլուծություն և 

կանխատեսում»  
   (մագիստրատուրա) 
Ամբիոնն ունի 15 հիմնական աշխատող։ 2017 թվականին ամբիոնի պրոֆե-

սորադասախոսական կազմը հրատարակել է 12 գիտական հոդված (2-ը` միջազ-
գային ամսագրերում)։ 

10. ՖԻՆԱՆՍԱԿԱՆ  ԳՈՐԾՈՒՆԵՈՒԹՅՈՒՆ 
 

Հայաստանի պետական տնտեսագիտական համալսարանի արդյունավետ 
գործունեության արդյունքը ոչ միայն ուսանողների ձեռքբերումներն են, կատար-
ված գիտահետազոտական աշխատանքները, հրապարակված գիտական աշխա-
տությունները, այլև ֆինանսական պաշարները` որպես տարեկան համատեղ աշ-
խատանքի արգասիք: 

 

10.1.  2017 թվականի բյուջեի կատարման արդյունքները 
Համալսարանի 01.12.2016 թ. դրամական միջոցների մնացորդը կազմել է 

920,7 մլն դրամ (14,6 մլն դրամ՝ միջազգային դրամաշնորհային ծրագրերից): 
Ժամանակաշրջանի գործառնական և ոչ գործառնական գործունեությունից 

եկամուտների կառուցվածքն է՝  
 վճարովի ուսուցման ծառայությունից ստացված ուսման վարձեր՝ 2.812,6 

մլն դրամ, 
  պետական բյուջեից ստացված ֆինանսավորում՝ 375,4 մլն դրամ, 
 դրամաշնորհային, այդ թվում՝ գիտական և գիտատեխնիկական ու միջազ-

գային ծրագրերից ստացված եկամուտներ՝ 120,3 մլն դրամ, 
 այլ եկամուտներից, այդ թվում՝ հանգստի կազմակերպման, քննություն-

ների կազմակերպման, փաստաթղթերի ձևակերպման ծառայություննե-
րից, կադրերի վերապատրաստման ծառայություններից, ճաշարանների, 
ուսանողական հանրակացարանի գործունեությունից, բանկային տոկոս-
ներից մուտքեր՝ 89,2 մլն դրամ: 

Այսպիսով՝ համալսարանի բյուջեի եկամուտների գերակշռող մասը կազմում 
են վճարովի ուսուցման ծառայություններից ստացվող եկամուտները: 

Ժամանակաշրջանի փաստացի իրականացված ծախսերի կառուցվածքն է՝  
 աշխատանքի վարձատրության ծախսեր՝ 2.364,6 մլն դրամ,  
 կրթաթոշակի ծախսեր (այդ թվում՝ ՀՊՏՀ միջոցների հաշվին անվանա-

կան կրթաթոշակի ծախսեր)՝ 42,5 մլն դրամ, 
 համակարգչային սարք-սարքավորումների և տպագրական նյութերի 

ձեռքբերման ծախսեր՝ 13,5 մլն դրամ, 
 գրասենյակային և տնտեսական ծախսեր՝ 19,2 մլն դրամ, 
 ճաշարանների գործունեության և Դիլիջանի «Տնտեսագետ» մարզա-

առողջարանի սննդի ձեռքբերման ծախսեր՝ 16,9 մլն դրամ, 
 ծառայողական գործուղումների ծախսեր՝ 5,0 մլն դրամ, 

 տրանսպորտային ծախսեր (այդ թվում վառելիքի)՝ 10,9 մլն դրամ, 
 փոստային, ինտերնետ կապի, ցանցային համակարգերի սպասարկման 

ծախսեր՝ 14,8 մլն դրամ, 
 կոմունալ այլ ծախսեր՝ 67,3 մլն դրամ (այդ թվում՝ էլեկտրաէներգիայի, 

գազի, ջրամատակարարման և ջրահեռացման, կոմունալ ծառայության 
այլ ծախսեր),  

 ընթացիկ նորոգումների ծախսեր՝ 22,9 մլն դրամ, 
 ներկայացուցչական ծախսեր՝ 6,1 մլն դրամ, 
 պահակային ծառայության և հրշեջ պահպանության ծախսեր՝ 16,4 մլն 

դրամ, 
 արտադրական ուսուցման, ուսումնական գործընթացի կազմակերպման 

հետ կապված, մարզական միջոցառումների, ուսանողական հանրակա-
ցարանի վարձակալության, ուսանողական խորհրդի, ուսանողական 
բարեգործական միջոցառումների իրականացման ծախսեր՝ 118,5 մլն 
դրամ, 

 կազմակերպություններին և անձանց ֆինանսական աջակցության գու-
մարները կազմել են 47,0 մլն դրամ, որից Հայաստանի երիտասարդա-
կան հիմնադրամին՝ 44,0 մլն դրամ, 

 այլ ընթացիկ ծախսեր՝ 5,9 մլն դրամ (այդ թվում՝ թերթերի և ամսագրերի 
բաժանորդագրություն, բանկային ծառայության ծախսեր), 

 ՀՊՏՀ Գյումրու և Եղեգնաձորի մասնաճյուղերին պետական բյուջեից 
ստացվող ֆինանսավորման հասանելիք մասի հատկացում, այդ թվում՝ 
սոցիալապես անապահով ուսանողների ուսման վարձի մասնակի փոխ-
հատուցման, կրթաթոշակի հատկացումներ՝ 33,8 մլն դրամ, 

  «Տեմպուս» և «Էրասմուս+» միջազգային ծրագրերի միջոցների հաշվին 
կատարված ծախսեր, այդ թվում գործուղումներ՝ 40,7 մլն դրամ,  

 գիտական և գիտատեխնիկական գործունեության գծով և կադրերի 
վերապատրաստման գծով ծախսեր՝ 85,8 մլն դրամ: 

Վճարումներ ՀՀ պետական բյուջե՝ 731,7 մլն դրամ (այդ թվում՝ հարկեր, 
տուրքեր և պարտադիր վճարներ): 

ՀՊՏՀ արհմիության անդամավճար 1%՝ 10,9 մլն դրամ: 
Բժշկական ապահովագրությանն ուղղված ծախսեր՝ 43,1 մլն դրամ: 
Հիմնանորոգումների՝ կապիտալ բնույթի (այդ թվում՝ գույքի, գրքերի, սար-

քավորումների ձեռքբերման) ծախսերը կազմել են 134,6 մլն դրամ:  
Այսպիսով՝ 01.12.2016 թ. - 30.11.2017 թ. ընկած ժամանակահատվածի բյուջեի 

կատարման ծախսերը կազմել են 3.217.5 մլն դրամ: 

10.2. 2018 թվականի բյուջեի նախագծի հիմնական 
ցուցանիշները 

 
Համալսարանի 01.01.2018 թ. կանխատեսվող դրամական միջոցները կկազ-

մեն 817,0 մլն դրամ: Ցուցանիշը հաշվարկվել է 30.11.2017 թ. դրությամբ՝ 1.100,7 
մլն դրամ փաստացի դրամական մնացորդից նվազեցնելով 2017 թ. դեկտեմբերի 
սպասվելիք ծախսերը (դրամական ելքերը):  

2018 թ. բյուջեի եկամուտները կազմված են. 
1. Ընթացիկ տարվա մուտքեր՝      
1.1. բարձրագույն և հետբուհական մասնագիտական ծառայությունից կան-

խատեսվող եկամուտներ պետական բյուջեից ստացվող ֆինանսավո-
րումից՝ 409,0 մլն դրամ, 

1.2. առկա և հեռակա ուսուցման բակալավրիատի, մագիստրատուրայի, աս-
պիրանտուրայի վճարովի ուսուցման ծառայություններից պլանավոր-
ված ուսման վարձերի մուտքերից՝ 2.606,0 մլն դրամ, 

1.3.  եկամուտներ կադրերի լրացուցիչ վերապատրաստումից՝ 4,5 մլն դրամ, 
1.4. այլ մուտքեր, որից՝ 

1.4.1. գրականության, այլ ակտիվների իրացումից և այլ ծառայություն-
ների մատուցումից՝ 78,0 մլն դրամ,  

1.4.2. ճաշարանների գործունեությունից՝ 18,0 մլն դրամ, 
1.4.3. «Տեմպուս» և «Էրասմուս+» միջազգային դրամաշնորհային ծրա-

գրերից նախատեսվող մուտքերից՝ 35,5 մլն դրամ, 
1.4.4. գիտական և գիտատեխնիկական գործունեությունից, այդ թվում՝ 

թեմատիկ գիտական ծրագրերից, գիտաշխատողների գիտական 
աստիճանների հավելավճարներից՝ 33,0 մլն դրամ, 

1.4.5. եկամուտներ ուսանողական բարեգործական ծրագրերից՝ 14,0 
մլն դրամ: 

Այսպիսով՝ համալսարանի 2018 թ. գործունեության պլանավորված եկամտա-
յին հոդվածները դրամական հոսքերով կկազմեն 3.198,0 մլն դրամ: 

2018 թ. բյուջեում պլանավորված և կանխատեսվող ծախսերը կազմված են. 
1. Ընթացիկ ելքերից, այդ թվում՝ 
 աշխատանքի վարձատրությանը հատկացվող միջոցներ՝ 2.506,0 մլն 

դրամ, 
 կրթաթոշակի ծախսեր (այդ թվում՝ ՀՊՏՀ միջոցների հաշվին անվանա-

կան կրթաթոշակի ծախսեր)՝  44,0 մլն դրամ, 

 համակարգչային սարք-սարքավորումների և տպագրական նյութերի 
ձեռքբերման ծախսեր՝ 89,5 մլն դրամ, 

 գրասենյակային և տնտեսական ծախսեր՝ 17,5 մլն դրամ, 
 ճաշարանների գործունեության և Դիլիջանի «Տնտեսագետ» մարզա-

առողջարանի սննդի ձեռքբերման ծախսեր՝ 25,0 մլն դրամ, 
 ծառայողական գործուղումների համար նախատեսված ծախսեր՝ 6,6 մլն 

դրամ, 
 տրանսպորտային ծախսեր (այդ թվում վառելիքի)՝ 14,2 մլն դրամ, 
 փոստային, ինտերնետ կապի, ցանցային համակարգերի սպասարկման 

ծախսեր՝ 20,0 մլն դրամ, 
 կոմունալ այլ ծախսեր՝ 75,5 մլն դրամ (այդ թվում՝ էլեկտրաէներգիայի, 

գազի, ջրամատակարարման և ջրահեռացման, կոմունալ ծառայության 
այլ ծախսեր),  

 ընթացիկ նորոգումների ծախսեր՝ 40,0 մլն դրամ, 
 ներկայացուցչական ծախսեր՝ 9,0 մլն դրամ, 
 պահակային ծառայության և հրշեջ պահպանության ծախսեր՝ 26,5 մլն 

դրամ, 
 արտադրական ուսուցման, ուսումնական գործընթացի կազմակերպման 

հետ կապված, մարզական միջոցառումների, ուսանողական հանրակա-
ցարանի վարձակալության, ուսանողական խորհրդի, ուսանողական բա-
րեգործական միջոցառումների իրականացման ծախսեր՝ 125,0 մլն դրամ, 

 կազմակերպություններին և անձանց ֆինանսական աջակցության գու-
մարները նախատեսվում են 56,0 մլն դրամի չափով, որից Հայաստանի 
երիտասարդական հիմնադրամին՝ 44,0 մլն դրամ, ՀՀ համահայկական 
հիմնադրամին՝ 1,0 մլն դրամ, մնացած 11 մլն դրամը՝ այլ բարեգործական 
ծախսեր (այդ թվում՝ ՀՀ հեռավոր տարբեր զորամասերին  նվիրատվու-
թյուններ), 

 այլ ընթացիկ ծախսեր՝ 27,0 մլն դրամ (այդ թվում՝ թերթերի և ամսա-
գրերի բաժանորդագրություն, բանկային ծառայության ծախսեր), 

 ՀՊՏՀ Գյումրու և Եղեգնաձորի մասնաճյուղերին պետական բյուջեից 
ստացվող ֆինանսավորման հասանելիք մասի հատկացում, այդ թվում՝ 
սոցիալապես անապահով ուսանողների ուսման վարձի մասնակի փոխ-
հատուցման, կրթաթոշակի հատկացումներ՝ 35,0 մլն դրամ, 

  «Տեմպուս» և «Էրասմուս+» միջազգային ծրագրերի միջոցների հաշվին 
ծախսեր, այդ թվում գործուղումներ՝ 87,7 մլն դրամ,  

 գիտական և գիտատեխնիկական գործունեության գծով և կադրերի վե-
րապատրաստման գծով ծախսերը պլանավորվել են 112,5 մլն դրամի 
չափով: 

2. Վճարումներ ՀՀ պետական բյուջե՝ 818,2 մլն դրամ (այդ թվում` հարկեր, 
տուրքեր և պարտադիր վճարներ): 

ՀՊՏՀ արհմիության անդամավճար 1%՝ 10,0 մլն դրամ: 
Բժշկական ապահովագրությանն ու պարտադիր բժշկական զննությանն 

ուղղված ծախսերը պլանավորվում են 46,0 մլն դրամի չափով: 
Հիմնանորոգումների՝ կապիտալ բնույթի (այդ թվում՝ գույքի, գրքերի, սար-

քավորումների ձեռքբերման) ծախսերը կկազմեն 217,4 մլն դրամ: 
Բյուջեի նախագծի ծախսերի ցուցանիշները կազմվել են՝ համադրելով 2017 թ. 

բյուջեի փաստացի կատարման արդյունքները և 2018 թվականին  նախատեսվող 
անհրաժեշտ ծրագրերի իրականացման ծախսերի պլանավորումը: 

Այսպիսով՝ համալսարանի 2018 թ. պլանավորված ծախսերը կկազմեն 
3.694,4 մլն դրամ: 

 
 

ԱՄՓՈՓՈՒՄ 
 
2017 թվականին համալսարանի կառավարումն իրականացվել է  կառավար-

ման համախումբ մարմինների մասնակցությամբ: Գումարվել են ՀՊՏՀ խորհրդի 
1, գիտական խորհրդի 8, ռեկտորատի 20 նիստեր, որոնց ընթացքում քննարկվել 
և որոշումներ են ընդունվել ուսումնական, գիտական և կազմակերպական կարևո-
րագույն հիմնախնդիրների վերաբերյալ։  

Ուսումնամեթոդական, գիտահետազոտական, կազմակերպական և ֆինան-
սատնտեսական աշխատանքներն իրագործվել են համալսարանի բոլոր ստորա-
բաժանումների գործուն մասնակցությամբ։ Բոլոր ֆակուլտետների դեկանատնե-
րը, ամբիոնները, վարչական և ուսումնագիտական ստորաբաժանումները, ուսա-
նողական խորհուրդը նշանակալից ավանդ ունեն կրթական բարեփոխումների 
իրականացման ասպարեզում համալսարանի նվաճումների մեջ:  

2018 թվականին սպասվում է համառ և նպատակասլաց աշխատանք այն մի-
ջոցառումների համալիրի շուրջ, որոնք հնարավորություն կընձեռեն դիմագրավե-
լու սպասվող մարտահրավերներին, առաջ շարժվելու սահմանված ռազմավարա-
կան ծրագրով: 

Մեր պարտքն է ապահովել կրթության բարձր որակ՝ հաշվի առնելով ժամա-
նակի գիտական նվաճումների և միջգիտական կապերի նոր միտումները: 

Համալսարանի գիտնականներին առաջադրված են հետազոտությունների 
արդյունավետության մակարդակի բարձրացման, ուսումնական գործընթացում և 
տնտեսության մեջ դրանց արդյունքների ներդրման, ինչպես նաև գործարար կա-
ռույցների հետ համագործակցության զարգացման խնդիրներ: Դրանց լուծումը 
հնարավորություն կտա ամրապնդելու համալսարանի առաջատար դիրքը երկ-
րում` նպաստելով կրթական, սոցիալ-տնտեսական և մշակութային զարգացմանն 
առնչվող հիմնահարցերի հաղթահարմանը:  

Կազմակերպական առումով մեր գերխնդիրը արդյունավետ կառուցակարգե-
րի գործադրմամբ պատասխանատվության աստիճանի բարձրացումն է գործու-
նեության բոլոր ոլորտներում: 

Ռեկտորատի սկզբունքային մոտեցումներից են մասնագետի պատրաստման 
մարդասիրական բաղադրիչի ընդգծումը, նրա հայրենասիրական, քաղաքացիա-
կան դիրքորոշման ձևավորումը, առողջ կենսակերպի ապահովումը:  

Եկող տարում մենք պետք է հատուկ ուշադրություն դարձնենք կրթական ծա-
ռայությունների որակի բարելավմանը, համալսարանի միջազգային կապերի հե-
տագա զարգացմանը, միջազգային գիտակրթական տարածությունում մեր մրցու-
նակության աստիճանի բարձրացմանը: 

Նշված խնդիրները և դրանց լուծման ուղիներն ավելի մանրամասնորեն ներ-
կայացված են հաշվետվության թեմատիկ բաժիններում: Մենք համոզված ենք, որ 
համալսարանի կոլեկտիվը, որպես հիմք ընդունելով ձևավորված ավանդույթներն 
ու կուտակված փորձը, օգտագործելով բոլոր հնարավորություններն ու սեփական 
ներուժը, կանի ամեն ինչ հարազատ համալսարանի ու երկրի բարօրության հա-
մար: 

